
Վերլուծությունը կատարել է ԳԹԿ համակարգչային և վերլուծական 

աշխատանքների բաժինը 

 

Արմեն ՂԱԶԱՆՉՅԱՆ 

բաժնի պետ 
 

 Շուշանիկ ՆԻԿՈՂՈՍՅԱՆ 

 գլխավոր մասնագետ 
 

 

Նարե ՍԱՐԳՍՅԱՆ 

առաջատար մասնագետ 

 

Գոհար ՉԱԼՈՒՄՅԱՆ  

առաջատար մասնագետ 
 

 Մարիամ ԳՐԻԳՈՐՅԱՆ 

 առաջին կարգի մասնագետ 
 

2019 թ. միասնական  քննությունների և բուհերի 

ընդունելության մրցույթի արդյունքների 

վերլուծություն 

 
Նախաբան 

  

Գնահատման և թեստավորման կենտրոնի իրականացրած սույն 

վերլուծությունը վերաբերում է 2019 թ. հունիս-հուլիս ամիսներին անցկաց-

ված միասնական քննությունների և բուհերի ընդունելության մրցույթի արդ-

յունքներին: Այն նախատեսված է հանրակրթության ոլորտի մասնագետների և կր-

թության խնդիրներով հետաքրքրվող անհատների լայն շրջանակի համար:  

      Միասնական քննություն 

2019 թ. միասնական քննությունների և բուհերի ընդունելության մրցույթի 

արդյունքների ամփոփիչ վերլուծությունն1 իրականացվել է մի քանի ուղ-

ղություններով: 

 Վերլուծվել են միասնական և կենտրոնացված քննությունների ընդ-

հանուր արդյունքները և համեմատվել նախորդ տարիների քննութ-

յունների արդյունքների հետ: 

 Հետազոտվել են առարկայական թեստերը և թեստային առաջադ-

րանքներն ըստ կառուցվածքի և որակական բնութագրիչների: Թեստե-

րը բարելավելու նպատակով վերլուծության այդ մասը տրամադրվել 

է առարկայական մասնագետներին: 
 Վերլուծության են ենթարկվել միասնական քննությունների արդ-

յունքներն ըստ ՀՀ վարչատարածքային միավորների, բնակավայրե-

րի տիպերի (քաղաք, գյուղ), հանրակրթական ուսումնական հաս-

տատությունների տեսակների և սեռերի:  

 Անդրադարձ է կատարվել 2019 թ. բուհերի ընդունելության մրցույ-

թին, ներկայացվել են տեղեկություններ բուհերի ամենապահանջ-

ված մասնագիտությունների վերաբերյալ: 

 Առանձին անդրադարձ է կատարվել սահմանամերձ և բարձր լեռնա-

յին գյուղերից հայտագրված և ընդունված դիմորդների՝ միասնական 

քննությունների և բուհերի ընդունելության մրցույթի արդյունքներին: 

 Երևանի քաղաքապետին և մարզպետներին  են տրա-

մադրվել վիճակագրական տվյալներ միասնական քննությունների 

արդյունքների և բուհերի ընդունելության մրցույթի վերաբերյալ՝ 

տվյալ վարչատարածքային միավորի կտրվածքով: 

 Վերլուծության առաջին մասը վերաբերում է միասնական 

քննություններին, երկրորդը՝ բուհերի ընդունելության մրցույթին: 

                                                           
1 Վերլուծության մեջ ներառված չեն զուտ ներբուհական քննություններով ընդունելություն 

կազմակերպող բուհերին (Երևանի Կոմիտասի անվան պետական կոնսերվատորիա, 

Ֆիզիկական կուլտուրայի հայկական պետական ինստիտուտ և այլն) վերաբերող 

տեղեկությունները: Միասնական և կենտրոնացված քննությունների, ինչպես նաև բուհերի 

ընդունելության մրցույթին մասնակցող դիմորդների հաշվառման բազաներում ներբուհա-

կան քննություններ պահանջող  մասնագիտություններին վերաբերող տվյալներ կան  

միայն բուհի ընդունելության դիմում-հայտի մասնագիտությունների մասում զուտ ներ-

բուհական քննություն պահանջող որևէ մասնագիտություն նշած և այլ 

մասնագիտությունների համար առնվազն մեկ առարկայից միասնական քննություն 

հայտագրած դիմորդների վերաբերյալ: 

Վերլուծություն 

I. ՄԻԱՍՆԱԿԱՆ ՔՆՆՈՒԹՅՈՒՆՆԵՐ 

1. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ ՄԻԱՍՆԱԿԱՆ 

ՔՆՆՈՒԹՅՈՒՆՆԵՐԻ ՎԵՐԱԲԵՐՅԱԼ 

ՀՀ բուհերի ընդունելության քննություններն անցկացվում են երկու 

փուլով՝ հիմնական և լրացուցիչ: 2019 թ. հիմնական և լրացուցիչ փուլերի 

միասնական և ավարտական քննությունների ժամանակացույցը ներկա-

յացված է սույն վերլուծության «Հավելվածներ» բաժնում (հավելված 1):  

2019 թ. հունիսի 4-25-ը և հուլիսի 2-8-ը ՀՀ տարածքում 

տեղաբաշխված 33 և Արցախի Հանրապետության 6 քննական 

կենտրոններում միասնական քննություններ են անցկացվել (հավելված 2) 

«Հայոց լեզու և հայ գրականություն», «Մաթեմատիկա», «Ռուսաց լեզու», 

«Օտար լեզու» (անգլերեն, գերմաներեն, ֆրանսերեն, ռուսերեն, 

իսպաներեն, իտալերեն, պարսկերեն), «Հայոց պատմություն», 

«Համաշխարհային պատմություն», «Ֆիզիկա», «Քիմիա», 

«Կենսաբանություն», «Աշխարհագրություն» առարկաներից, որոնց 

մասնակցելու համար հայտագրվել են ՀՀ, ԱՀ և արտերկրի 11046 դիմորդներ 

(ՀՀ-ում՝ 10220, ԱՀ-ում՝ 826): ՀՀ-ում հայտագրվածներից 10147-ը եղել են 

տեղացիներ, 55-ը՝ Վրաստանի, 14-ը՝ Ռուսաստանի, 2-ը՝ 

Ղազախստանի, 1-ը՝ Ուկրաինայի և 1-ը՝ Սիրիայի քաղաքացիներ: 

Միասնական քննությունների հիմնական փուլին մասնակցելու 

համար հայտագրվել են ՀՀ և ԱՀ հանրակրթական ուսումնական 

հաստատությունների 2019 թ. և նախորդ տարիների շրջանավարտները` 

10391 դիմորդ:  

Լրացուցիչ փուլին մասնակցելու համար հայտագրվել են նախնա-

կան և միջին մասնագիտական ուսումնական հաստատությունների 2018-

2019 ուսումնական տարվա շրջանավարտները, պարտադիր ժամկետային 

զինվորական ծառայությունից 2017-2019 թթ. զորացրվածները, արտերկրի 

շրջանավարտները, միասնական քննությունների հիմնական փուլին հայ-

տագրված և քննությանը հարգելի պատճառով չմասնակցած, ինչպես նաև 

հիվանդության պատճառով հիմնական փուլի միասնական քննությունն 

ընդհատած և լրացուցիչ փուլին մասնակցելու թույլտվություն ստացած դի-

մորդները: Այս փուլի քննություններին մասնակցության հայտ է ներկայաց-

րել 911 դիմորդ (ՀՀ-ից՝ 786, արտերկրից՝ 73, ԱՀ-ից՝ 52), որոնցից 167-ը հայ-

տագրված են եղել նաև հիմնական փուլում: Վերջինները հիմնական փու-

լում հարգելի պատճառներով քննության չեն ներկայացել և տվյալ քննութ-

յան համար կրկին հայտագրվել են լրացուցիչ փուլում: Այդ փուլում հայ-

տագրվածների մի մասը հիմնական փուլի քննություններին մասնակցելուց 

      Միասնական քննություն 

հետո հայտագրվել է այլ առարկայի քննութուն հանձնելու համար, մի մասն 

էլ հայտագրված չի եղել հիմնական փուլում: Այդ պատճառով երկու փուլե-

րի դիմումների ընդհանուր թիվը (11302) մեծ է հայտագրված անձանց թվից 

(10391): Լրացուցիչ փուլում հայտագրվածներից 744-ը եղել են 2019 թ. միաս-

նական քննություններին մասնակցելու համար առաջին անգամ հայտագր-

վածները: 

Բոլոր քննություններն անցկացվել են առարկայական « Շտեմարան-

ների»  առաջադրանքների հիման վրա կազմված թեստերի 4-ական տարբե-

րակներով, հիմնական փուլում՝ 1-ին, 2-րդ, 3-րդ և 4-րդ, լրացուցիչ փուլում՝ 

5-րդ, 6-րդ, 7-րդ և 8-րդ տարբերակներով: Թեստերի հեղինակներին հնա-

րավորություն է տրվել որոշ առաջադրանքներում կատարելու բառերի կամ 

թվերի փոփոխություն և ներդնելու « Շտեմարանների» առաջադրանքների 

հիման վրա կազմված նոր առաջադրանքներ: 

Օտար լեզվի քննության մասնակիցներն ընտրել են անգլերեն, գեր-

մաներեն, ֆրանսերեն, իսպաներեն, իտալերեն կամ պարսկերեն լեզուներից 

որևէ մեկը:  

2019 թ. միասնական քննությունների հիմնական և լրացուցիչ փուլե-

րին մասնակցելու համար հայտագրված դիմորդներից 10769-ը (97.5%) եղել 

են 2018-2019 ուսումնական տարվա (9894-ը՝ ՀՀ-ից, 810-ը՝ Արցախից, 51-ը՝ 

Վրաստանից, 12-ը՝ Ռուսաստանից, 1-ը՝ Ուկրաինայից, 1-ը՝ Ղազախստա-

նից), իսկ  277-ը (2.5%)՝ նախորդ տարիների (1996-2018 թթ.) շրջանավարտ-

ներ (253-ը՝ ՀՀ-ից, 16-ը՝ Արցախից, 2-ը՝ Ռուսաստանից, 4-ը՝ Վրաստանից, 

1-ը՝ Ղազախստանից, 1-ը՝ Սիրիայից):  

Միասնական քննությունների և բուհերի ընդունելության մրցույթի 

ընթացքը պարբերաբար լուսաբանվել է լրատվամիջոցներում (հավելված 

3): 

 

1.1 ԴԻՄՈՐԴՆԵՐԻ ՄԱՍՆԱԿՑՈՒԹՅՈՒՆԸ  2019 Թ. ՄԻԱՍՆԱԿԱՆ 
ՔՆՆՈՒԹՅՈՒՆՆԵՐԻՆ 

 

Աղյուսակ 1-ում ներկայացված են 2019 թ. միասնական քննություն-

ների հիմնական և լրացուցիչ փուլերին հայտագրված, քննության ներկայա-

ցած, բացակայած, հիվանդության պատճառով քննությունն ընդհատած և 

քննության անցկացման կարգը խախտելու պատճառով քննությունից հե-

ռացված դիմորդների թվերը:  

Վերլուծություն 

 
Աղյուսակ 1. Դիմորդների մասնակցությունը 2019 թ. պետական միասնական քննութ-

յուններին 

 

 

Հայտագրվածների և քննությանը ներկայացածների թվերում 

ընդգրկված են նաև հիմնական փուլի քննություններին հայտագրված և այս 

կամ այն պատճառով չներկայացած այն դիմորդները, որոնք հայտագրվել և 

մասնակցել են լրացուցիչ փուլի քննություններին: 

Միասնական քննությունների հիմնական և լրացուցիչ փուլերից բա-

ցակայածների ընդհանուր թիվը հիմնականում 5%-ից ցածր է եղել, բացա-

ռությամբ ռուսաց լեզվի և  համաշխարհային պատմության քննությունների, 

որոնցից բացակայել է հայտագրված դիմորդների, համապատասխանա-

բար, 10 և 14.6 տոկոսը: Բոլոր քննությունների հանրագումարում բացակա-

յել է դիմորդների 3.6%-ը, հիվանդության պատճառով քննությունն ընդհա-

տել է 5 դիմորդ (հիմնական փուլում), 19 դիմորդ հեռացվել է քննությունից 

(15-ը՝ հիմնական, 4-ը՝ լրացուցիչ փուլում): 

      Միասնական քննություն 

1.2 ՄԻԱՍՆԱԿԱՆ ՔՆՆՈՒԹՅՈՒՆՆԵՐԻՆ ՀԱՅՏԱԳՐՎԱԾ 
ԴԻՄՈՐԴՆԵՐԻ ԹՎԵՐԸ ԸՍՏ ՏԱՐԻՆԵՐԻ 

Դիագրամ 1.  Միասնական քննություններին հայտագրվածների թվերը ըստ 

տարիների 

 

2011 թ. դիմորդների ընդհանուր թիվը մոտ 7 անգամ պակաս է 2010 և 2012 թթ. դիմորդների 

թվից, քանի որ ՀՀ հանրակրթական ուսումնական հաստատությունները, 12-ամյա հանրակրթական հա-

մակարգի անցմամբ պայմանավորված, 2010-2011 ուսումնական տարում շրջանավարտ չեն ունեցել:                     

Դիագրամ 1-ում ըստ տարիների ներկայացված են 2008-2019 թթ. 

միասնական քննություններին մասնակցության հայտ ներկայացրած դի-

մորդների թվերը: Դիագրամից երևում է, որ հայտագրվածների թվի նվազ-

ման միտում եղել է՝ սկսած 2009 թվականից: Ընդհանուր նվազման ֆոնին 

2014-2016 թթ. այդ միտումն աստիճանաբար մեղմացել է: 12-ամյա հան-

րակրթական համակարգի անցմամբ պայմանավորված՝ 2017 և 2019 թթ. 

համեմատությամբ 2018 թ. հայտագրվածների թիվը պակաս է եղել գրեթե 

կրկնակի: 2019 թ. հայտագրվածների թիվը 650-ով ավելացել է 2017-ի համե-

մատությամբ: 

Միասնական քննությունների մասնակիցների թվերը և միջին միա-

վորներն ըստ տարիների ներկայացված են հավելված 4-ում: 

 



 
   

10 
 

Վերլուծություն 

2. ՎԻՃԱԿԱԳՐԱԿԱՆ ՏՎՅԱԼՆԵՐ 2019 Թ. ՄԻԱՍՆԱԿԱՆ 

ԵՎ ԿԵՆՏՐՈՆԱՑՎԱԾ ՔՆՆՈՒԹՅՈՒՆՆԵՐԻ 

ԸՆԴՀԱՆՈՒՐ ԱՐԴՅՈՒՆՔՆԵՐԻ ՎԵՐԱԲԵՐՅԱԼ 
 

Աղյուսակ 2-ում ներկայացված են 2019 թ. միասնական քննութ-

յունների մասնակիցների թվերը2, առավելագույն, նվազագույն և միջին3  

միավորները, ստանդարտ շեղումները4, ինչպես նաև դրական միավորի 

շեմը չհաղթահարածների և 20 միավոր հավաքածների թվերը և  տոկոս-

ները: 

 

2.1  ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԸՆԴՀԱՆՈՒՐ 
ԱՐԴՅՈՒՆՔՆԵՐԸ 

Աղյուսակ 2.  2019 թ. միասնական քննությունների ընդհանուր արդյունքները 

                                                           
2 Մասնակիցների թվից կախված է միջին միավորի հուսալիությունը. մասնակիցների թվի մեծ լինելը 

նպաստում է ստանդարտ շեղման նվազմանը, որի արդյունքում միջին միավորը դառնում է հուսալի: 
3 Միջին միավորը բնութագրում է քննություն հանձնողների պատրաստվածության միջին մակարդակը: 
4 Ստանդարտ շեղումը միջին միավորի հուսալիության չափման միջոց է, որը ցույց է տալիս, թե 

ստացված արդյունքները որքանով են շեղված միջին միավորից: Ոչ մեծ ստանդարտ շեղումը վկայում է 

միջին միավորի շուրջը արդյունքների կուտակվածության մասին: 

      Միասնական քննություն 

2.2. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԱՐԴՅՈՒՆՔՆԵՐԻ 
ԲՈՂՈՔԱՐԿՈՒՄԸ5 

 

Աղյուսակ 3-ում ներկայացված է 2019 թ. միասնական քննություննե-

րի արդյունքներին վերաբերող և դրական լուծում ստացած բողոք-դիմում-

ների քանակը: 
  

Աղյուսակ 3.  2019 թ. միասնական քննությունների արդյունքներին  վերաբերող  բողոք-

դիմումների քանակը 

Քննական առարկաները 

Բողոք-դի-

մումների ընդ-

հանուր թիվը 

Դրական լուծում ստացած բո-

ղոք-դիմումների  

թիվը տոկոսը 

Հայոց լեզու և հայ գրականություն 190 9 4.7 

Քիմիա 101 8 7.9 

Կենսաբանություն 44 10 22.7 

Ֆիզիկա 43 24 55.8 

Մաթեմատիկա 36 12 33.3 

Անգլերեն 33 16 48.5 

Հայոց պատմություն 10 1 10 

Ռուսաց լեզու 8 6 75 

Համաշխարհային պատմություն 6   

Գերմաներեն 4 1 25 

Աշխարհագրություն 1   

Ընդամենը 476 87 18.3 

                                                           
5 Համաձայն «ՀՀ պետական և ոչ պետական բարձրագույն ուսումնական 

հաստատությունների ընդունելության կարգի», միասնական քննության բողոք-դիմումները 

բողոքարկման ժամկետի ավարտից հետո 24 ժամվա ընթացքում ներկայացվում են ԳԹԿ: 

Տեսակավորված բողոք-դիմումները ներկայացվում բողոքարկման հանձնաժողովին: 

Դրանք հանգամանորեն ուսումնասիրելուց հետո բողոքարկման հանձնաժողովի կողմից 

կարող է որոշում ընդունվել քննության արդյունքի պահպանման կամ փոփոխության 

վերաբերյալ: Դրական լուծում ստացած բողոք-դիմումների և բողոքարկման 

հանձնաժողովի կողմից կազմված արձանագրության հիման վրա միասնական 

քննությունների էլեկտրոնային բազայում կատարվում է համապատասխան 

փոփոխություն: Հիմնական փուլի բողոքարկման արդյունքները հրապարակվում են վերջին 

քննության բողոքարկման ավարտից հետո՝ եռօրյա ժամկետում, լրացուցիչ փուլինը՝ 

վերջին քննության ավարտից հետո՝ եռօրյա ժամկետում: 

Աղյուսակից երևում է, որ քննությունների արդյունքների հետ անհամա-

ձայնությանը վերաբերող բողոք-դիմումների մի մասին բողոքարկման 

հանձնաժողովի կողմից դրական լուծում է տրվել: Ներկայացված 476 դիմումնե-

րից դրական լուծում են ստացել 87-ը (18.3%-ը):  
 

3.  2019 Թ. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ՄԻՋԻՆ 

ՄԻԱՎՈՐՆԵՐԸ ԸՍՏ ՀՀ ՎԱՐՉԱՏԱՐԱԾՔԱՅԻՆ 

ՄԻԱՎՈՐՆԵՐԻ, ԲՆԱԿԱՎԱՅՐԵՐԻ ՏԻՊԵՐԻ, 

ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ 

ՀԱՍՏԱՏՈՒԹՅՈՒՆՆԵՐԻ ՏԵՍԱԿՆԵՐԻ ԵՎ ԸՍՏ 

ԴԻՄՈՐԴՆԵՐԻ ՍԵՌԵՐԻ 

3.1. ՄԻՋԻՆ ՄԻԱՎՈՐՆԵՐԸ ԸՍՏ ՀՀ ՎԱՐՉԱՏԱՐԱԾՔԱՅԻՆ 
ՄԻԱՎՈՐՆԵՐԻ ԵՎ ՄԻԱՍՆԱԿԱՆ ՔՆՆՈՒԹՅՈՒՆՆԵՐԻՆ ԱՅԼ 
ԵՐԿՐՆԵՐԻՑ ՄԱՍՆԱԿՑԱԾՆԵՐԻ  

 
Աղյուսակ 4-ում ներկայացված են ՀՀ վարչատարածքային 

միավորներից, ինչպես նաև այլ երկրներից 2019 թ. միասնական 

քննություններին մասնակցած դիմորդների թվերը և միջին միավորները: 

Կրկնակի շրջանակներում ներկայացած են արձանագրված ամենաբարձր 

միջին միավորներն ըստ առարկաների: Մգացված են տվյալ առարկայի 

քննության ընդհանուր միջին միավորից բարձր ցուցանիշների 

վանդակները: Եթե քննությանը մասնակցել է մեկ դիմորդ, նրա ցուցանիշը 

չի համեմատվել միջին միավորի հետ: 

Աղյուսակ 4.  ՀՀ վարչատարածքային միավորներից միասնական քննություններին 

մասնակցած դիմորդների թվերը և միջին միավորները* 

*- Եթե քննությանը մասնակցել է 1 դիմորդ, ապա նրա ցուցանիշը չի համեմատվել միջին միավորի հետ: 

Աղյուսակ 4-ից երևում է, որ միասնական քննություններից ըստ ՀՀ 

վարչատարածքային միավորների արձանագրված ամենաբարձր միջին 

միավորներ են հավաքել առավելապես Սյունիքի մարզը ներկայացրած 

դիմորդները: 

Ըստ քննական առարկաների դիտարկված ամենաբարձր 

ցուցանիշների մի մասը, մասնակիցների փոքր թվով պայմանավորված, 

վիճակագրորեն նշանակալի չեն:  
 

Աղյուսակ 5.  ՀՀ-ից և այլ երկրներից միասնական քննություններին մասնակցած 

դիմորդների թվերը և միջին միավորները* 

*- Եթե քննությանը մասնակցել է 1 դիմորդ, ապա նրա ցուցանիշը չի համեմատվել միջին 

միավորի հետ: 

3.2. ՄԻՋԻՆ ՄԻԱՎՈՐՆԵՐԸ  ԸՍՏ ԲՆԱԿԱՎԱՅՐԵՐԻ ՏԻՊԵՐԻ 

 

Աղյուսակ 6-ում ներկայացված են 2019 թ. միասնական 

քննությունների միջին միավորներն ըստ ՀՀ բնակավայրերի տիպերի 

(քաղաքներ և գյուղեր), ինչպես նաև այդ քննությունների ընդհանուր միջին 

միավորները: 

Քաղաքային բնակավայրերն ըստ բնակչության թվի տարբերակվել 

են խոշոր, միջին և փոքր քաղաքների: Վերջին երկու ենթատիպերի 

դիմորդների թիվը և միջին միավորներն ուսումնասիրվել են միասին 

վերցրած: Խոշոր քաղաքների սյունակը պարունակում է և´ երեք խոշոր 

քաղաքների (Երևանի, Գյումրու և Վանաձորի) դիմորդների ընդհանուր 

թվերն ու միջին միավորները, և´ միայն Երևանի դիմորդներինը:  

Գյուղական բնակավայրերի ցուցանիշները ներկայացվել են 

ընդհանուր հաշվարկով, ինչպես նաև՝ սահմանամերձ6, բարձր լեռնային և 

բարձր լեռնային սահմանամերձ գյուղերի համար առանձին-առանձին:  

Սյունակների մգացված վանդակներում ըստ քննական 

առարկաների ներկայացված են ընդհանուր միջին միավորը գերազանցող 

ցուցանիշները: Կրկնակի շրջանակների մեջ առնված ցուցանիշները ցույց 

են տալիս տվյալ առարկայի ամենաբարձր միջին միավորն ըստ 

բնակավայրերի տիպերի (ենթատիպերի):  

 

 

 

 

 

 

                                                           
6 Սահմանամերձ բնակավայրերի ցանկը 2017 թ. միասնական և կենտրոնացված 

քննությունների, ինչպես նաև բուհերի ընդունելության մրցույթի դիմորդների հաշվառման 

էլեկտրոնային տվյալների բազաներում թարմացվել է համաձայն «ՀՀ սահմանամերձ 

համայնքների ցանկը հաստատելու մասին» ՀՀ Կառավարության 17.11.1998 թ. N 713 

որոշման 31.07.03 N 940-Ն, 14.04.04 N 492-Ն, 01.09.05 N 1490-Ն, 21.06.07 N727-Ն 

լրացումների: 

Աղյուսակ 6. Միջին միավորները ըստ ՀՀ բնակավայրերի տիպերի* 

 

 
*-  Եթե քննությանը մասնակցել է 1 դիմորդ, ապա նրա ցուցանիշը չի համեմատվել միջին 

միավորի հետ: 
 

Աղյուսակ 6-ից երևում է, որ բարձր են հատկապես միջին և փոքր քաղաք-

ների դիմորդների հավաքած միջին միավորները: 

Ըստ բնակավայրի տիպի յուրաքանչյուր քննությունից արձանագր-

ված ամենաբարձր միջին միավորների առումով առաջատարը եղել են մի-

ջին և փոքր քաղաքները:  Գերմաներենից ամենաբարձր միջին միավորն 

արձանագրվել է  խոշոր քաղաքների, համաշխարհային պատմությունից՝ 

սահմանամերձ գյուղերի, ֆիզիկայից և աշխարհագրությունից՝ բարձր լեռ-

նային գյուղերի դիմորդների արդյունքներում: 

Հետազոտվել են սահմանամերձ գյուղերից միասնական քննություն-

ներին 1-ից ավելի մասնակիցներ ունեցած և միջինում 18-20 միավորներ 

արձանագրած դպրոցների արդյունքները (աղյուսակ 7):  

 
Աղյուսակ 7. Միասնական քննություններից 18-20 միջին միավորներ  արձանագրած սահմա-

նամերձ գյուղերի դպրոցները  
 

 

Վարչատարածքային 

միավորը 

Ոսումնական  

հաստատությունը 

Շրջանավարտների 

թիվը 

Քննության 

մասնակիցների 

թիվը 

Միջին  

միավորը 

Գերմաներեն 

Սյունիք 
Ագարակի 

միջնակարգ դպրոց 
34 2 19.1 

Անգլերեն  

Տավուշ 
Պառավաքարի 

միջնակարգ դպրոց 
16 2 18.9 

Հայոց պատմություն 

Շիրակ 
Իսահակյանի 

միջնակարգ դպրոց 
8 2 18.4 

 

Բարձր լեռնային գյուղերի դպրոցներում չեն արձանագրվել 18-20 մի-

ջակայքի միջին միավորներ: 

 

3.3. ՄԻՋԻՆ ՄԻԱՎՈՐՆԵՐԸ ԸՍՏ ՀԱՆՐԱԿՐԹԱԿԱՆ 
ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ  

 

Աղյուսակ 8-ում ներկայացված են միասնական քննությունների մի-

ջին միավորները ըստ ՀՀ հանրակրթական ուսումնական հաստատություն-

ների տիպերի (ավագ և միջնակարգ դպրոցներ, վարժարաններ, կրթահա-

մալիրներ և այլն)՝ այդ հաստատությունների կազմակերպաիրավական տե-

սակի (պետական և ոչ պետական) տարբերակմամբ: Աղյուսակում ըստ ա-

ռարկաների արձանագրված ամենաբարձր միջին միավորների վանդակ-

ներն ընդգծված են կրկնակի շրջանակով: Մգացված են տվյալ առարկայի 

ընդհանուր միջին միավորից բարձր ցուցանիշների վանդակները: Այն դեպ-

քում, երբ միջին միավորը ներկայացված է մեկ դիմորդով, նրա միավորը 

աղյուսակում որպես միջին միավոր հաշվի չի առնվել: 
 

Աղյուսակ 8.  Միջին միավորները ըստ ՀՀ հանրակրթական ուսումնական 

հաստատությունների տեսակների* 

 *- Եթե քննությանը մասնակցել է 1 դիմորդ, ապա նրա ցուցանիշը չի համեմատվել միջին 

միավորի հետ: 
 

Աղյուսակ 8-ում հետևելով հանրակրթական ուսումնական հաստա-

տություններում ուսումնասիրվող առարկաների միասնական քննություն-

ների միջին միավորներին՝ նկատում ենք, որ ընդհանուր միջին միավորնե-

րից ցածր ցուցանիշներով առանձնացել են հատկապես միջնակարգ դպրոց-

ները, բարձր ցուցանիշներով՝ կրթահամալիրները և վարժարանները:    

Աղյուսակ 9-ում ներկայացված են միասնական քննությունների ընդ-

հանուր միջին միավորներից 1-ից մինչև 7.8 միավորով բարձր միջին ցուցա-

նիշներ արձանագրած կրթահամալիրները և վարժարանները: Նշված պե-

տական հաստատությունների ցուցանիշներում ամենամեծ տարբերություն-

ներն արձանագրվել են առավելապես ֆիզիկայից և մաթեմատիկայից, ոչ 

պետականների դեպքում՝ հայոց պատմությունից և անգլերենից:   

Պետական ավագ դպրոցների շրջանավարտների ամենաբարձր մի-

ջին միավորը եղել է ֆրանսերենից (15.8), ամենացածրը՝ ֆիզիկայից (11.4), 

ոչ պետականներինը, համապատասխանաբար, կենսաբանությունից (13.3) 

և ֆիզիկայից (5.5):  

Միջնակարգ դպրոցների շրջանավարտներն ամենաբարձր միջին 

միավորը հավաքել են համաշխարհային պատմությունից (13.9), ամենա-

ցածրը՝ հայոց պատմությունից (11):  

Աղյուսակ 9.  Միասնական քննությունների բարձր արդյունքներով  վարժարանները և 

կրթահամալիրները 
 

 

 

 

Պետական վարժարանները ներկայացրած դիմորդների ամենա-

բարձր միջին միավորը եղել է համաշխարհային պատմությունից (17), ամե-

նացածրը՝ քիմիայից (11.5), իսկ ոչ պետականներինը, համապատասխանա-

բար, կենսաբանությունից (16.3), հայոց լեզվից և հայ գրականությունից (12):  

Պետական կրթահամալիրների դիմորդների ամենաբարձր միջին 

միավորը եղել է ֆիզիկայից (16.4), ամենացածրը՝ հայոց լեզվից և հայ գրա-

կանությունից (11.9), ոչ պետականներինը, համապատասխանաբար, կեն-

սաբանությունից (16.9) և հայոց պատմությունից (9.8): 

Նշենք, որ ոչ պետական հանրակրթական ուսումնական հաստա-

տություններից միասնական քննություններին մասնակցած դիմորդների 

թիվն անհամեմատ փոքր է եղել պետական հաստատություններից մաս-

նակցածների թվից և, ըստ այդմ, նրանց միջին միավորները եղել են վիճա-

կագրորեն ոչ նշանակալի: 

Ստորև ներկայացված են միասնական քննություններին 1-ից ավելի 

մասնակից ունեցած և 18-ից բարձր միջին միավորներ արձանագրած հան-

րակթական ուսումնական հաստատությունները (աղյուսակ 10): 

 
Աղյուսակ 10. Միասնական քննություններից 18-ից բարձր  միջին միավորներ արձանագրած 

հանրակրթական  ուսումնական   հաստատությունները  ըստ ՀՀ 

վարչատարածքային   միավորների   

3.4. ՄԻՋԻՆ ՄԻԱՎՈՐՆԵՐԸ ԸՍՏ ԴԻՄՈՐԴՆԵՐԻ ՍԵՌԵՐԻ 
 

Աղյուսակ 11-ում ըստ դիմորդների սեռերի ներկայացված են միաս-

նական քննությունների մասնակիցների թվերը և միջին միավորները: Մ-

գացված են յուրաքանչյուր քննության ընդհանուր միջին միավորը գերա-

զանցող ցուցանիշների վանդակները: Կրկնակի շրջանակով ներկայացված 

են ամենաբարձր միջին միավորերն ըստ առարկաների: 

Քննությունների արդյունքները դիտարկելով ըստ հանրակրթական ուսում-

նական հաստատություններում ուսումնասիրվող առարկաների՝ աղյուսա-

կում տեսնում ենք, որ աղջիկների հավաքած միջին միավորները բարձր են 

եղել համապատասխան ընդհանուր միջին և տղաների հավաքած միջին 

միավորներից: Աղջիկների ամենաբարձր միջին միավորն եղել է  ֆրանսե-

րենից (15.3), ամենացածրը՝ հայոց  լեզվից  և  հայ   գրականությունից   ու 

հայոց պատմությունից (11.9): Տղաների դեպքում այդ ցուցանիշները եղել են, 

համապատասխանաբար, կենսաբանությունից ու համաշխարհային պատ-

մությունից (12.9) և ռուսաց լեզվից (9.3):  

Իսպաներենի քննությանը մասնակցել է 4 աղջիկ, իտալերենի 

քննությանը՝ 1 տղա:  
Աղյուսակ 11.  2019 թ. միասնական քննությունների  միջին միավորները  ըստ  դիմորդների 

սեռերի* 

 

 

 

 

 

 

 

 

 

 

 

 

 

 

 

 

 

 

 

*- Եթե քննությանը մասնակցել է 1 դիմորդ, ապա նրա ցուցանիշը չի համեմատվել միջին 

միավորի հետ: 
 



 
 

23 
 
 

      Միասնական քննություն 

4.  ԹԵՍՏԵՐ ԵՎ ԹԵՍՏԱՅԻՆ ԱՌԱՋԱԴՐԱՆՔՆԵՐ 
 

4.1. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԹԵՍՏԵՐԻ 
ԿԱՌՈՒՑՎԱԾՔԸ ԵՎ ԳՆԱՀԱՏՈՒՄԸ 

 

2019 թ. միասնական քննությունների թեստերը կազմվել են առար-

կայական «Շտեմարաններում» առկա առաջադրանքներից և «Շտեմարան-

ների» առաջադրանքների հիման վրա կազմված նոր առաջադրանքներից:  

Թեստերը կազմված են եղել ընտրովի, կարճ պատասխանով առա-

ջադրանքներից և պնդումների փնջերից: Ընտրովի պատասխանով առա-

ջադրանքներում պատասխանի 4 հնարավոր տարբերակներից ճիշտ է 

միայն մեկը: Կարճ պատասխանով առաջադրանքների երկու տիպերից մե-

կի դեպքում պատասխանը մեկ թիվ է կամ մի քանի թվեր, որոնց հաջորդա-

կանությունը պահպանելը պարտադիր է: Մյուս տիպի դեպքում թվային հա-

ջորդականության պահպանումը պարտադիր չէ: Պնդումների փունջը 

կազմվում է 6 պնդումներից, որոնցից յուրաքանչյուրի հնարավոր պատաս-

խաններն են՝ «Ճիշտ է», «Սխալ է», «Չգիտեմ», և դրանցից պետք է ընտրել 

միայն մեկը:  

Բոլոր թեստերի առավելագույն միավորը 80 է (50 միավոր՝ Ա, 30 

միավոր՝ Բ մակարդակներից): Գնահատման 80 միավորանոց սանդղակից 

20 միավորանոց սանդղակին անցումը կատարվել է`  

Մ=0.25 * Մ80 

բանաձևով, որտեղ Մ-ն միավորն է 20 միավորանոց սանդղակում, Մ80-ը` 80 

միավորանոց սանդղակում:  

20 միավորանոց սանդղակում դրական են համարվել 7.5 և ավելի 

միավորները: 

Բոլոր թեստերում ընտրովի և կարճ պատասխանով յուրաքանչյուր 

առաջադրանքի ճիշտ պատասխանի համար ըստ գնահատման 20 միավո-

րանոց սանդղակի տրվել է 0.25 միավոր (ըստ 80 միավորանոց սանդղակի՝ 1 

միավոր):  

Պնդումների փնջերի յուրաքանչյուր պնդման ճիշտ պատասխանի 

համար գնահատման 20 միավորանոց սանդղակում տրվում է 0.25 միավոր, 

յուրաքանչյուր սխալ պատասխանի դեպքում պնդումների տվյալ փնջին 



 
   

24 
 

Վերլուծություն 

տրվելիք միավորներից հանվում է 0.25 միավոր: «Չգիտեմ» պատասխանի 

դեպքում միավոր չի տրվում և չի հանվում: Ամբողջ փնջին միավոր չի 

տրվում նաև պնդումների փնջի միավորների գումարի արդյունքում ստաց-

ված բացասական թվի կամ 0-ի դեպքում: Այլ առաջադրանքներից հավաքած 

միավորների վրա տվյալ փնջի միավորները չեն ազդում: 

 

 

 

4.2. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԹԵՍՏԵՐԻ 

ԲԱՐԴՈՒԹՅՈՒՆԸ  ԵՎ  ՀՈՒՍԱԼԻՈՒԹՅՈՒՆԸ 

 

Աղյուսակ 12-ում ներկայացված են թեստերի բարդության և հուսա-

լիության գործակիցները: Մասնակիցների փոքրաթիվ լինելու պատճառով 

իսպաներենի, իտալերենի, պարսկերենի թեստերը, ինչպես նաև մի քանի 

այլ առարկաների լրացուցիչ փուլի թեստերը վերլուծության չեն ենթարկվել, 

քանի որ սակավաթիվ մասնակիցների դեպքում որակական բնութագրիչնե-

րը հավաստի չեն համարվում:  

Աղյուսակ 12. 2019 թ. միասնական քննությունների թեստերի բարդությունը7 և 

հուսալիությունը8 

Աղյուսակ 12-ից երևում է, որ 2019 թ. միասնական քննությունների թեստեն ունեցել են միջին 

բարդություն, բացի ֆրանսերենի քննության թեստերից, որոնք եղել են հեշտ: Բոլոր 

քննությունների թեստերն ունեցել են մեծ հուսալիություն: 

                                                           
7 Բարդություն: Թեստը համարվում է շատ հեշտ, երբ բարդության գործակիցը (P) գտնվում է 

0.9-1.0 սահմաններում: 0.75≤P≤0.89 սահմաններում թեստը հեշտ է, 0.30≤P≤0.74 

սահմաններում՝ միջին բարդության, 0.20≤P≤0.29 սահմաններում՝ բարդ, P≤0.19 դեպքում՝ 

շատ բարդ: 
8 Հուսալիություն: Հուսալիության գործակցի` 0.7-ից մինչև 0.8 ընդունած արժեքների 

դեպքում թեստի հուսալիությունը համարվում է միջին, 0.8-ից մինչև 0.9 արժեքների 

դեպքում` ընդունելի, 0.9-ից մեծ արժեքների դեպքում` մեծ: 

5.  2019 Թ. ԿԵՆՏՐՈՆԱՑՎԱԾ ՔՆՆՈՒԹՅՈՒՆՆԵՐԻ  

ԸՆԴՀԱՆՈՒՐ ԱՐԴՅՈՒՆՔՆԵՐԸ 
 

Կենտրոնացված քննություն հանձնելու համար 2019 թ. հայտագրվել 

է 1331 դիմորդ, որոնցից քննությանը չեն ներկայացել 106-ը: Դրական միա-

վորի շեմը չի հաղթահարել 37 դիմորդ, իսկ առավելագույն՝ 20 միավոր են 

հավաքել 19-ը: 

 
Աղյուսակ 13. Կենտրոնացված քննությունների ընդհանուր արդյունքները 

 

 

 Կենտրոնացված քննություններից բացակայել են հիմնականում 

միասնական քննությունների դրական միավորի շեմը չհաղթահարած 

դիմորդները: 

Անգլերենի, հայոց լեզվի, ռուսաց լեզվի, բանավոր հաղորդակցման 

միջոցների  և  ստեղծագործական  աշխատանքի   կենտրոնացված քննու-

թյունների  մասնակիցների  1.2-8.3%-ը չի հաղթահարել դրական միավորի 

շեմը:  

Կենտրոնացված  

քննությունը 

Հ
ա

յտ
ա

գր
վ

ա
ծ 

 

դ
ի

մ
ո

ր
դ

ն
ե

ր
ի

 թ
ի

վ
ը

 

Ք
ն

ն
ո

ւթ
յա

ն
ը

  

ն
ե

ր
կ

ա
յա

ցա
ծ 

 

դ
ի

մ
ո

ր
դ

ն
ե

ր
ի

 թ
ի

վ
ը

 

Բ
ա

ցա
կ

ա
ն

ե
ր

ի
  

թ
ի

վ
ը

 

Մ
ի

ջի
ն

 մ
ի

ա
վ

ո
ր

ը
 Դրական    միա-

վորի շեմը 

չհաղթահարած 

դիմորդների 

20 միավոր 

հավաքած  

դիմորդների 

թիվը տոկոսը թիվը տոկոսը 

Անգլերեն (բանավոր) 708 662 46 12.8 8 1.2 6 0.9 

Հայոց լեզու և 

գրականություն 

(բանավոր) 

209 192 17 11.7 16 8.3 8 4.2 

Բանավոր հաղորդ-

ակցման միջոցներ 
131 115 16 11.9 7 6.1 2 1.7 

Ստեղծագործական աշ-

խատանք 
131 114 17 12.3 5 4.4   

Ռուսաց լեզու 

(բանավոր) 
75 70 5 10.9 1 1.4 3 4.3 

Գերմաներեն (բանավոր) 28 23 5 12.3     

Ֆրանսերեն (բանավոր) 26 26  14.6     

Իսպաներեն (բանավոր) 2 2  14.5     

Իտալերեն (բանավոր) 1 1  15     

20 միավոր հավաքած դիմորդների ամենամեծ թիվն արձանագրվել է 

«Հայոց լեզու և գրականություն» առարկայի բանավոր քննությունից (8 

դիմորդ, որը մասնակիցների 4.2%-ն է): 

Գերմաներենի, ֆրանսերենի, իսպաներենի և իտալերենի բանավոր 

քննություններից դրական միավորի շեմից ցածր և առավելագույն՝ 20 

միավորներ չեն արձանագրվել: 

 

 

 

II. ԲՈՒՀԵՐԻ ԸՆԴՈՒՆԵԼՈՒԹՅԱՆ ՄՐՑՈՒՅԹԸ  
 

6. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ ԲՈՒՀԵՐԻ 

ԸՆԴՈՒՆԵԼՈՒԹՅԱՆ ՄՐՑՈՒՅԹԻ ՎԵՐԱԲԵՐՅԱԼ 

 

 

2019 թ. ՀՀ բուհերի ընդունելության մրցույթի9 համար նախատես-

ված է եղել անվճար հիմունքներով ուսուցման 1799 տեղ, այդ թվում, 

142-ը՝ բանակից զորացրվածների, 34-ը՝ նպատակային ուսուցման 

համար:  Վճարովի հիմունքներով ուսուցման համար նախատեսված է 

եղել 16088 տեղ: 

Բուհերի ընդունելության մրցույթը կազմակերպվել է երկու փուլով: 

Բուհերում հայտագրվել է 10367 դիմորդ, որոնցից ընդունվել է 8513-ը 

(8 2 . 1 %): Միասնական քննություններին մասնակցելու համար հայտագր-

վածների թիվը (11046) բուհերում հայտագրվածների թվից մեծ է, որովհետև 

նրանց մի մասը դիմել է բուհերի ընդունելության մրցույթի ցանկում չընդգրկ-

ված այլ բուհեր:   

Մրցույթի առաջին փուլում, որն ամփոփվել է հուլիսի 14-ին, հայ-

տագրված 10100 դիմորդներից ընդունվել են 8255-ը, որոնցից ուսուցման 

                                                           
9 - Բուհերի ընդունելության մրցույթն անցկացվում է ԳԹԿ-ում` համակարգչային ծրագրերի 

միջոցով: Մրցույթին չեն մասնակցում զուտ ներբուհական քննություններով 

ընդունելություն կազմակերպող բուհերի դիմորդները: Բացառություն են կազմում միայն 

ներբուհական քննություններ պահանջող մասնագիտություններով ՀԱՊՀ-ում և ՀԱՊՀ 

Գյումրու մասնաճյուղում, ՀՊՄՀ-ում, ՃՇՀԱՀ-ում, ՇՊՀ-ում, Վանաձորի պետական 

համալսարանում և ԵՊՀ-ի Իջևանի մասնաճյուղում հայտագրված դիմորդները, որոնք 

հայտագրվել են նաև միասնական քննություններին մասնակցելու համար: 

անվճար  հիմունքներով՝  1221-ը՝ (առաջին փուլում ընդունվածների 

1 4 . 8 %),  վճարովի՝ 6988-ը (8 4 . 6 %), տարբեր արտոնություններով՝ 46-ը 

(0.6 %):  

Մրցույթի երկրորդ փուլում, որն  ամփոփվել է հուլիսի 24-ին, հայ-

տագրվել է 267 դիմորդ, որոնցից ընդունվել է 258-ը: Նրանցից 254-ն (9 8 . 5 %) 

ընդունվել է  ուսուցման վճարովի հիմունքներով, 4-ը (1.5 %)՝ արտոնութ-

յուններով:  

Այսպիսով՝ 2019 թ. բուհեր ընդունված 8513 դիմորդներից 1221-ն 

(14.3 %) ընդունվել են ուսուցման անվճար, 7242-ը (85.1%)` վճարովի հի-

մունքներով, 50-ը (0.6 %)` արտոնություններով:  

Բանակից զորացրվածների համար նախատեսված տեղերով ընդուն-

վել է 32 դիմորդ (19-ը՝ անվճար, 13-ը՝ վճարովի հիմունքներով): Նրանք ըն-

դունվել են ԵՊԲՀ (13 դիմորդ), ԵՊՀ (7), ՀԱՊՀ (7), ՃՇՀԱՀ (2), ՀՊՏՀ (1), ԵՊԼՀ 

(1) և Սլավոնական համալսարան (1):  

Բուհերում հայտագրվածներից 10203-ը (9 8 . 4 %) առաջին հայտով 

դիմել են ՀՀ պետական, 164-ը (1 . 6 %)՝ ոչ պետական բուհեր: Բուհ ըն-

դունվածներից 8418-ն (9 8 . 9 %) ընդունվել են պետական բուհեր, 95-ը 

(1 . 1 %)՝ ոչ պետական:  

Մրցույթին մասնակցելով միայն հանրակրթական ուսումնական 

հաստատության ավարտական կամ տարեկան գնահատականներով՝ վճա-

րովի հիմունքներով ընդունվել է 325 դիմորդ (288-ը՝ մրցույթի 1-ին փուլում, 

37-ը՝ 2-րդում): 949 դիմորդ (հայտագրվածների 9 . 2 %-ը) ատեստատ չներ-

կայացնելու պատճառով չի մասնակցել մրցույթին: 

 

 

6.1 2019 Թ. ՀՀ ԲՈՒՀԵՐ ԸՆԴՈՒՆՎԱԾ ԴԻՄՈՐԴՆԵՐԻ ԱՎԱՐՏԱԾ 
ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 
ԱՎԱՐՏԱԿԱՆ ՓԱՍՏԱԹՂԹԵՐԻ ՄԻՋԻՆ ՄԻԱՎՈՐՆԵՐԸ  

 
Վերլուծության այս ենթաբաժնում անդրադարձ է կատարվել ՀՀ հան-

րակրթական ուսումնական հաստատություններից բուհեր ընդունված դի-

մորդների՝ այդ հաստատությունների ավարտական փաստաթղթերի միջին 

միավորներին, որոնց միջին թվաբանականը դիտարկվել է ըստ ՀՀ վարչա-

տարածքային միավորների, բնակավայրերի տիպերի,  ուսումնական հաս-

տատությունների տեսակների և այն բուհերի, որտեղ նրանք ընդունվել են: 

Դիագրամ 2-ից 

երևում է, որ ավարտա-

կան փաստաթղթերի 

միջին միավորների մի-

ջին թվաբանականն 

արձանագվել է 14.4-16 

միջակայքում: Ցածր 

ցուցանիշով առաջա-

տարը եղել է Երևանը 

(14.4), իսկ մարզերից՝ 

Արարատի մարզը 

(14.7): Ամենաբարձր 

ցուցանիշն արձանագր-

վել է Վայոց ձորի մար-

զում (16): 

Դիագրամ 3-ում, որտեղ 

Դիագրամ 2. Ավարտական փաստաթղթերի միջին 

միավորների միջին թվաբանականը ըստ ՀՀ 

վարչատարածքային միավորների 
 

 

ներկայացված է ավարտական փաստաթղթերի միջին  միավորների միջին 

թվաբանականն ըստ բնակավայրերի տիպերի, երևում է, որ ցուցանիշներն 

արձանագրվել են 14.6-15.7 միջակայքում (ամենացածրը՝ խոշոր 

քաղաքներում, ամենաբարձրը՝ բարձր լեռնային գյուղերում): 

Ավարտական փաստաթղթերի միջին միավորները դիտարկելով 

Դիագրամ 3. Ավարտական 

փաստաթղթերի միջին 

միավորների միջին 

թվաբանականը  ըստ ՀՀ 

բնակավայրերի տիպերի 

 

Դիագրամ 4.    Ավարտական 

փաստաթղթերի միջին միավորների միջին 

թվաբանականը ըստ ուսումնական  

հաստատությունների տեսակների 

ըստ հանրակրթական ուսումնական հաստատությունների տեսակների՝ 

դիագրամ 4-ում տեսնում ենք, որ դրանք եղել են 8-16.7 միջակայքում: Ու-

սումնարանների և քոլեջների, ինչպես նաև մասնագիտացված ուսումնա-

կան հաստատությունների ցուցանիշները եղել են ամենացածրը (համա-

պատասխանաբար՝ 8, 8.1 և 12.7): Ուսումնական մյուս հաստատություննե-

րի միջին ցուցանիշները բաշխվել են 14.9-ից (ավագ դպրոցներ) մինչև 16.7 

(կրթահամալիրներ) սահմաններում: 

Դիտարկելով դիմորդների ընդունված բուհերի կտրվածքով՝ դիագ-

րամ 5-ում տեսնում ենք, որ «Եվրասիա» միջազգային համալսարան և Հա-

յաստանի ազգային ագրարային համալսարան ընդունվածների ավարտա-

կան փաստաթղթերի միջին միավորը եղել է ամենացածրը (12.7), Հայաս-

տանի պետական տնտեսագիտական համալսարանի Գյումրու մասնաճյուղ 

ընդունվածներինը՝ ամենաբարձրը (16.1):  

 

 

Դիագրամ 5. Ավարտական փաստաթղթերի միջին միավորների միջին 

թվաբանականը ըստ դիմորդների ընդունված բուհերի 

6.2 ՀԱՅՏԱԳՐՎԱԾ ԵՎ ԲՈՒՀ ԸՆԴՈՒՆՎԱԾ ԴԻՄՈՐԴՆԵՐԻ ԹՎԵՐԸ 
ԸՍՏ ԲՈՒՀԵՐԻ ԵՎ ՀՀ ՎԱՐՉԱՏԱՐԱԾՔԱՅԻՆ ՄԻԱՎՈՐՆԵՐԻ 
(ՆԱԵՎ ԱՅԼ ԵՐԿՐՆԵՐԻ) 

 
Աղյուսակ 14-ում, որտեղ ըստ ՀՀ վարչատարածքային միավորների և 

ՀՀ-ում միասնական քննություններին մասնակից դիմորդներ ունեցած երկր-

ների ներկայացված են բուհ ընդունվածների տոկոսները, երևում է, որ բուհ 

ընդունվածների 98.7%-ը եղել են ՀՀ քաղաքացիներ: Ընդունված երևանաբ-

նակ դիմորդները կազմել են բոլոր դիմորդների 35.3%-ը: 

Աղյուսակ 14.  Բուհ  ընդունվածների  թվերը և տոկոսները ըստ ՀՀ 

վարչատարածքային միավորների  և բուհերում այլ երկրներից հայտագրվածների  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Աղյուսակից երևում է, որ ՀՀ վարչատարածքային միավորներից ըն-

դունվածների ամենաբարձր տոկոսն արձանագրվել է Կոտայքի մարզում. 

բուհերում հայտագրված 10367 դիմորդների 9%-ը կազմած 930 դիմորդնե-

րից ընդունվել է 803-ը (բոլոր ընդունվածների 9.4%-ը): Տվյալ մարզից բու-

հերում հայտագրվածներից ընդունվածների տոկոսով ևս առաջատարը 

եղել է Կոտայքի մարզը  (86.3%): 

 
Աղյուսակ 15. 2019 թ. բուհերի ընդունելության մրցույթի  2-րդ փուլով ընդունվածնե-

րի թիվը և տոկոսը 

 

 

Բուհը 
Ընդունվածների  

թիվը տոկոսը 

ԵՊՀ 114 44.2 

ՀԱԱՀ 47 18.2 

ՃՇՀԱՀ  29 11.2 

ՀՊՄՀ  24 9.3 

ՀԱՊՀ (Երևան) 20 7.7 

ԵՊԼՀ  7 2.7 

Հայկական բժշկական ինստիտուտ 5 1.9 

ՇՊՀ (Գյումրի) 4 1.6 

ՎՊՀ (Վանաձոր) 3 1.2 

ՀՊՏՀ 2 0.8 

ՀԱՊՀ (Գյումրի) 1 0.4 

ՀԱՊՀ (Վանաձոր) 1 0.4 

ԵՊՀ (Իջևան) 1 0.4 

Ընդամենը 258 100 

 

Աղյուսակ 15-ից երևում է, որ 2019 թ. բուհերի ընդունելության մրցույ-

թի երկրորդ փուլով ընդունված դիմորդների 44.2%-ն ընդունվել է ԵՊՀ:  

Դիագրամ 6-ում և դիագրամ 7-ում ներկայացված են ՀՀ բուհեր դիմած 

և ընդունված դիմորդների տոկոսները ըստ ՀՀ վարչատարածքային միա-

վորների և բուհերում այլ երկրներից հայտագրվածների: Տվյալ վարչատա-

րածքային միավորից կամ երկրից ըստ բուհերի հայտագրվածների (ընդուն-

վածների) տոկոսները հաշվարկված են ՀՀ բուհերում այդ վարչատարածքա-

յին միավորից կամ երկրից հայտագրվածների (ընդունվածների) ընդհանուր 

թվից: Հայտագրված դիմորդների թիվը ներկայացված է ըստ դիմում-հայ-

տում նշված առաջին հայտի, ընդունվածներինը՝ նաև ըստ մյուս հայտերի: 

Դիագրամ 6.   2019 թ. ՀՀ վարչատարածքային միավորներից և այլ երկրներից հայ-

տագրված դիմորդների տոկոսները ըստ բուհերի 

Դիագրամ 7.   2019 թ. ՀՀ վարչատարածքային միավորներից և այլ երկրներից 

ընդունված դիմորդների տոկոսները ըստ բուհերի 

 

 

Դիագրամներից երևում է, որ ՀՀ վարչատարածքային միավորների 

մեծ մասից հայտագրվածների և ընդունվածների թվերով առաջատար բու-

հը եղել է ԵՊՀ-ն: Լոռու, Շիրակի և Տավուշի մարզերում գործող որոշ բուհե-

րի և խոշոր բուհերի մասնաճյուղերի առկայությամբ պայմանավորված՝ այդ 

բուհեր դիմած և ընդունված դիմորդների տոկոսը եղել է բավական բարձր: 

Դա առավել ընդգծված է հատկապես Լոռու և Շիրակի մարզերում (մոտ 

50%): Նշված մարզերից հայտագրվածների և ընդունվածների թվով ԵՊՀ-ն 

եղել է 2-րդ տեղում: Գեղարքունիքի, Լոռու, Շիրակի, Սյունիքի, Վայոց ձորի 

և Տավուշի մարզերում գործող բուհերում ու խոշոր բուհերի մասնաճյուղե-

րում հայտագրվածների և ընդունվածների թվերի վիճակագրական պատ-

կերը ներկայացված է աղյուսակ 16-ում:   

Աղյուսակ 16. ՀՀ մարզերում գործող բուհերում 2019 թ. հայտագրված և 

ընդունված դիմորդների թվերը ըստ բուհերի 

Աղյուսակ 16-ի տվյալների հիման վրա աղյուսակ 17-ում ներկայաց-

վել են նշված 6 մարզերում գործող բուհերում հայտագրված և ընդունված 

տեղացի դիմորդների գումարային թվերը և տոկոսները:  

 
Աղյուսակ 17.  ՀՀ մարզերում գործող բուհերում 2019 թ. հայտագրված  և ընդունված 

տեղացի դիմորդների թվերը 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Դիտարկված բուհերում 1-ին հայտով հայտագրվել է ընդհանուր 

հաշվով 1291 դիմորդ, որոնցից 1269-ը եղել են տեղացիներ: Տարբեր հայտե-

րով ընդունվել է 1004 դիմորդ (989-ը՝ տեղացիներ): Նշված բուհերում հայ-

տագրված դիմորդների ընդհանուր թիվը (1291) կազմել է 2019 թ. ՀՀ բուհե-

րում հայտագրվածների 12.5%-ը, ընդունվածներինը (1004)՝ 11.8%-ը: 

Աղյուսակ 16-ից երևում է նաև, որ դիտարկված բուհերում հայտագր-

ված տեղացի դիմորդների տոկոսը բարձր է եղել հատկապես Վանաձորի և 

Շիրակի պետական համալսարաններում ու ԵՊՀ-ի Իջևանի մասնաճյուղում 

(համապատասխանաբար՝ 40.3%, 30.1%, 37.8%՝ տվյալ մարզից ՀՀ բուհերում 

հայտագրվածների ընդհանուր թվից հաշված): Այդ բուհեր ընդունվածների 

տոկոսները եղել են, համապատասխանաբար, 40.6%, 29.1%, 33.3%: 

 

 

 

 

 

6.3 ԲՈՒՀ ԸՆԴՈՒՆՎԱԾ ՇՐՋԱՆԱՎԱՐՏՆԵՐԻ ԲԱՐՁՐ  ՏՈԿՈՍՈՎ 
ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԸ 
ԸՍՏ ՀՀ ՎԱՐՉԱՏԱՐԱԾՔԱՅԻՆ ՄԻԱՎՈՐՆԵՐԻ  

 

Աղյուսակ 18-ում ներկայացված է բուհ ընդունված շրջանավարտնե-

րի ամենաբարձր տոկոսով ՀՀ հանրակրթական ուսումնական հաստա-

տությունների տասնյակը: Ուսումնասիրվել են 2019 թ. 10 և ավելի շրջանա-

վարտ ունեցած հաստատությունները:  

 

 

 

 

 

 

 

 

 

 

 

 

 



 
 

39 
 
 

      Միասնական քննություն 

Աղյուսակ 18. Բուհ ընդունված շրջանավարտների ամենաբարձր տոկոսներով-

հանրակրթական ուսումնական հաստատությունների  տասնյակը 

 

Հանրակրթական 

ուսումնական 

հաստատությունը 

Վարչատարած-

քային միավորը 

Շրջանա-

վարտ 

ների թիվը 

Բուհ ընդուն-

վածների  

թիվը տոկոսը 

Վանաձորի մաթեմատիկայի և 

բնագիտական առարկաների 

խորացվ. ուսուց. հատուկ դպրոց 

Լոռի 30 28 93.3 

Տավուշի միջնակարգ դպրոց Տավուշ 13 11 84.6 

Սպիտակի ավագ դպրոց Լոռի 66 55 83.3 

ՀԱՊՀ Երևանի ավագ դպրոց Երևան 278 229 82.4 

Արմավիրի միջնակարգ դպրոց Արմավիր 10 8 80 

ՀԱԱՀ հանրակրթ. ծրագրերի 

ուսուցման վարժարան 
Երևան 95 74 77.9 

Կապանի թիվ 2 ավագ դպրոց Սյունիք 95 73 76.8 

Քաջարանի թիվ 2 միջնակարգ 

դպրոց 
Սյունիք 25 19 76 

Ալավերդու թիվ 8 ավագ դպրոց Լոռի 36 27 75 

Վանաձորի թիվ 13 ավագ դպրոց Լոռի 27 20 74.1 

 

Աղյուսակ 18-ից երևում է, որ բուհ ընդունված շրջանավարտների 

տոկոսով առաջատար հանրակրթական ուսումնական հաստատությունը 

Վանաձորի մաթեմատիկայի և բնագիտական առարկաների խորացված 

ուսուցմամբ հատուկ դպրոցն է, որի 30 շրջանավարտներից 28-ը (93.3%) 

ընդունվել են ՀՀ բուհեր: 

Լավագույն տասնյակում բուհ ընդունվածների ամենամեծ թիվ 

ապահոված հաստատությունը եղել է ՀԱՊՀ Երևանի ավագ դպրոցը, որի 

278 շրջանավարտներից ընդունվել են 229-ը (82.4%):  

Բարձր պատրաստվածություն ունեցած շրջանավարտների մի 

մասը, որոնք ՀՀ բուհերի ընդունելության մրցույթի ցանկում ընդգրկված 

որևէ բուհ չեն ընդունվել, հնարավոր է, որ ընդունվել են այդ ցանկում չընդ-

գրկված այլ բուհեր:     

Աղյուսակ 19-ում ըստ ՀՀ վարչատարածքային միավորների ներկա-

յացված են բուհ ընդունված շրջանավարտների ամենաբարձր տոկոսով 

հանրակրթական ուսումնական հաստատությունների հնգյակները: Այստեղ 

ևս ուսումնասիրվել են 2019 թ. 10 և ավելի շրջանավարտ ունեցած հաս-

տատությունները: 

Աղյուսակ 19. Բուհ ընդունված շրջանավարտների բարձր տոկոսով 

հանրակրթական ուսումնական հաստատությունների հնգյակները  ըստ ՀՀ 

վարչատարածքային միավորների 

6.4 ՍԱՀՄԱՆԱՄԵՐՁ ԵՎ ԲԱՐՁՐ ԼԵՌՆԱՅԻՆ ԳՅՈՒՂԵՐԻՑ ԲՈՒՀ 
ԸՆԴՈՒՆՎԱԾ ՇՐՋԱՆԱՎԱՐՏՆԵՐԻ ԲԱՐՁՐ ՏՈԿՈՍՆԵՐՈՎ 
ԱՌԱՆՁՆԱՑԱԾ ԴՊՐՈՑՆԵՐԸ 

 

 

Սահմանամերձ և բարձր լեռնային գյուղերից 2019 թ. ՀՀ բուհերում 

հայտագրվել է 646 դիմորդ, որոնցից ընդունվել է 498-ը: Նրանք կազմել են 

այդ գյուղերից հայտագրվածների 77.1%-ը: 

Աղյուսակ 21-ում և աղյուսակ 22-ում ըստ սահմանամերձ և բարձր 

լեռնային գյուղեր ունեցող վարչատարածքային միավորների ներկայաց-

ված են 2019 թ. բուհ ընդունված շրջանավարտների բարձր տոկոսով ա-

ռանձնացած դպրոցները: Ուսումնասիրվել են 5 և ավելի շրջանավարտ 

ունեցած և ընդունվածների մեծ թիվ ապահոված դպրոցները: 

Աղյուսակ 20. 2019 թ. սահմանամերձ և բարձր լեռնային գյուղերից բուհերում 

հայտագրված և ընդունված դիմորդների թվերը 

 

Բնակավայրի տիպը  
Հայտագրված-

ների թիվը 

Ընդունվածների 

թիվը տոկոսը 

Սահմանամերձ գյուղեր 390 296 75.9 

Բարձր լեռնային գյուղեր 250 199 79.6 

Բարձր լեռնային սահմանամերձ գյուղեր 6 3 50 

Ընդամենը 646 498 77.1 

Աղյուսակ 21. 2019 թ. սահմանամերձ գյուղերի 5 և ավելի շրջանավարտ  ունեցած և 

բուհ ընդունվածների՝ 50-ից բարձր տոկոսով առանձնացած դպրոցները  

 

Մարզը 

Հանրակրթական  

ուսումնական  

հաստատությունը 

Շ
ր

ջա
ն

ա
վ

ա
ր

տ
-ն

ե
ր

ի
  

թ
ի

վ
ը

 

Բուհ ընդունվածների 

թ
ի

վ
ը

 

տ
ո

կ
ո

ս
ը

 

այդ թվում՝ 1-ին 

հայտով անվճար 

ընդունվածների 

թիվը 

տոկոսը՝ 

ընդուն-

վածների 

թվից 

Արմավիր Արաքսի միջնակարգ դպրոց 7 4 57.1 1 25 

Շիրակ 

Բայանդուրի միջնակարգ 

դպրոց 
5 3 60 1 33.3 

Երազգավորսի միջնակարգ 

դպրոց 
7 4 57.1 2 50 

Իսահակյանի միջնակարգ 

դպրոց 
8 4 50 3 75 

Սյունիք 

Ագարակի միջնակարգ դպրոց 39 23 59 5 21.1 

Խնձորեսկի միջնակարգ դպրոց 18 9 50   

Շաղաթի միջնակարգ դպրոց 10 5 50 1 20 

Արծվանիկի միջնակարգ դպրոց 6 3 50   

Վայոց 

ձոր 

Մարտիրոսի միջնակարգ 

դպրոց  
5 4 80   

Տավուշ 

Կողբի թիվ 2 միջնակարգ դպրոց 10 6 60 1 16.7 

Ոսկևանի միջնակարգ դպրոց 9 5 55.6   

Ազատամուտի միջնակարգ 

դպրոց 
25 13 52 3 23.1 

Ներքին Կարմիրաղբյուրի միջն. 

դպրոց 
6 3 50    

 

Աղյուսակ 21-ում ընդգրկված դպրոցներից բուհ ընդունված շրջանա-

վարտների ամենաբարձր տոկոսն արձանագրվել է Վայոց ձորի մարզի 

Մարտիրոսի միջնակարգ դպրոցում (80՝ 5 շրջանավարտից ընդունվել է 4-

ը), իսկ ընդունվածների ամենամեծ թիվը՝ Սյունիքի մարզի Ագարակի միջ-

նակարգ դպրոցում (39 շրջանավարտից՝ 23-ը (59)): Առաջին հայտով անվ-

ճար ընդունվածների ամենամեծ թիվն ապահովել է Ագարակի միջնակարգ 

դպրոցը (5 դիմորդ):  

Աղյուսակ 22.   2019 թ. բարձր լեռնային գյուղերի 5 և ավելի թվով շրջանավարտ ունե-

ցած և բուհ ընդունվածների բարձր տոկոսով առանձնացած մի քանի 

դպրոցներ 

 

Մարզը  

Հանրակրթական  

ուսումնական  

հաստատությունը 

Շ
ր

ջա
ն

ա
վ

ա
ր

տ
-

ն
ե

ր
ի

 թ
ի

վ
ը

 

Բուհ ընդունվածների 

թ
ի

վ
ը

 

տ
ո

կ
ո

ս
ը

 

այդ թվում՝ անվճար 

ընդունվածների 

թիվը 

տոկոսը՝ 

ընդունված-

ների թվից 

Արա-

գածոտն 

Լուսագյուղի միջնակարգ դպ-

րոց 
6 3 50   

Գեղարքուն-

իք 

Սարուխանի թիվ 1 միջնակարգ 

դպրոց 
16 11 68.8 5 45.5 

Լճավանի միջնակարգ դպրոց 8 5 62.5   

Վաղաշենի միջնակարգ դպրոց 29 17 58.6 1 5.9 

Շիրակ 

Հառիճի միջնակարգ դպրոց 7 4 57.1 1 25 

Մուսայելյանի միջնակարգ  

դպրոց 
7 4 57.1 1 25 

 

 Աղյուսակում ներկայացված դպրոցներից բուհ ընդունված 

շրջանավարտների ամենաբարձր տոկոսն արձանագրվել է Գեղարքունիքի 

մարզի Սարուխանի թիվ 1 միջնակարգ դպրոցում (68.8%, 16 

շրջանավարտից՝ 11-ը), իսկ ընդունվածների ամենամեծ թիվը՝ նույն մարզի 

Վաղաշենի միջնակարգ դպրոցում (29-ից 17-ը՝ 58.6%-ը): Առաջին հայտով և 

ուսուցման անվճար հիմունքներով ընդունված շրջանավարտներ են ունե-

ցել Սարուխանի թիվ 1 և Վաղաշենի միջնակարգ դպրոցները, ինչպես նաև 

Շիրակի մարզի Հառիճի և Մուսայելյանի միջնակարգ դպրոցները, որոնցից 

առաջատարը եղել է Սարուխանի թիվ 1 միջնակարգ դպրոցը (5 դիմորդ):  

6.5 ՀԱՅՏԱԳՐՎԱԾ ԵՎ ԲՈՒՀ ԸՆԴՈՒՆՎԱԾ ԴԻՄՈՐԴՆԵՐԻ 
ԹՎԵՐԸ  ԸՍՏ ԴԻՄՈՐԴՆԵՐԻ ՍԵՌԵՐԻ 
 

2019 թ. ՀՀ բուհերում հայտագրված 10367 դիմորդներից 4303-ը 

(41.5%) եղել են տղաներ, 6064-ը (58.5%)՝ աղջիկներ: Բուհ ընդունված 8513 

դիմորդներից 3424-ը (40.2%) եղել են տղաներ, 5089-ը (59.8%)՝ աղջիկներ:  

Հայտագրված աղջիկներից ընդունվել 

է 83.9%-ը, տղաներից՝ 79.6%-ը: 

Դիագրամ 8-ում ներկայաց-

ված է վերջին 5 տարիներին ՀՀ բուհե-

րում հայտագրված դիմորդների տո-

կոսային հարաբերակցությունն ըստ 

սեռերի: Ինչպես երևում է դիագրա-

մից, նկատելի փոփոխություն արձա-

նագրվել է 2018 թվականին. նախորդ 

և հաջորդ տարիների համեմատութ-

յամբ տղաների տոկոսն ավելացել է 

4.1-ով:  

 

Դիագրամ 8.  2015-2019 թթ. բուհերում 

հայտագրված տղաների և աղջիկների  

տոկոսային հարաբերակցությունը 

 

 
 

 

 

  

6.6 ԱՄԵՆԱՊԱՀԱՆՋՎԱԾ ՄԱՍՆԱԳԻՏՈՒԹՅՈՒՆՆԵՐԸ  
 

 

Աղյուսակ 23-ում ներկայացված են 2019 թ. դիմորդների շրջանում ՀՀ 

պետական բուհերի ամենապահանջված մասնագիտությունները:  

ԱՆՎՃԱՐ ՈՒՍՈՒՑՈՒՄ 

Բուհը * Մասնագիտությունը 
Դիմումների 

թիվը 1-ին 

հայտով 

Տեղերի 

թիվը 

Մեկ տեղի 

համար 

դիմածների  

թիվը 

ԵՊԲՀ Բուժական գործ 636 58 11 

ԵՊՀ 

Ինֆորմատիկա և կիրառական 

մաթեմատիկա 
417 33 13 

Իրավագիտություն 290 2 145 

ՀՊՏՀ Ֆինանսներ (ըստ ոլորտի) 201 11 18 

ԵՊԲՀ Ստոմատոլոգիա 189 6 32 

ԵՊՀ Միջազգային հարաբերություններ 176 2 88 

ՀՊՏՀ 
Կառավարում (ըստ ոլորտի) 173 10 17 

Տնտեսագիտություն 164 13 13 

ՃՇՀԱՀ Դիզայն 160 4 40 

ԵՊԼՀ 
Միջմշակութային հաղորդակցութ., 

անգլերեն լեզու 
159 5 32 

ՎՃԱՐՈՎԻ ՈՒՍՈՒՑՈՒՄ ԱՏ 

Բուհը * Մասնագիտությունը 
Դիմումների 

թիվը վճարովի 

բոլոր հայտերով 

Տեղերի 

թիվը 

Մեկ տեղի 

համար 

դիմածների 

թիվը 

ՀՊՏՀ 
Շուկայագիտություն (ըստ ոլորտի) 945 76 12 

Տնտեսագիտություն 943 187 5 

ԵՊՀ 
Ինֆորմատիկա և կիրառական 

մաթեմատիկա 
913 180 

5 

ՀՊՏՀ Կառավարում (ըստ ոլորտի) 891 190 5 

ԵՊԼՀ Սերվիս 864 123 7 

ԵՊԲՀ Բուժական գործ 838 270 3 

ՀՊՏՀ 
Հաշվապահ. հաշվառում և հարկում 

(ըստ ոլորտի) 
825 191 

4 

ԵՊԲՀ Ֆարմացիա 824 90 9 

ԵՊԲՀ Ստոմատոլոգիա 817 130 6 

ԵՊՀ Մշակութաբանություն 787 40 20 

  

Աղյուսակ 23-ից հետևում է, որ ուսուցման անվճար հիմունքներով 

հայտագրվածների շրջանում ամենապահանջվածը եղել է ԵՊԲՀ-ի «Բուժա-

կան գործ» մասնագիտությունը, որի հայտագրվածների թիվը կազմել է 636 

(մեկ տեղի համար հայտագրվել է 11 դիմորդ): Ուսուցման վճարովի հի-

մունքներով հայտագրվածների թվով (945 դիմորդ) առաջատարը եղել է 

ՀՊՏՀ-ի «Շուկայագիտություն» մասնագիտությունը (մեկ տեղի համար՝ 12 

դիմորդ): Միաժամանակ, մեկ անվճար տեղի համար հայտագրվածների 

թվով առաջատար է եղել ԵՊՀ-ի «Իրավագիտություն» մասնագիտությունը 

(145 դիմորդ), իսկ վճարովիի դեպքում՝ ԵՊԲՀ-ի «Բուժական գործ» մասնա-

գիտությունը (270 դիմորդ): 

Աղյուսակ 24-ում ներկայացված են 2014-2019 թթ. ԵՊՀ-ի, ՀՊՏՀ-ի և 

ԵՊԲՀ-ի մի քանի պահանջված մասնագիտությունների անցողիկ միավոր-

ները: Աղյուսակից երևում է, որ անվճար հիմունքներով ընդունելության 

անցողիկ միավորները նախորդ տարվա համեմատությամբ 2019 թ. հիմնա-

կանում նվազել են: Աճել են ՀՊՏՀ-ի «Կառավարում» և «Վիճակագրություն»  

մասնագիտությունների անցողիկ միավորները: 

Դիտարկվածներից 2019 թ. նախորդ տարվա համեմատությամբ 

նվազել են ՀՊՏՀ-ի «Տնտեսագիտություն», «Ֆինանսներ» և «Կառավարում» 

մասնագիտությունների վճարովի հիմունքներով ուսուցման անցողիկ միա-

վորները: 

      Միասնական քննություն 

Աղյուսակ 24. Բարձր պահանջարկ ունեցող մի քանի մասնագիտությունների 

անցողիկ միավորները 2014-2019 թթ.*  

* Անցողիկ միավորների վերաբերյալ ավելի մանրամասն տեղեկությունները զետեղված են 

Գնահատման  և  թեստավորման կենտրոնի  http://www.atc.am/  կայքում: 

http://www.atc.am/


 
   

48 
 

Վերլուծություն 

ԱՄՓՈՓՈՒՄ 

 

Ամփոփելով վերլուծությունը՝ նշենք, որ միասնական քննություն 

հանձնողների թիվը 2019 թ. ավելացել է 2017 թ. համեմատությամբ՝ 10396-ից 

հասնելով 11046-ի: Ավարտվել է դիմորդների թվի՝ ՀՀ հանրակրթական ու-

սումնական հաստատություններում 12-ամյա կրթության համակարգին 

անցնելով պայմանավորված թռիչքային վայրէջքների շրջանը (2011 և 2018 

թթ.): 

 Միասնական քննություններ: 2019 թ. միասնական քննութ-

յուններին մասնակցելու համար հայտագրված 11046 դիմորդների կողմից 

հիմնական փուլում ներկայայացվել է 10391 հայտ, լրացուցիչ փուլում՝ 911-

ը: Հաշվի առնելով լրացուցիչ փուլում հայտագրվածների մի մասի՝ հիմնա-

կան փուլում ևս հայտագրված լինելու հանգամանքը՝ հիմնական և լրացու-

ցիչ փուլերի հայտերի ընդհանուր թիվը կազմել է 11302: 

Դիմորդներից 10220-ը հայտագրվել են ՀՀ-ում, 826-ը՝ Արցախում: ՀՀ-

ում հայտագրվածներից 10147-ը եղել են տեղացիներ, 55-ը՝ Վրաստա-

նից, 14-ը՝ Ռուսաստանից, 2-ը՝ Ղազախստանից, 1-ը՝ Ուկրաինայից և 

1-ը՝ Սիրիայից:  

2018-2019 ուսումնական տարվա շրջանավարտներ են եղել հայ-

տագրված դիմորդներից 10769-ը (9894-ը ՀՀ-ից, 810-ը  Արցախից և 65-ը այլ 

երկրներից): 

Միասնական քննություններից բացակայությունները հիմնականում 

չեն գերազանցել մասնակիցների թվի 5%-ը: Հիվանդության պատճառով 

քննությունն ընդհատել է 5 դիմորդ, 19 դիմորդ քննության անցկացման կար-

գի խախտման պատճառով հեռացվել է քննությունից: 

Միասնական քննությունների ընդհանուր միջին միավորներն ար-

ձանագրվել են 11.1-ից (ռուսաց լեզու) մինչև 15.1 (ֆրանսերեն) սահմաննե-

րում:   

Հանրակրթական ուսումնական հաստատություններում ուսումնա-

սիրվող առարկաների քննություններից նախորդ տարվա համեմատութ-

յամբ միջին միավորների աճ է արձանագրվել մաթեմատիկայից, ֆիզիկա-

յից, աշխարհագրությունից, ռուսաց լեզվից, ֆրանսերենից և համաշխար-

հային պատմությունից (0.2-1.5 միավորով): Մյուս քննությունների միջին 

միավորները նվազել են 0.2-1 միավորով:  

Հիմնական փուլում մաթեմատիկայի, անգլերենի, աշխարհագրութ-

յան, ֆրանսերենի և համաշխարհային պատմության քննություններից դրա-

կան միավորի շեմը չհաղթահարած դիմորդների թիվը եղել է մասնակիցնե-

րի թվի 10%-ից պակաս: 10%-ից բարձր ցուցանիշով աչքի են ընկել հատկա-

պես ֆիզիկայի և հայոց պատմության քննությունները (22.4 և 21.4%): Շեմը 

չհաղթահարածների տոկոսը շատ բարձր է եղել լրացուցիչ փուլում (20-

63.2%)՝ կապված այդ փուլի դիմորդների պատրաստվածության ցածր մա-

կարդակի հետ: 

Միասնական քննություններից առավելագույն՝ 20 միավոր հավա-

քածների թիվը հիմնական փուլում եղել է 0.1-ից (քիմիա) մինչև 5 (համաշ-

խարհային պատմություն) տոկոսի սահմաններում: Ամենամեծաքանակ ա-

ռավելագույն միավորներն արձանագրվել են անգլերենից (թվով 55՝ 1.2%-ը):  

Լրացուցիչ փուլում մեկական 20 միավոր է արձանագրվել միայն 

հայոց լեզվից և հայ գրականությունից, մաթեմատիկայից և անգլերենից: 

Միասնական քննությունների արդյունքների բողոքարկման 476 դի-

մումներից դրական լուծում է ստացել 87-ը (18.3%-ը): Համեմատության հա-

մար նշենք, որ 2017 թ. դրական լուծում է ստացել դիմումների 31.3%-ը: 

Միասնական քննություններից ըստ ՀՀ վարչատարածքային միա-

վորների արձանագրված ամենաբարձր միջին միավորների թվով առաջա-

տարը եղել է Սյունիքի մարզը (7 քննությունից), իսկ բնակավայրերի տիպե-

րից՝ միջին և փոքր քաղաքները (8 քննությունից):  

Ըստ ՀՀ հանրակրթական ուսումնական հաստատությունների տե-

սակների կատարված վերլուծությունից երևում է, որ 2019 թ. միասնական 

քննություններից բարձր միջին միավորներ են ունեցել առավելապես կրթա-

համալիրների և վարժարանների շրջանավարտները: Այս դիտարկմամբ 

կրթության որակի բարձրացման ուղղությամբ աշխատանք կատարելու 

անհրաժեշտություն կա հատկապես միջնակարգ դպրոցներում: 

Միասնական քննությունների թեստերի գերակշիռ մասը եղել է մի-

ջին բարդության և մեծ հուսալիության:  

 Կենտրոնացված քննություններ: Կենտրոնացված քննություն-

ների միջին միավորները եղել են 10.9-ից (ռուսաց լեզու) մինչև 15 (իտալե-

րեն) սահմաններում: «Գերմաներեն», «Ֆրանսերեն», «Իսպաներեն» և «Իտա-

լերեն» առարկաների բանավոր քննություններից բոլոր մասնակիցները հա-

վաքել են դրական միավորներ: Միաժամանակ, այդ քննություններից 20 

միավոր չի արձանագրվել: 20 միավոր չի արձանագրվել նաև «Ստեղծագոր-

ծական աշխատանքի» կենտրոնացված քննությունից: Մյուս քննություննե-

րից դրական միավորի շեմը չհաղթահարածների և 20 միավորներ հավա-

քածների ամենամեծ թիվն արձանագրվել է «Հայոց լեզու և գրականություն» 



 
   

50 
 

Վերլուծություն 

առարկայի բանավոր քննությունից (համապատասխանաբար՝ 16 (8.3%) և 8 

(4.2%)):   

«Հայոց լեզվի և գրականության», «Բանավոր հաղորդակցման մի-

ջոցների», «Ստեղծագործական աշխատանքի» և «Ռուսաց լեզվի» կենտրո-

նացված քննությունների միջին միավորները նախորդ տարվա համեմա-

տությամբ 2019-ին նվազել են 1.4-3.4 միավորով, իսկ «Անգլերենի», «Գերմա-

ներենի», «Ֆրանսերենի» և «Իսպաներենի» քննություններինը՝ աճել 0.5-2.6-

ով:  

 Բուհերի ընդունելության մրցույթը:  2019 թ. ՀՀ բուհերի ընդու-

նելության մրցույթի համար նախատեսված է եղել անվճար հիմունքնե-

րով ուսուցման 1799 տեղ, վճարովի հիմունքներով՝ 16088:  

Բուհերի ընդունելության մրցույթին մասնակցելու համար հայտագր-

վել է 10367 դիմորդ (առաջին փուլում՝ 10100, երկրորդում՝ 267): Հայտագր-

ված դիմորդներից 10203-ը դիմել են պետական, 164-ը՝ ոչ պետական բուհեր: 

ՀՀ բուհեր ընդունվել է 8513 դիմորդ (հայտագրվածների 82.1%-ը): Նրանցից 

1221-ն ընդունվել է անվճար հիմունքներով (14.3%), 7242-ը՝ վճարովի 

(85.1%), 50-ը (0.6%)՝ արտոնություններով:  

Ուսուցման անվճար հիմունքներով ընդունվածները, վճարովի հի-

մունքներով ընդունվածներից 6988-ը և արտոնություններով ընդունվածնե-

րից 46-ն ընդունվել են մրցույթի 1-ին փուլում: 2-րդ փուլում վճարովի հի-

մունքներով ընդունվել է 254-ը, արտոնություններով՝ 4-ը:   

Մրցույթին մասնակցելով միայն ավարտական կամ տարեկան գնա-

հատականներով՝ վճարովի հիմունքներով ընդունվել է 325 դիմորդ (մրցույ-

թի 1-ին փուլում՝ 288 (88.6%), 2-րդ փուլում՝ 37 (11.4%)):  

ՀՀ հանրակրթական ուսումնական հաստատություններից 2019 թ. 

բուհեր ընդունված դիմորդների ավարտական փաստաթղթերի միջին միա-

վորների միջին թվաբանականը ըստ ՀՀ վարչատարածքային միավորների 

եղել է 14.4-ից (Երևան) մինչև 16 (Վայոց ձոր) սահմաններում:  

Ըստ բնակավայրերի տիպերի այն տատանվել է 14.6-ից (խոշոր քա-

ղաքներ) մինչև 15.7 (փոքր քաղաքներ), ըստ հանրակրթական ուսումնական 

հաստատությունների տեսակների՝ 12.7-ից (մասնագիտացված ուսումնա-

կան հաստատություներ) մինչև 16.7 (կրթահամալիրներ) սահմաններում: 

Միայն ուսումնարաններից և քոլեջներից բուհեր ընդունվածների ցուցանիշ-

ներն են եղել շատ ցածր (համապատասխանաբար՝ 8 և 8.1):  

Ավարտական փաստաթղթի ամենացածր միջին միավորով 

(12.7) դիմորդներն ընդունվել են ՀԱԱՀ և «Եվրասիա» միջազգային 

համալսարան, ամենաբարձրով (16.1)՝ ՀՊՏՀ Գյումրու մասնաճյուղ: 

Երևանում ամենացածր  և ամենաբարձր  ցուցանիշ են ունեցել ՀԱԱՀ 

(12.7) և ԵՊԲՀ (16.1) ընդունվածները:  

2019 թ. 10 և ավելի շրջանավարտներ ունեցած ՀՀ հանրակրթա-

կան ուսումնական հաստատություններից բուհ ընդունվածների 

բարձր տոկոս ապահովածների լավագույն տասնյակում տեղ են գտել 

74.1-93.3% արձանագրածները, որոնցից առաջատարը եղել է Վանա-

ձորի մաթեմատիկայի և բնագիտական առարկաների խորացված ու-

սուցմամբ հատուկ դպրոցը: Իսկ այդ տասնյակից բուհ ընդունվածնե-

րի ամենամեծ թիվն ապահովել է ՀԱՊՀ Երևանի ավագ դպրոցը, որի 

278 շրջանավարտներից ընդունվել են 229-ը (82.4%): 

Սահմանամերձ գյուղերում 5 և ավելի շրջանավարտ ունեցած և 

բուհ ընդունված շրջանավարտների բարձր տոկոսով առանձնացած 

դպրոցներից աչքի են ընկել Վայոց ձորի մարզի Մարտիրոսի միջնա-

կարգ դպրոցը (80%), իսկ բարձր լեռնային գյուղերում՝ Գեղարքունիքի 

մարզի Սարուխանի թիվ 1 միջնակարգ դպրոցը (68.8%): 

2019 թ. դիմորդների նախընտրած մասնագիտություններից, 

ըստ ուսուցման անվճար  հիմունքներով հայտագրվածների թվի, ա-

մենապահանջվածը եղել է ԵՊԲՀ-ի «Բուժական գործ» մասնագի-

տությունը, վճարովի հիմունքներով՝ ՀՊՏՀ-ի «Շուկայագիտություն» և 

«Տնտեսագիտություն» մասնագիտությունները:  

Հաշվի առնելով, որ ամենապահանջված մասնագիտություն-

ներն առավելապես ուսուցանվում են ԵՊՀ-ում, ՀՊՏՀ-ում և ԵՊԲՀ-ում՝ 

դիտարկվել են դրանց 2014-2019 թթ. անցողիկ միավորներն ըստ ու-

սուցման անվճար և վճարովի ձևեր: Վերլուծության մեջ ներկայացվել 

են ԵՊՀ-ի «Իրավագիտություն», «Միջազգային հարաբերություններ», 

«Ինֆորմատիկա և կիրառական մաթեմատիկա», ՀՊՏՀ-ի «Տնտեսա-

գիտություն», «Ֆինանսներ», «Կառավարում», «Շուկայագիտութ-

յուն», «Վիճակագրություն» և ԵՊԲՀ-ի «Բուժական գործ», «Ստոմա-

տոլոգիա», «Ֆարմացիա» մասնագիտությունները: Անվճար հիմունք-

ներով ընդունելության անցողիկ միավորները նախորդ տարիներին 

ակնհայտ աճման կամ նվազման միտում հիմնականում չեն ունեցել, 

սակայն 2018 թ. համեմատությամբ 2019-ին հիմնականում նվազել են: 

Դիտարկված մասնագիտությունների մեծ մասի վճարովի հիմունքնե-

րով ուսուցման անցողիկ միավորների նվազման միտումն ակնհայտ է 

հատկապես 2016 թվականից սկսած: 2019 թ. 2017 թ. համեմատութ-

յամբ (հաշվի առնելով 2018 թ. դիմորդների թվի սակավությունը՝ հա-

մեմատվել է 2017 թ. համապատասխան ցուցանիշների հետ) նվազել 

են ՀՊՏՀ-ի «Ֆինանսներ» և «Կառավարում» մասնագիտությունների 

վճարովի հիմունքներով ուսուցման անցողիկ միավորները: 

 

ՕԳՏԱԳՈՐԾՎԱԾ ԱՂԲՅՈՒՐՆԵՐ  

 
1. 2019 թ. պետական միասնական և կենտրոնացված քննությունների, ինչպես 

նաև բուհերի ընդունելության մրցույթի դիմորդների հաշվառման էլեկտրո-

նային տվյալների բազաներ 

2. ՀՀ պետական և ոչ պետական բարձրագույն ուսումնական հաստատություն-

ների ընդունելության կարգ 

3. 2018 թ. պետական միասնական քննությունների արդյունքների և բուհերի ըն-

դունելության մրցույթի վերլուծություն 

4. ՀՀ բարձրագույն ուսումնական հաստատությունների առկա ուսուցմամբ բա-

կալավրի ու անընդհատ և ինտեգրված կրթական ծրագրերով 2019/2020 ու-

սումնական տարվա ընդունելության քննությունների,  տեղերի և ուսման 

վարձաչափերի ցանկ 

Մաթեմատիկա 3 18.06.2019 թ. 07.07.2019 թ. 

Հայոց պատմություն 

Քիմիա 
3 21.06.2019 թ. 08.07.2019 թ. 

Ռուսաց լեզու 2.5 25.06.2019 թ. 02.07.2019 թ. 

 

 

 
ՀԱՎԵԼՎԱԾ 2.  ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԿԱԶՄԱԿԵՐՊՈՒՄԸ 

 

Գնահատման և թեստավորման կենտրոնում քննությունների դիմում-

հայտերի ընդունումն սկսվում է տվյալ տարվա փետրվարի 1-ից և ավարտ-

վում մարտի 15-ին (համաձայն «ՀՀ պետական և ոչ պետական բարձրագույն 

ուսումնական հաստատությունների ընդունելության կարգի»)10: Մուտ-

քագրված տվյալների համապատասխանությունը հաստատելու, ճշգրտում, 

փոփոխություն կատարելու և քննության մասնակիցների ցուցակը վերա-

հաստատելու նպատակով ԳԹԿ-ից դպրոցներ ուղարկված տվյալները և նոր 

դիմում-հայտերը ապրիլի 10-15-ը ուղարկվում են ԳԹԿ: Բուհերում դիմորդ-
                                                           
10 http://www.arlis.am/DocumentView.aspx?DocID=75964  

http://www.arlis.am/DocumentView.aspx?DocID=75964

ների հայտագրումը կատարվում է տվյալ տարվա մայիսի 5-ից մինչև հունի-

սի 1-ը: Դիմորդները կենտրոնացված և ներբուհական քննություններին, ինչ-

պես նաև մասնագիտությունների մրցույթին մասնակցելու համար ընդունե-

լության դիմում-հայտը և փաստաթղթերը հանձնում են այն բուհում, որի 

մասնագիտությունն ընդունելության դիմում-հայտում հայտագրել են առա-

ջինը: ՀՀ երկքաղաքացիների և օտարերկրացիների, օտարերկրյա պետութ-

յունների ուսումնական հաստատությունները տվյալ ուսումնական տարում 

ավարտած ՀՀ քաղաքացիների, նույն տարվա գարնանային զորակոչից զո-

րացրված կամ մինչև հուլիսի 31-ը զորացրվող դիմորդների, նախնական և 

միջին մասնագիտական ուսումնական հաստատությունների տվյալ տար-

վա շրջանավարտների փաստաթղթերն ընդունվում են հունիսի 25-ից մինչև 

հուլիսի 2-ը: 

Միասնական քննությունները կազմակերպվում և անցկացվում են 

միասնական քննական կենտրոններում, որոնց ցանկը մինչև տվյալ տար-

վա մայիսի 1-ը հաստատում է ԳԹԿ-ի տնօրենը: 

 

 
ՀԱՎԵԼՎԱԾ 3. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԼՈՒՍԱԲԱՆՈՒՄԸ ԵՎ 

ԻՐԱԶԵԿՈՒՄԸ  

 

Համաձայն Գնահատման և թեստավորման կենտրոնի գործունեութ-

յան պլանի՝ ԳԹԿ-ն տվյալ տարվա հունվարի 20-ից ԶԼՄ-ներում պարբե-

րաբար հրապարակում է հայտարարություններ, որոնցում նշվում են 

միասնական քննությունների դիմում-հայտերի ընդունումն սկսելու և ա-

վարտելու ժամկետները, դիմում-հայտերն ընդունող հանրակրթական ու-

սումնական հաստատությունները: ԳԹԿ պաշտոնական կայքում և ֆեյս-

բուքյան էջում տեղադրվում և պարբերաբար թարմացվում են միասնական 

քննություններին և բուհերի ընդունելության մրցույթին վերաբերող տեղե-

կությունները: 

ԳԹԿ համակարգչային և վերլուծական բաժինը միասնական 

քննություններին մասնակցելու դիմում-հայտ լրացրած դիմորդների տվյալ-

ները էլեկտրոնային եղանակով ստանալու նպատակով հանրակրթական 

ուսումնական հաստատությունների համակարգչային օպերատորների հա-

մար կազմակերպում է վերապատրաստման դասընթացներ: 

Միասնական քննությունների կազմակերպման գործընթացը (ուղե-

ցույցների մշակում և տրամադրում, միասնական քննությունների և բուհերի 

ընդունելության հայտագրում, թեստերի տպագրություն) լուսաբանվում է 

ԶԼՄ-ներով: Քննությունների անցկացման ողջ գործընթացը (քննության ըն-

      Միասնական քննություն 

թացք, բողոքարկում, տվյալների տրամադրում, մեկնաբանում) բաց է լինում 

լրատվամիջոցների համար: Պարբերաբար կազմակերպվում են հարցազ-

րույցներ և ասուլիսներ:  

 

ՀԱՎԵԼՎԱԾ 4.     ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ՄԱՍՆԱԿԻՑՆԵՐԻ ԹՎԵՐԸ 

ԵՎ ՄԻՋԻՆ ՄԻԱՎՈՐՆԵՐԸ ԸՍՏ ՏԱՐԻՆԵՐԻ 

 Ալինա ՄԱՐԳԱՐՅԱՆ 

ԳԹԿ համակարգչային և վերլուծական  

աշխատանքների բաժնի գլխավոր մասնագետ 

 

 

2018-2019 ուսումնական տարվա 12-րդ դասարա-

նում սովորողների պետական ավարտական 

քննությունների արդյունքների վիճակագրական 

վերլուծություն 
 

 

1. Ընդհանուր տեղեկություններ 
 

Հայաստանի Հանրապետության հանրակրթական ուսումնա-

կան հաստատությունների 12-րդ դասարաններում «Հայոց լեզու և 

հայ գրականություն», «Հայոց պատմություն» և «Մաթեմատիկա» ա-

ռարկաներից անցկացվում են պետական ավարտական քննություն-

ներ՝ դեկտեմբերի 24-28-ը և/կամ հունիսի 1-24-ը: Դեկտեմբեր ամսին 

սովորողը պետական ավարտական քննություն(ներ) է հանձնում 

միայն այն առարկա(ներ)ից, որը(որոնք) չի ընտրել և չի ուսումնասի-

րելու 2-րդ կիսամյակում: Միասնական քննությանը մասնակցող սո-

վորողը դեկտեմբերին պետական ավարտական քննություն(ներ) կա-

րող է հանձնել միայն այն առարկա(ներ)ից, որը(որոնք)  չի հանձնելու 

միասնական քննությունների համակարգով: Սովորողն ինքն է ընտ-

րում, թե որ քննություն(ներ)ը հանձնի դեկտեմբերին, որը(որոնք)՝ 

հունիսին: 

2018  թվականի  դեկտեմբերին  (1-ին փուլ)  կամ  2019 թվակա-

նի հունիսին  (2-րդ փուլ)  անցկացված  պետական  ավարտական  

քննություններին   մասնակցելու համար ուսումնական հաստա-

տությունների   տնօրենները    դեկտեմբերի  1-ից    մինչև   10-ը   (1-ին 

փուլ) կամ փետրվարի 1-ից մինչև մարտի 15-ը 

Արտաքին գնահատում 

(2-րդ փուլ) ներառյալ քննություններ հանձնողների դիմում-հայտերը է-

լեկտրոնային եղանակով փոխանցում են Գնահատման և թեստավոր-

ման կենտրոն (այսուհետև՝ ԳԹԿ):   

Քննական առարկաների թեստերը կազմվում են ԳԹԿ-ի կողմից: 

Առաջադրանքների նյութն ընտրվում է ՀՀ կրթության և գիտության նա-

խարարության կողմից երաշխավորված և հանրակրթական ուսումնա-

կան հաստատություններում գործածվող դասագրքերից և ձեռնարկնե-

րից, ինչպես նաև շտեմարաններից:  

Քննությունների կազմակերպումը, անցկացումը, ինչպես նաև 

գրավոր աշխատանքների ստուգումն իրականացնում են ուսումնական 

հաստատությունները: 

2018-2019 ուսումնական տարվա գրավոր պետական ավարտա-

կան քննություններն անցկացվել են ստորև ներկայացված ժամանակա-

ցույցով. 

 

     Աղյուսակ 1 

  

Քննական առարկան 
Քննության օրը 

1-ին փուլ 2-րդ փուլ 

Հայոց լեզու և հայ գրականություն 24.12.2018 թ.  05.06.2019 թ. 

Մաթեմատիկա 25.12.2018 թ. 19.06.2019 թ. 

Հայոց պատմություն 27.12.2018 թ. 12.06.2019 թ. 

  

 

 

Սանդղակավորումը 

 

Թեստերի առաջադրանքների կատարումը գնահատվել է առ-

ավելագույնը 50 միավորով: Գնահատման 50 միավորանոց սանդղ-

ակից 20 միավորանոց սանդղակին անցումը կատարվել է համաձայն 

ստորև բերված աղյուսակի, որտեղ դրական (8 և 

ավելի) միավորները համապատասխանում են 14 և ավելի առաջ-

ադրանքների ճիշտ կատարմանը: 

                  Աղյուսակ 2 

 

 

 

1. 2018-2019 ՈՒՍՏԱՐՎԱ ՊԵՏԱԿԱՆ ԱՎԱՐՏԱԿԱՆ 

ՔՆՆՈՒԹՅՈՒՆՆԵՐԻ ՎԵՐԱԲԵՐՅԱԼ 

ՎԻՃԱԿԱԳՐԱԿԱՆ ՏՎՅԱԼՆԵՐ 

 

1.1. Շրջանավարտների մասնակցությունը  պետական ա-

վարտական քննություններին 
 

Պետական ավարտական քննությունների վերլուծությունը 

կատարվել է ՀՀ հանրակրթական ուսումնական հաստատություն-

ների 99 տոկոսի կողմից մուտքագրված շրջանավարտների գնահա-

տականների արդյունքների հիման վրա: Հայտագրված շրջանա-

վարտների գնահատականները չմուտքագրած կամ թերի մուտքագ-

րած ուսումնական հաստատությունները կազմել են ընդհանուր ու-

Նախնական 

միավորը (0-50) 

Միավորը 20 

միավորանոց 

համակարգում 

 

Նախնական 

միավորը (0-50) 

Միավորը 20 

միավորանոց 

համակարգում 

49-50 20 19-20-21 10 

46-47-48 19 16-17-18 9 

43-44-45 18 14-15 8 

40-41-42 17 12-13 7 

37-38-39 16 10-11 6 

34-35-36 15 8-9 5 

31-32-33 14 6-7 4 

28-29-30 13 4-5 3 

25-26-27 12 2-3 2 

22-23-24 11 0-1 1 

սումնական հաստատությունների մոտավորապես մեկ տոկոսը: 

Այդ հաստատությունների շրջանավարտների արդյունքները չեն 

վերլուծվել: 

Ստորև ներկայացված է երեք առարկաների քննություննե-

րին շրջանավարտների մասնակցության աղյուսակը: Հարկ է նշել, 

որ 1-ին փուլում հայտագրված, սակայն քննությանը չմասնակցած, 

ինչպես նաև անբավարար գնահատական ստացած շրջանավարտ-

ները մասնակցել են 2-րդ փուլի քննություններին:  
 

 
Աղյուսակ 3 

 
 

 

 

1.2. Պետական ավարտական քննությունների միավորնե-

րի բաշխման հիստոգրամները 

 

Ստորև ներկայացված են պետական ավարտական քննութ-

յունների 1-ին և 2-րդ փուլերի միավորների բաշխման հիստոգ-

րամները: Յուրաքանչյուր հիստոգրամի վերևի ձախ անկյունում 

նշված են առարկայի միջին միավորը (Mean), ստանդարտ շեղումը 

(St.Dev) և մասնակիցների թիվը (N):  

Միավորների բաշխման հիստոգրամներում տեսնում ենք, 

որ միավորների բաշխման կորերը շեղված են դեպի բարձր միա-

վորները, ինչն ավելի մանրամասն ներկայացված է վերլուծության 

հաջորդ բաժիններում: 

1.3.   12-րդ դասարանի պետական ավարտական քննություն-

ների  երկու  փուլերի  արդյունքների  վերաբերյալ  վի-

ճակագրական տվյալներ 

 

Ստորև բերված աղյուսակում ներկայացված են յուրաքանչ-

յուր առարկայից պետական ավարտական քննությունների երկու 

փուլերի մասնակիցների թվերը, միջին միավորները, ստանդարտ 

սխալները և ստանդարտ շեղումները: 

 

Աղյուսակ 1 

 

 

Աղյուսակ 4-ում տեսնում ենք, որ «Հայոց լեզու և հայ գրա-

կանություն» առարկայից մասնակիցների մեծ մասը նախընտրել է 

ավարտական քննությունը հանձնել 2-րդ փուլում: Երեք առարկա-

ներից էլ 1-ին փուլի մասնակիցների միջին միավորները բարձր են 

2-րդ փուլի մասնակիցների միջին միավորներից, սակայն, ի տար-

բերություն մյուս երկու առարկաների, «Հայոց լեզու և հայ գրակա-

նություն» առարկայից մասնակիցների միջին միավորների տար-

բերությունը նշանակալի չէ: Գնահատման ստանդարտ սխալները 

և ստանդարտ շեղումները նորմայի սահմաններում են: 

Պետական ավարտական քննությունների երկու փուլերի 

մասնակիցների արդյունքները միասին ներկայացված են աղյու-

սակ 5-ում: 

Աղյուսակ 2 
 

Առարկան 
Մասնակիցների  

թիվը 

Միջին 

միավորը 

Ստանդարտ 

շեղումը 

Հայոց լեզու և հայ 

գրականություն 
13641 13.34 3.344 

Հայոց 

պատմություն 
17265 13.17 3.215 

Մաթեմատիկա 14249 12.93 3.421 

 

 

1.4. 12-րդ դասարանի պետական ավարտական քննությունների 

մասնակիցների առաջադիմության խմբերն ըստ առարկանե-

րի 

Հետևյալ դիագրամում պատկերված են պետական ավար-

տական քննությունների երկու փուլերի մասնակիցների արդյունք-

ներն ըստ առաջադիմության՝ անբավարար, ցածր, միջին և բարձր 

միավորների խմբերի: Այդ խմբերը կազմվել են համապատասխա-

նաբար 1-7, 8-13, 14-17 և 18-20 միավորներ հավաքած մասնակից-

ների տոկոսային թվի հիման վրա:   

Դիագրամ 1 

 
 

 

Ինչպես արդեն նկատել ենք նախորդ ենթաբաժնում՝ շրջա-

նավարտները պետական ավարտական քննությունների 1-ին 

փուլում ցուցաբերել են ավելի բարձր արդյունքներ. «Հայոց լեզու և 

հայ գրականություն» առարկայից՝ ոչ նշանակալի, «Հայոց պատ-

մություն» և «Մաթեմատիկա» առարկաներից՝ նշանակալի: Առա-

ջադիմության խմբերով վերլուծությունում տեսնում ենք, որ այդ 

տարբերություններն ակնառու են հատկապես 8-13 և 18-20 միա-

վորներ ստացած շրջանավարտների խմբերում: 

2. 2013-2019 ԹՎԱԿԱՆՆԵՐԻ 12-ՐԴ ԴԱՍԱՐԱՆԻ 

ՊԵՏԱԿԱՆ ԱՎԱՐՏԱԿԱՆ ՔՆՆՈՒԹՅՈՒՆՆԵՐԻ 

ՄԱՍՆԱԿԻՑՆԵՐԻ  ՔԱՆԱԿԱԿԱՆ ՏՎՅԱԼՆԵՐԻ 

ՀԱՄԵՄԱՏՈՒԹՅՈՒՆԸ 

 

Ստորև բերված դիագրամում ներկայացված է 2013-2019 

թվականներին պետական ավարտական քննությունների մասնա-

կիցների թվերի համեմատությունը՝ «Հայոց լեզու և հայ գրակա-

նություն», «Հայոց պատմություն» և «Մաթեմատիկա» առարկանե-

րից: 

Դիագրամ 2 

3.  12-ՐԴ ԴԱՍԱՐԱՆԻ ՊԵՏԱԿԱՆ ԱՎԱՐՏԱԿԱՆ 

ՔՆՆՈՒԹՅՈՒՆՆԵՐԻ ԵՎ ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ 

ԱՎԱՐՏԱԿԱՆ ՄԱՍԻ ԱՐԴՅՈՒՆՔՆԵՐԻ ՎԵՐԱԲԵՐՅԱԼ 

ՎԻՃԱԿԱԳՐԱԿԱՆ ՏՎՅԱԼՆԵՐ 

3.1.   2019 թվականի պետական ավարտական քննությունների 

և միասնական քննությունների ավարտական մասի 

արդյունքների համեմատությունը 

 

Ստորև բերված աղյուսակում ներկայացված են վիճակագ-

րական տվյալներ 2019 թվականի պետական ավարտական 

քննությունների և միասնական քննությունների ավարտական մա-

սի արդյունքների վերաբերյալ:    

Այս բաժնի մեկնաբանությունը և քննությունների արդյունք-

ների համեմատությունները պահանջում են որոշակի զգուշութ-

յուն և սահմանափակումներ, քանի որ դրանք տարբեր քննութ-

յուններից և տարբեր թեստերից են, թեև երկու դեպքում էլ միա-

վորները միջնակարգ կրթության ատեստատում գրանցելու հա-

մար համապատասխանեցվել են 20 միավորանոց սանդղակին: 
 

Աղյուսակ 3 

 
Աղյուսակ 6-ում տեսնում ենք, որ միասնական քննություն 

հանձնող շրջանավարտների ավարտական մասի միջին միավոր-

ները բարձր են եղել պետական ավարտական քննություն հանձ-

նող շրջանավարտների միջին միավորներից: Ամենամեծ տարբե-

րությունը՝ 3.04 միավոր, գրանցվել է «Մաթեմատիկա» առարկա-

յից: 

3.2. Պետական ավարտական քննությունների և միասնական 

քննությունների ավարտական մասի մասնակիցների 

առաջադիմության խմբերն ըստ առարկաների 

 

Դիագրամ 3-ում «Հայոց լեզու և հայ գրականություն», «Հա-

յոց պատմություն» և «Մաթեմատիկա» առարկաներից ներկայաց-

ված են 2019 թվականի պետական ավարտական քննություններից 

և միասնական քննությունների ավարտական մասից մասնակից-

ների ստացած միավորների տոկոսային թվերն ըստ առաջադի-

մության չորս խմբերի:  

 

Դիագրամ 3 
 

 
 Վերլուծության արդյունքում պարզ է դառնում, որ պետական 

ավարտական քննությունների և միասնական քննությունների ա-

վարտական մասի միավորների ընդհանուր բաշխվածությունը 

տարբեր է հատկապես  «Հայոց պատմություն» և «Մաթեմատիկա» 

առարկաներից: Ինչպես տեսնում ենք դիագրամում, պետական ա-

վարտական քննությունների մասնակիցների 52.1 տոկոսը հայոց 

պատմությունից և 55.1 տոկոսը մաթեմատիկայից ստացել են 8-13 

գնահատականներ: Միասնական քննությունների ավարտական 

մասի մասնակիցների 8-13 գնահատականներ ստացածների խում-

բը կազմել է,  համապատասխանաբար,  42.4 տոկոս և 13.8 տոկոս: 

Եվ հակառակը. նշված առարկաներից միասնական քննությունների 

ավարտական մասից 18-ից բարձր միավոր հավաքած մասնակից-

ների խումբը մոտ երկու անգամ մեծ է պետական ավարտական 

քննությունների մասնակիցների համապատասխան խմբից: «Հայոց 

լեզու և հայ գրականություն» առարկայից պետական ավարտական 

քննություններից և միասնական քննությունների ավարտական մա-

սից մասնակիցների ստացած միավորների խմբերի տոկոսային 

թվերի տարբերությունները նշանակալի չեն: 

Վերլուծություն 

4. 2018-2019 ՈՒՍՈՒՄՆԱԿԱՆ ՏԱՐՎԱ 12-ՐԴ 

ԴԱՍԱՐԱՆԻ ՊԵՏԱԿԱՆ ԱՎԱՐՏԱԿԱՆ ԵՎ 

ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԱՎԱՐՏԱԿԱՆ 

ՄԱՍԻ  ԱՐԴՅՈՒՆՔՆԵՐՆ ԸՍՏ ՀՀ 

ՎԱՐՉԱՏԱՐԱԾՔԱՅԻՆ ՄԻԱՎՈՐՆԵՐԻ 

 

 

Աղյուսակ 7-ում ներկայացված են 12-րդ դասարանի պետա-

կան ավարտական և միասնական քննությունների ավարտական 

մասի արդյունքներն ըստ վարչատարածքային միավորների: 

Մգացված են այն միջին միավորները, որոնք տվյալ առարկայի 

ընդհանուր միջին միավորից բարձր են:   

Աղյուսակ 4 

Արտաքին գնահատում 

 
 

Շրջանավարտների միջին միավորների համեմատություն-

ներն ըստ վարչատարածքային միավորների ավելի ակնառու են 

դիագրամ 4-ում:  

Վերլուծություն 

Դիագրամ 4 
 

 
 

 

Ըստ վարչատարածքային  միավորների  վերլուծության,  երեք 

առարկաներից էլ ամենաբարձր միջին միավորները գրանցել են 

մայրաքաղաքի, ինչպես նաև Վայոց ձորի և Շիրակի մարզերի 

շրջանավարտները, ամենացածր միջին միավորները գրանցել են 

Տավուշի և Արարատի մարզերի շրջանավարտները: 

Արտաքին գնահատում 

5. 2019 Թ. 12-ՐԴ ԴԱՍԱՐԱՆԻ ՊԵՏԱԿԱՆ ԱՎԱՐՏԱԿԱՆ 

ՔՆՆՈՒԹՅՈՒՆՆԵՐԻ ԱՐԴՅՈՒՆՔՆԵՐՆ ԸՍՏ ՍԵՌԵՐԻ 
 

Աղյուսակ 5-ում ըստ սեռերի ներկայացված է նշված առար-

կաներից մասնակիցների թիվը, միջին միավորը և ստան-

դարտ շեղումը: 

 

Աղյուսակ 5 

 
 

Աղյուսակ 5-ում ներկայացված տվյալները վկայում են, որ 

գրեթե բոլոր առարկաներից աղջիկները ցուցաբերել են ավելի 

բարձր առաջադիմություն, քան տղաները: Դա ավելի պարզ է եր-

ևում դիագրամ 4-ում, որտեղ ներկայացված են տղաների և աղ-

ջիկների միջին միավորների համեմատություններն ըստ առար-

կաների:   
  

Դիագրամ 4 

Վերլուծություն 

Ըստ սեռերի համեմատության մեջ տեսնում ենք, որ բոլոր առար-

կաներից աղջիկները տղաներից 1.5-1.7 միավորով ավելի բարձր ա-

ռաջադիմություն են ցուցաբերել:  

Ստորև ներկայացված հիստոգրամներում տեսնում ենք 

տղաների և աղջիկների միավորների բաշխվածության տարբերութ-

յունները: 

Արտաքին գնահատում 

Ինչպես նշվել է 3.2 ենթաբաժնում՝ պետական ավարտական 

քննությունների մասնակիցների մեծ մասը ստացել է 8-13 գնահա-

տական, հիստոգրամներում տեսնում ենք, որ այդ խմբում մեծա-

մասնություն են կազմում տղաները:  

 

6. ՊԵՏԱԿԱՆ ԱՎԱՐՏԱԿԱՆ ՔՆՆՈՒԹՅՈՒՆՆԵՐԻ 

ԱՐԴՅՈՒՆՔՆԵՐՆ  ԸՍՏ ՀԱՆՐԱԿՐԹԱԿԱՆ 

ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՏԻՊԵՐԻ 
 

Աղյուսակ 6-ում ներկայացված են երեք առարկաներից պե-

տական ավարտական քննությունների արդյունքների վերաբերյալ 

վիճակագրական տվյալներ՝ ըստ ուսումնական հաստատություն-

ների տիպերի: Մգացված են այն միջին միավորները, որոնք տվյալ 

առարկայի ընդհանուր միջին միավորից բարձր են:  

Վերլուծություն 

Աղյուսակ 6 

Արտաքին գնահատում 

Միջին միավորներն ըստ հանրակրթական ուսումնական հաստա-

տությունների  տիպերի  ավելի  տեսանելի   ներկայացված են դիագրամ 

5-ում: 

 

 

Դիագրամ 5 

 
 

Վերլուծությունից պարզվել է, որ երեք առարկաներից էլ ամե-

նաբարձր արդյունքները ցուցաբերել են կրթահամալիրների, վար-

ժարանների և ոչ պետական դպրոցների աշակերտները, նշանակա-

լիորեն ցածր արդյունքներ են ցուցաբերել հատուկ դպրոցների և 

միջնակարգ մասնագիտացված ուսումնական հաստատություննե-

րի աշակերտները: 

Վերլուծություն 

12-ՐԴ  ԴԱՍԱՐԱՆԻ  ՊԵՏԱԿԱՆ  ԱՎԱՐՏԱԿԱՆ 

ՔՆՆՈՒԹՅՈՒՆՆԵՐԻ  ԱՐԴՅՈՒՆՔՆԵՐՆ  ԸՍՏ 

ԲՆԱԿԱՎԱՅՐԵՐԻ  ՏԻՊԵՐԻ 

 

Աղյուսակ 10-ում ներկայացված են «Հայոց լեզու և հայ գրա-

կանություն», «Մաթեմատիկա» և «Հայոց պատմություն» առարկա-

ներից ավարտական քննությունների մասնակիցների թիվը, տոկո-

սը, միջին միավորը և ստանդարտ շեղումն ըստ բնակավայրերի 

տիպերի: Մգացված են այն միջին միավորները, որոնք մեծ կամ 

հավասար են համապատասխան առարկայի ընդհանուր միջին 

միավորին: 

Աղյուսակ 7 

 
Վերլուծության արդյունքում պարզ է դարձել, որ քաղաքա-

յին բնակավայրերի շրջանավարտները երեք առարկաներից էլ 

ցուցաբերել են ընդհանուր միջին միավորից բարձր արդյունքներ, 

գյուղական բնակավայրերի շրջանավարտները՝ ցածր արդյունք-

ներ:  

Ալինա ՄԱՐԳԱՐՅԱՆ 

ԳԹԿ համակարգչային և վերլուծական աշխատանքների բաժնի 

գլխավոր մասնագետ 

 

 

 

2018-2019 ուսումնական տարվա 9-րդ դասարա-

նում սովորողների  ավարտական քննությունների 

արդյունքների վիճակագրական վերլուծություն 
 

 

1. Ընդհանուր տեղեկություններ 
 

9-րդ դասարանի (հանրակրթական հիմնական ծրագրերի 2-րդ 

աստիճանի ավարտական դասարան) բոլոր ուսումնական առար-

կաներից տարեկան 4-10 միավոր և ավարտական քննություններից 

8-20 միավոր գնահատված աշակերտը ստանում է հիմնական 

կրթության վկայական: 

2019 թվականին Հայաստանի Հանրապետության հանրակր-

թական ուսումնական հաստատությունների 9-րդ դասարաններում 

անցկացվել են և՛ կենտրոնացված ավարտական քննություն՝ «Հայոց 

լեզու» առարկայից, և՛ ավարտական քննություններ` համաձայն 

հետևյալ ժամանակացույցի. 

Թեստաբանություն 

 
Աղյուսակ 1 

 

 
 

Գրավոր քննությունների տևողությունը եղել է 120 րոպե: Քն-

նական թեստերի առաջադրանքները կազմվել են Գնահատման և 

թեստավորման կենտրոնի (այսուհետև` ԳԹԿ) կողմից, առաջադ-

րանքներն  ընտրվել  են  ՀՀ  կրթության,  գիտության, մշակույթի և 

սպորտի նախարարության կողմից երաշխավորված և հանրակր-

թական ուսումնական հաստատությունում գործածվող դասագրքե-

րից կամ ձեռնարկներից: Ինչպես նշվեց, այս տարի «Հայոց լեզու» ա-

ռարկայից քննությունն անցկացվել է կենտրոնացված ձևով, թեստե-

րում եղել են և՛ սովորական թեստային առաջադրանքներ, և՛ ազատ 

շարադրանք: Նախորդ երկու տարիներին աշակերտները գրել են 

փոխադրություն: Ստորև բերված աղյուսակում ներկայացված են 

վերջին երեք տարիների վիճակագրական տվյալներ «Հայոց լեզու» 

առարկայից: 

Ա. ՄԱՐԳԱՐՅԱՆ 

Աղյուսակ 2 

 

 
 

2019 թվականի կենտրոնացված և ավարտական քննություն-

ներն անցկացվել են երկու փուլերով: Առաջին փուլին մասնակցել 

են ՀՀ հանրակրթական ուսումնական հաստատությունների 9-րդ 

դասարանի աշակերտները, որոնց  դիմում-հայտերը և ցուցակ-հայ-

տերը հաստատության տնօրենը լրացրել և ԳԹԿ է փոխանցել 

փետրվարի 1-ից մինչև մարտի 10 ընկած ժամանակահատվածում: 

Երկրորդ փուլին մասնակցել են նախորդ քննությանը հիվանդութ-

յան պատճառով չներկայացած կամ դրական միավորների շեմը 

չհաղթահարած աշակերտները:   

Ավարտական քննությունների ավարտից հետո սովորողների 

ամփոփիչ գնահատականը, քննությունների գնահատականները 

հանրակրթական ուսումնական հաստատությունների օպերատոր-

ների կողմից առցանց համակարգով մուտքագրվել են ԳԹԿ տվյալ-

ների բազա:  

Ավարտական քննությունների ամփոփիչ գնահատականը ո-

րոշվում է թեստի առաջադրանքներից աշակերտի վաստակած բո-

լոր միավորների գումարով, որը կազմել է 35 միավոր ավարտական 

քննության և 40 միավոր կենտրոնացված ավարտական քննության 

դեպքում: Գնահատման 35 միավորանոց սանդղակից 20 միավորա-

նոց սանդղակին անցումը կատարվել է համաձայն ստորև բերված 

աղյուսակի, որտեղ 20 միավորանոց համակարգում դրական միա-

վորի շեմ է համարվում 8-ը: 

 Աղյուսակ 3 

 
 

 

2. 2019 թ. 9-րդ դասարանի ավարտական քննությունների արդ-

յունքները 

 

2.1.    Միավորների բաշխման հիստոգրամները 

 

Միավորների բաշխման հիստոգրամը սյուների հաջորդակա-

նություն է, որոնցից յուրաքանչյուրը կառուցվում է համապատաս-

խան միավորի (կամ միավորների խմբի) հիման վրա: Սյան բարձ-

րությունը համապատասխանում է միավորի հաճախությանը 

(տվյալ միավորը հավաքած աշակերտների թվին):   

 

Հիստոգրամ 1 

Յուրաքանչյուր հիստոգրամի վերևի ձախ անկյունում նշված 

են առարկայի միջին միավորը11 (Mean), ստանդարտ շեղումը12 

(St.Dev) և մասնակիցների թիվը (N): 

Բաշխման հիստոգրամներից երևում է, որ ի տարբերություն 

կենտրոնացված ավարտական քննության, որտեղ միավորների 

բաշխումը համաչափ է, ավարտական քննության գրեթե բոլոր ա-

ռարկաներից (բացառությամբ բնագիտական առարկաների) 8 միա-

վոր ստացածների թիվը զգալիորեն բարձր է այլ միավորներ ստա-

                                                           
1 Միջին միավորը բնորոշում է քննություն հանձնողների գիտելիքների միջին մակարդակը:  
2 Ստանդարտ շեղումը միջին միավորի հուսալիության չափման միջոց է: 

ցածների թվից, ակնհայտ է, որ ցածր միավորներն արհեստականո-

րեն բարձրացվել են դպրոցների կողմից: Երկու տեսակի քննութ-

յունների դեպքում էլ միավորների բաշխման կորերը շեղված են դե-

պի բարձր միավորները:  
 

 

 

2.2. Վիճակագրական տվյալներ ավարտական քննութ-

յունների արդյունքների վերաբերյալ 

 

Աղյուսակ 4-ում յուրաքանչյուր առարկայի համար ներկա-

յացված են 9-րդ դասարանի ավարտական քննությունների արդ-

յունքների վերաբերյալ վիճակագրական տվյալներ՝ մասնակիցների  

թիվը, միջին միավորը, ստանդարտ սխալը և ստանդարտ շեղումը:  

  Աղյուսակ 4 

 
 

Որքան փոքր է ստանդարտ շեղումը, այնքան միջին միավորը 

հուսալի է: Այսինքն՝ որքան միավորները համախմբված են միջին 

միավորի շուրջը, այնքան լավ է այդ միջին միավորը բնորոշում 

տվյալ բազմությունը:  

Ինչպես նախորդ տարիներին, այս տարի նույնպես ամենա-

բարձր միջին միավորը գրանցվել է «Անգլերեն» առարկայից (15.28), 

իսկ ամենացածրը՝ «Մաթեմատիկա» առարկայից (12.04): 
 

 

2.3. Մասնակիցների առաջադիմության խմբերն ըստ ա-

ռարկաների 

Հետևյալ դիագրամում պատկերված են 2019 թվականի 9-րդ դասա-

րանի ավարտական քննություններից աշակերտների արդյունք-

ներն ըստ առաջադիմության՝ անբավարար, ցածր, միջին և բարձր 

միավորների խմբերի: Այդ խմբերը կազմվել են համապատասխա-

նաբար 1-7, 8-13, 14-17 և 18-20 միավորներ ստացած մասնակիցնե-

րի տոկոսային թվի հիման վրա:  

Դիագրամ 1 
 

 

 
 

Ի տարբերություն նախորդ տարիների, այս տարի «Հայոց լե-

զու» առարկայից ավարտական քննությունն անցկացվել է կենտրո-

նացված ձևով, դիագրամում տեսնում ենք, որ այդ քննությունից 

բարձր՝ 18-20 միավորներ հավաքել է աշակերտների 2.2 տոկոսը, 

մինչդեռ ավարտական քննություններին, հատկապես «Անգլերեն» 

առարկայից, գրանցվել է մինչև 41.1 տոկոս բարձր միավորներ: Ա-

վարտական քննություններից անբավարար գնահատականներ 

ստացել է աշակերտների 0-0.5 տոկոսը, կենտրոնացված քննությու-

նից՝ 5.4 տոկոսը: Կենտրոնացված ավարտական և ավարտական 

քննություններ հանձնած աշակերտների  ցածր միավորներ հավա-

քած խմբերը նշանակալիորեն տարբերվել են «Անգլերեն» և «Ֆրան-

սերեն» առարկաներից:  
 

 

 

 

 

 

3. 2013-2019 թվականների 9-րդ դասարանի ավարտա-

կան քննությունների մասնակիցների թվերի համե-

մատություն 

 

Դիագրամ 2-ում ներկայացված են 2013-2019 թվականներին 

«Հայոց լեզու և հայ գրականություն», «Հայոց պատմություն», «Մա-

թեմատիկա» առարկաներից, օտար լեզուներից, ինչպես նաև բնա-

գիտական առարկաներից ավարտական քննությունների մասնա-

կիցների թվերի համեմատությունները: 

Դիագրամ 2 

 

 
 

 

Դիագրամում տեսնում ենք, որ 2013-2015 թվականներին 

մասնակիցների թիվը նվազել է: 2014-2015 թվականին մասնակից-

ների թվի կտրուկ նվազումը, այնուհետև 2015-2016 թվականին 

կտրուկ աճը պայմանավորված է հանրակրթական հիմնական 

ծրագրերի փոփոխությամբ՝ 11-ամյա կրթությունից 12-ամյայի ան-

ցումով: Հանրակրթական հիմնական ծրագրերի փոփոխության մա-

սին մանրամասն ներկայացված է 2014-2015 ուսումնական տարվա 

9-րդ դասարանի  ավարտական քննությունների արդյունքների վի-

ճակագրական վերլուծության մեջ13: 2016-2019 թվականներին 

նկատվել է մասնակիցների թվի աճ: 
 

 

                                                           
3 2014-2015 ուսումնական տարվա 9-րդ դասարանի  ավարտական 

քննությունների արդյունքների վիճակագրական վերլուծություն, էջ 7: 

http://www.atc.am/files/verlucutyunner/%202015/Avartakan-2015-9-rd.pdf
http://www.atc.am/files/verlucutyunner/%202015/Avartakan-2015-9-rd.pdf

4. Ավարտական քննություններին 9-րդ դասարանի  աշա-

կերտների  ընտրությունը  օտար լեզուներից և  բնագի-

տական առարկաներից  
 

Ստորև բերված դիագրամներում ներկայացված է 

աշակերտների ընտրությունը բնագիտական առարկաներից և օտար 

լեզուներից՝ տոկոսային թվերով:  
 Դիագրամ 3 

 
 

Բնագիտական առարկաների ընտրության դեպքում, ինչպես 

նախորդ տարիներին, այս տարի ևս շրջանավարտները նախապատ-

վությունը տվել են «Կենսաբանություն» և «Աշխարհագրություն» ա-

ռարկաներին, այնուհետև «Ֆիզիկա» առարկային, իսկ «Քիմիա» առար-

կան ընտրել է մասնակիցների ընդամենը 5.8 տոկոսը: Օտար լեզունե-

րից մասնակիցների մոտ 63.7 տոկոսը նախընտրել է «Ռուսաց լեզու» 

առարկան: 

 Մասնակիցների միջին միավորները բնագիտական առարկա-

ներից  և օտար լեզուներից ներկայացված են դիագրամ 4-ում: 
 

Դիագրամ 4 

 



 

88 
 

Թեստաբանություն 

Վերլուծության արդյունքում տեսնում ենք, որ բնագիտական 

առարկաների միջին միավորները (12.7-13.6) նշանակալիորեն չեն 

տարբերվում: Օտար լեզուներից անգլերենի միջին միավորը (15.3) 

նշանակալիորեն բարձր է մյուս օտար լեզուների միջին միավորնե-

րից, որոնք նույնպես նշանակալիորեն չեն տարբերվում (13.1-14.3): 

 

5. 2019 թ. 9-րդ դասարանի ավարտական քննություննե-

րի արդյունքներն ըստ ՀՀ վարչատարածքային միա-

վորների 

 
Աղյուսակ 5-ում ներկայացված են բոլոր առարկաներից մաս-

նակիցների ավարտական քննությունների միջին միավորները 

(ստանդարտ շեղումը) ըստ վարչատարածքային միավորների: 

Մուգ երանգով նշված են այն միջին միավորները, որոնք տվյալ ա-

ռարկայի ընդհանուր միջին միավորից բարձր են կամ հավասար: 
 

Աղյուսակ 5 

Ա. ՄԱՐԳԱՐՅԱՆ 

6.  9-րդ դասարանի ավարտական քննությունների 

արդյունքներն ըստ սեռերի 

 

2019 թ. 9-րդ  դասարանի ավարտական քննությունների 

մասնակիցների 53.3 տոկոսը եղել են տղաներ, 46.7 տոկոսը՝ աղջիկ-

ներ: Աղյուսակ 6-ում բոլոր առարկաներից ներկայացված են մաս-

նակիցների թվերը, միջին միավորները և ստանդարտ շեղումները՝ 

ըստ սեռերի: 

Աղյուսակ 6 

 
 

Դիագրամ 5-ում տեսնում ենք, որ ընտրության հնարավո-

րության դեպքում տղաները բնագիտական առարկաներից նախա-

պատվությունը տվել են «Աշխարհագրություն» և «Ֆիզիկա» առար-

կաներին, աղջիկները՝ «Կենսաբանություն» առարկային, օտար լե-

Թեստաբանություն 

զուներից տղաների 70.9 տոկոսը, աղջիկների 55.3 տոկոսը 

նախընտրել են «Ռուսաց լեզու» առարկան:   
Դիագրամ 5 

 
 

Վերլուծության արդյունքում պարզ է դարձել, որ բոլոր ա-

ռարկաներից աղջիկները ցուցաբերել են ավելի բարձր առաջադի-

մություն, քան տղաները: Դիագրամ 6-ում ներկայացված են տղանե-

րի և աղջիկների միջին միավորների համեմատություններն ըստ ա-

ռարկաների:    

 
Դիագրամ 6 

Ա. ՄԱՐԳԱՐՅԱՆ 

Աղջիկներն ավելի բարձր առաջադիմություն են ցուցաբերել 

հատկապես «Հայ գրականություն», «Ֆրանսերեն» և «Գերմաներեն» 

առարկաներից: Այս առարկաներից միավորների տարբերությունը 

եղել է 2.8-3.5: Տղաների և աղջիկների միջին միավորների տարբե-

րությունները համեմատաբար փոքր են եղել «Մաթեմատիկա» և 

«Ֆիզիկա»  առարկաներից:   

Ստորև բերված հիստոգրամներում ներկայացված են տղանե-

րի և աղջիկների միավորների բաշխվածության տարբերություննե-

րը:  

Հիստոգրամ 2 

Թեստաբանություն 

 

 

Ինչպես տեսնում ենք, ներկայացված հիստոգրամներում գրե-

թե բոլոր առարկաներից տղաների միավորները կենտրոնացած են 

ցածր միավորների շուրջ, հատկապես 8 միավորի: 

 

 

7. Քննությունների վերաբերյալ վիճակագրական 

տվյալների համեմատություն ըստ բնակավայրերի 

տիպերի 

 

Աղյուսակ  7-ում և աղյուսակ 8-ում ըստ բնակավայրերի տի-

պերի ներկայացված են քննությունների մասնակիցների թվերը, մի-

ջին միավորները և ստանդարտ շեղումները: 

Ա. ՄԱՐԳԱՐՅԱՆ 

Աղյուսակ 7 

 
 

Աղյուսակ 8 

 
 
Վերլուծության արդյունքում պարզվել է, որ քաղաքային բնակա-

վայրերում աշակերտների միջին միավորները նշանակալիորեն չեն 

տարբերվում միմյանցից, սակայն նշանակալիորեն բարձր են գյուղա-

կան բնակավայրերի աշակերտների միջին միավորներից: 

Արդյունքներն ըստ բնակավայրերի տիպերի ավելի մանրամասն 

ներկայացված են հավելված 2-ում: 

Թեստաբանություն 

8. Ավարտական քննությունների արդյունքներն ըստ 

դպրոցների տիպերի 
 

Դիագրամ 7-ում ներկայացված են բոլոր առարկաներից  ավար-

տական քննությունների մասնակիցների միջին միավորներն ըստ դպրոց-

ների տիպերի:   

Ա. ՄԱՐԳԱՐՅԱՆ 

Հավելված 1 

Թեստաբանություն 

Ա. ՄԱՐԳԱՐՅԱՆ 

Թեստաբանություն 

Ա. ՄԱՐԳԱՐՅԱՆ 

 

 

 

 



 

100 
 

Թեստաբանություն 

Ա. ՄԱՐԳԱՐՅԱՆ 

Հավելված 2 

Թեստաբանություն 

Ա. ՄԱՐԳԱՐՅԱՆ 

Թեստաբանություն 

Ա. ՄԱՐԳԱՐՅԱՆ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

 

 

 



 

106 
 

Թեստաբանություն 

Ա. ՄԱՐԳԱՐՅԱՆ 

Թեստաբանություն 

Հավելված 3 

Ա. ՄԱՐԳԱՐՅԱՆ 

Թեստաբանություն 

Ա. ՄԱՐԳԱՐՅԱՆ 

Ա. ՄԱՐԳԱՐՅԱՆ 

Միրցա ՀԱԼԱՋՅԱՆ  

ԳԹԿ թեստաբանության բաժնի գլխավոր մասնագետ 

 

9-րդ  դասարան. Ավարտական քննություն 

(ստուգման վերլուծություն) 

 

2019 թիվը 9-րդ դասարանցիների համար բերեց հայոց լեզվի ավար-

տական քննության հետ կապված երկու նորություն: Մեկը թեստի նոր 

կառուցվածքն էր, մյուսը՝ քննության անցկացման ձևը՝ կենտրոնաց-

ված եղանակը: Մի կողմ թողնենք վերջինը, որը թեև բավական բարդ և 

մարդկային լուրջ ռեսուրսներ պահանջող, սակայն միանգամայն ող-

ջունելի նախաձեռնություն էր և հիմնական կողմերով իրեն արդարաց-

րած: Դիտարկենք առաջինը՝ թեստի կառուցվածքը՝ շեշտադրում անե-

լով երկու հանգամանքի վրա: Դրանցից մեկը տեքստի առկայությունն 

է և առաջադրանքների՝ դրանից բխեցնելու հանգամանքը, մյուսը՝ բաց 

(կարճ) պատասխանով առաջադրանքների զգալի քանակությունը, ա-

պա և շարադրանքը: Առաջադրանքներ, որոնք համակարգչային 

ստուգման ենթարկվել  չեն կարող, և անխուսափելիորեն հանգեցնում 

են մարդկային գործոնի առկայությանը՝ դրանից բխող մի շարք 

խնդիրներով: Նշենք, որ ստուգման գործընթացում ընդհանուր հաշվով 

ներգրավված էին հայոց լեզվի և գրականության շուրջ 1500 ուսուցիչ-

ներ, որոնք քննական կենտրոններում ստուգել և գնահատել են 15 

կարճ պատասխանով առաջադրանքներ և շարադրանք: Թեստի առա-

ջադրանքներից 20-ը ընտրովի պատասխաններով են:  

Գնահատման առումով դրանք հստակ են (ունեն մեկ ճիշտ պատաս-

խան, որին տրվում է 1 միավոր, և 3 սխալ պատասխաններ, որոնցից 

որևէ մեկը նշած լինելու դեպքում աշակերտը միավոր չի  ստանում) և 

ըստ էության բողոքարկման ենթակա չեն, եթե  թեստաբանական կամ 

առարկայական սխալներ և թերություններ չեն պարունակում: Այս ա-

ռաջադրանքների հետ կապված Գնահատման և թեստավորման

Մ Հալաջյան 

 

 
 կենտրոնը որևէ բողոք չի ստացել: Ցավոք, նույնը չի կարելի ասել 

կարճ պատասխանով առաջադրանքների և հատկապես շարադրանքի 

գնահատման վերաբերյալ: 

Նախ՝ կարճ պատասխանով առաջադրանքների մասին: Դրանք թես-

տում, ինչպես ասվեց, 15-ն են: Առաջադրանքի այս տիպը ենթադրում է 

որևէ հարց, որին աշակերտը պետք է տա, այսպես ասած, բաց պա-

տասխան: Դրանցից 14-ի համար ԳԹԿ-ն տրամադրել է ճիշտ պատաս-

խանը կամ պատասխանները՝ նայած հարցի բնույթին և հնարավոր 

պատասխանների քանակին, միայն մեկի համար պատասխան չի 

տրամադրել, քանի որ այդ առաջադրանքը ուղղակիորեն չի բխում 

տեքստից, այլ ենթադրում է ազատ պատասխան՝ ցանկացած բառ, որը 

համապատասխանում է տրված պահանջին: 

Այս առաջադրանքների վերաբերյալ բողոքներ եղել են՝ հետևյալ ուղ-

ղություններով: 

 Ճիշտ գրված պատասխանին, որը համապատասխանում է 

ԳԹԿ-ի ներկայացրածին, ստուգող ուսուցիչը միավոր չի տվել 

կամ, հակառակը, սխալ գրված պատասխանը գնահատվել է 

որպես ճիշտ: Սրանք ենթադրաբար եղել են սոսկական վրի-

պումներ, որոնց պատճառով, սակայն, աշակերտի միավորը ե-

ղել է իրականից կա՛մ ցածր, կա՛մ բարձր: Եթե առաջինը շտկելի 

է (աշակերտը բողոքարկում է, և ստուգման սխալը ուղղվում է), 

ապա երկրորդը՝ հասկանալի պատճառներով հիմնականում ոչ: 

 Աշակերտը կամ նրա ուսուցիչը կամ ծնողը կարծում են, որ ա-

շակերտի գրած բառը, որը նշված չէ ԳԹԿ-ի տված պատաս-

խաններում, նույնպես կարելի է համարել ճիշտ: 

 

Թեստաբանության մեջ գնահատման օբյեկտիվությունը՝ որպես առա-

վել բնորոշ առանձնահատկություն, վերագրվում է երկու տիպի առա-

ջադրանքների՝ ընտրովի պատասխանով առաջադրանքներ, որոնց 

մասին արդեն խոսվեց, և կարճ պատասխանով այնպիսի առաջադ-

րանքներ, որոնց պատասխանը միարժեք է14: Թեստի այս կառուցված-

քի պայմաններում, սակայն, կարճ պատասխանով ոչ բոլոր առաջադ-

րանքները կարող են ունենալ միարժեք պատասխաններ:  Թեստի բնո-

րոշ առանձնահատկությունը, ինչպես ասվեց, տեքստն է, որով 

սկսվում է թեստը, և որի հիմքի վրա կազմվում են բոլոր կամ գրեթե բո-

լոր առաջադրանքները: Ասել է թե՝ որպես աշակերտի գիտելիքների 

ստուգման ձև նախապատվությունը տրվում է տեքստի հետ կամ 

տեքստի վրա տարվող աշխատանքին: Այդպիսի աշխատանք կատա-

րելուն նպաստում են շատ ավելի կարճ պատասխանով, քան ընտրովի 

պատասխանով առաջադրանքները: Այսպես, եթե  տրված են ընտութ-

յան համար չորս տարբերակները, ապա հաճախ տվյալ առաջադրան-

քը լուծելու համար տեքստին անդրադառնալու կամ դրանից օգտվելու 

անհրաժեշտություն կարող է և չլինել: Ավելին, որոշ դեպքերում դժվար 

է լինում գտնել այնպիսի հարցադրում, որ առաջադրանքը լուծելու հա-

մար աշակերտը անհրաժեշտություն ունենա տեքստին նայելու: 

Օրինակ, եթե հարցադրումը վերաբերում է բառի կազմությանը՝ պարզ, 

բարդ, ածանցավոր և այլն, ապա քիչ նշանակություն ունի (իսկ ավելի 

անկեղծ՝ բոլորովին չունի)՝ այդ բառերը տեքստում առկա են, թե ոչ, 

թեև նախատեսվում է, որ լինեն: Տեքստի հետ ուղղակի առնչություն ու-

նեն այնպիսի ընտրովի առաջադրանքները, որոնցում պահանջվում է, 

օրինակ, որոշել, թե տվյալ բառը նշված նախադասության մեջ ինչ 

պաշտոն է կատարում: Ուղիղ տեքստի հետ առնչվում են տեքստի վե-

րաբերյալ հարցադրումները (որտեղ է դեպքը տեղի ունենում, ինչի մա-

սին խոսք կա կամ չկա և այլն), դատողություններ (գտնել տեքստին 

հակասող կամ չհակասող, տեքստից բխող կամ չբխող միտքը): 

Մինչդեռ կարճ պատասխանով առաջադրանքները ենթադրում են 

հենց տեքստի վրա կատարվող աշխատանք: Հասկանալի է, որ լեզվա-

կան այն միավորը, որի վերաբերյալ հարց է ձևակերպվում, տեքստում 

կամ դրա մի հատվածում կարող է միակը չլինել: Օրինակ, պահանջ-

վում է տեքստից կամ նրա որևէ հատվածից կամ նախադասությունից 

դուրս գրել, ասենք, մեկ ածական: Շատ հնարավոր է, որ տեքստում 

                                                           
14 Տե՛ս Ա Բաղդասարյան, Թեստաբանության հիմունքներ, Երևան, 2018, էջ 127: 

չգտնվի այնպիսի հատված կամ նախադասություն, որում և՛ ածական 

լինի, և՛ դա լինի միայն մեկը: Այդ պատճառով որոշ առաջադրանքներ 

ունենում են ճիշտ պատասխանի մեկից ավելի հնարավոր դեպքեր: 

Հետևաբար բոլոր կարճ պատասխանով առաջադրանքները չեն, որ 

կարող են ունենալ միարժեք պատասխաններ: Կան դեպքեր էլ, երբ 

անհրաժեշտ կամ նախատեսվող հարցի համար տեքստը նյութ չի պա-

րունակում: Այս դեպքում հարկադրաբար տրվում է այնպիսի հարց, ո-

րի դեպքում աշակերտը պետք է բերի կամայական համապատասխան 

օրինակ: Սա լինում է հիմնականում ուղղագրական առաջադրանքնե-

րի դեպքում: Այդպիսի մեկ առաջադրանք կար 2019 թ. ավարտական 

թեստում. պահանջվում էր գրել յ ձայնակապ ունեցող որևէ բառ: Եթե 

առաջինի համար ԳԹԿ-ից ուղարկվող պատասխանների համապա-

տասխան տողում տրվում են բոլոր հնարավոր պատասխանները, ա-

պա երկրորդ դեպում տողը լինում է դատարկ:  

Պատասխանի ոչ միարժեքության պատճառներից մեկն էլ աշակերտի 

կողմից կատարվող ձևակերպում ենթադրող հարցերն են: Օրինակ, են-

թադրենք, հարցն այսպիսին է՝ ինչո՞ւ է նախադասության մեջ ստորա-

կետ դրված: Ճիշտ պատասխանն այն է, որ դա բարդ ստորադասական 

նախադասություն է, և ստորակետով անջատված են բաղադրիչները: 

Աշակերտը կարող է գրել՝ բարդ ստորադասական նախադասություն, 

բարդ նախադասություն, անջատված են բաղադրիչները, հարաբերա-

կան դերանունից առաջ է, շաղկապական բառից առաջ է, որովհետև 

կա որը հարաբերական դերանունը և այլն: Այս բոլոր դեպքերում աշա-

կերտը միավոր է ստանում: Սակայն զրկվում է այդ միավորից, եթե 

գրած լինի՝ բարդ համադասական նախադասություն կամ շաղկապից 

առաջ է և այլն, այսինքն մի բան, որը տվյալ դեպքում սխալ է պարու-

նակում: Այսպիսի իրավիճակներում հարցի լուծման եղանակը տվյալ 

իրավիճակի համար որոշում կայացնելն է: Մասնավորապես, 2019 թ. 

քննական աշխատանքների ստուգման գործընթացում հարցը լուծվել է 

հետևյալ կերպ. ստուգող ուսուցչի՝ չկողմնորոշվելու դեպքում քննա-

կան կենտրոնում գտնվող ԳԹԿ ներկայացուցիչը զանգահարել է ԳԹԿ 

և հստակեցրել միավոր տալ-չտալու հարցը: 

Կարճ պատասխանով առաջադրանքների գնահատումից ծագած 

խնդիրների լուծումը բողոքարկման միջոցով, այնուամենայնիվ, 

հստակ է անգամ պատասխանի ոչ միարժեքության դեպքում: Բոլորո-

վին այլ է շարադրանքի գնահատման խնդիրը: 

Շարադրանքը՝ որպես առաջադրանքի տեսակ, 9-րդ դասարանի ա-

վարտական քննության թեստերի համար նորություն չէ: Մինչ թեստը 

փոխադրությունով փոխարինելու որոշումը (2016թ.) տարիներ շարու-

նակ թեստերի վերջին առաջադրանքը եղել է շարադրանք՝ իր մի շարք 

տեսակներով: Տարբեր տարիների եղել են հետևյալ տիպի պահանջ-

ներ՝  

 կազմել կապակցված խոսք տրված բառերով, 

 համառոտ վերլուծել տրված գրական ստեղծագործություննե-

րից որևէ մեկը /տրվում են 3 վերնագրեր/, 

 գրել սկիզբ տրված շարունակության համար: 

Սակայն այս բոլոր տեսակները գնահատվել են ընդամենը 2 միավո-

րով՝ ի տարբերություն 2018-2019 ուստարվա թեստի, որում շարադ-

րանքին տրվել է 5 միավոր: 

Շարադրանքի այս տեսակը մեր կարծիքով լավագույնն է: Այն ոչ ամ-

բողջովին, սակայն իր էական կողմով պատկանում է աշխարհի շատ 

երկրներում, մասնավորապես՝ ԱՄՆ-ում լայնորեն կիրառվող էսսեի 

ժանրին: Սա ենթադրում է տրված տեքստի ընկալում, նրանում ար-

տահայտված բովանդակության, ասելիքի վերաբերյալ կարծիքի ար-

տահայտում, ապա նաև արտահայտված կարծիքի հիմնավորում: Հենց 

այս սկզբունքն է ընտրված մեր թեստում՝ որպես շարադրանքի բովան-

դակություն: Ընդ որում, ինչպես նշված է ուղեցույցի՝ շարադրանքի 

գնահատման չափանիշներում, արտահայտվող կարծիքի հարցում ա-

շակերտը ազատ է: Ստուգողը պարտավոր է ընդունելի համարել ցան-

կացած կարծիք անկախ նրանից՝ այդ կարծիքը համընկնում է իր կար-

ծիքին, թե հակասում է դրան՝ մի պայմանով. արտահայտված կարծիքը 

պետք է տրամաբանորեն հիմնավորված լինի տեքստին արվող հղում-

ներով և չհակասի տեքստի մտքերին: Վերջինը հիմնականում լինում է 

սխալ ընկալման արդյունքում: Հայտնի էսսեն, սակայն, պահանջում է 

կատարել մի լրացում ևս. բերել դեպքեր սեփական փորձից՝ հաստա-

տելու համար արտահայտված կարծիքը կամ մոտեցումը: Այս վերջին 

պահանջը, որ ըստ էության ազատ շարադրանք է, մեր թեստում նա-

խատեսված չէ:  

Շարադրանքը անժխտելիորեն ամենասուբյեկտիվն է գնահատման ա-

ռումով15, որքան էլ մանրամասն մշակված լինեն գնահատման չափա-

նիշները: Բնականաբար չկան և չեն կարող լինել շաբլոններ, առկա է 

մարդկային գործոնը, ստուգողները ունեն տարբեր մոտեցումներ, 

տարբեր ճաշակներ ոչ միայն շարադրված բովանդակությունը, այլև 

շարադրանքի որակը գնահատելու առումով, ապա նաև, ինչպես 

պարզվեց բողոքարկման ընթացքում, ցավոք կան նաև տեքստի ընկալ-

ման խնդիրներ: Լուրջ խնդիր է նաև այն, որ շարադրանքի գնահատ-

ման համար նախատեսված 5 միավորը բավական մեծ տեղ է թողնում 

թե՛ գնահատման սխալանքի, թե՛ դրա բողոքարկման համար և էական 

սողանցք է դրված գնահատականի բարձրացման համար: Հանգա-

մանք, որ լուրջ գլխացավանք ստեղծեց ԳԹԿ-ի համար. քննությունը 

տեղի էր ունեցել մայիսի 26-ին, ստուգումը ավարտվել և գնահատա-

կանները դպրոցներ են ուղարկվել  յոթ օրվա ընթացքում, բողոքարկու-

մը պաշտոնապես տևել է մինչև հունիսի 17-ը, իսկ իրականության մեջ 

առանձին դեպքերում ձգվել մինչև հուլիսի վերջերը: 

Խնդիրների խնդիրը, սակայն, ինչպես ասվեց, շարադրանքն է: Ինչպես 

էլ մշակվեն չափանիշները, իսկ դրանք մշակվել են մանրակրկիտ, 

հաշվի առնելով նաև հրապարակի վրա եղած օտարալեզու չափանիշ-

ները, միևնույնն է, վճռորոշ խոսքը պատկանում է ստուգողին: Մանա-

վանդ բովանդակության գնահատման առումով: 2019 թ. շարադրանքի 

այս բաղադրիչի համար նախատեսված էր 3 միավոր, ինչը մանևրելու 

բավականին հնարավորություն է տալիս: Եվ սա լուրջ խնդիր է: Եթե 

սրան գումարենք նաև աշակերտի, նրա ծնողների, ուսուցչի կարծիք-

ները, ավելի ճիշտ, գնահատականի հետ անհամաձայնությունը՝ հօ-

                                                           
15 Տե՛ս նույն տեղում: 

Թեստաբանություն 

գուտ աշակերտի, ապա խնդիրը առավել ակնառու կդառնա: Այս է 

պատճառը, որ բողոքարկումը անցկացվել է մի քանի փուլով և ձգվել 

անորոշ ժամանակով: Արդյունքները եղել են տարբեր: Եղել են և՛ գնա-

հատականի բարձրացման, և՛ պահպանման, և՛ իջեցման դեպքեր՝ ըստ 

բողոքարկմանը արտոնված կանոնների: Գնահատականի իջեցում, 

սակայն, տեղի է ունեցել բողոքարկման միայն, այսպես ասած, պաշ-

տոնական փուլում: Պայմանականորեն ոչ պաշտոնական փուլ համա-

րենք կրկնակի, որոշ դեպքերում եռակի բողոքարկումը, որի պատ-

ճառն այն էր, որ ծնողները ոչ մի կերպ չէին համակերպվում հատկա-

պես այն հանգամանքի հետ, որ աշակերտը մեկ կամ երկու միավորի 

պատճառով զրկվում է կարմիր ատեստատից: Այս փուլում որոշվեց 

անցկացնել, այսպես ասած, անանուն ստուգում: Բանն այն է, որ բողո-

քարկման հանձնաժողովը կաշկանդվում էր նաև քննական կենտրո-

նում ուսուցչի դրած միավորից, ինչը հասկանալի է. հոգեբանորեն 

դժվար է արդեն դրված միավորը իջեցնելը, եթե անգամ դրված միավո-

րը ակնհայտորեն բարձր է արժանիից: Ուստի որոշվեց, հանուն առա-

վելագույն օբյեկտիվության, ծածկել ոչ միայն աշակերտի անուն-ազ-

գանունը, այլև շարադրանքին տրված միավորները: Աշխատանքներից 

յուրաքանչյուրը ստուգվեց բողոքարկման հանձնաժողովի բոլոր 7 ան-

դամների կողմից, այնուհետև համադրվեցին արդյունքները, ապա հա-

մեմատվեցին նախնական միավորների հետ: Արդյունքները եղան այս-

պիսին. 23 աշակերտներից 7-ի միավորները մնացին անփոփոխ, 16-ի-

նը իջան, ընդ որում, դրանցից 5-ինը՝2-ական միավորով, 3-ինը՝ 3-ա-

կան: Ինչպես ասվեց, որոշվեց միավորի իջեցում չկատարել: 

Նշված փաստերը վկայում են, որ փոփոխությունների անհրաժեշտութ-

յուն կա: Խնդրի եթե ոչ լուծումը, ապա գոնե հաղթահարման ուղինե-

րից մեկը համարեցինք բովանդակության համար տրվող միավորների 

պակասեցումը: 2020 թ. ավարտական քննության ժամանակ շարադ-

րանքի այս բաղադրիչը կգնահատվի 2 միավորով: Ըստ այդմ, նվազեց-

վել է նաև շարադրանքի համար անհրաժեշտ բառաքանակը՝ 50-70 բա-

ռից հասցվելով 40-60-ի: Սրա հետևանքով ամբողջ թեստին տրվող 

միավորը նույնպես իջնում է՝ 40-ից դառնալով 39: Փոփոխություններ 

են արվել նաև գնահատման սանդղակում, ինչը ևս կավելացնի գնա-

Մ Հալաջյան 

 

 
հատման օբյեկտիվությունը: Այսպես՝ եթե 2019 թ. 18 (գերազանց գնա-

հատականի ստորին շեմը) կարող էր ստանալ այն աշակերտը, որը 

շարադրանքից վաստակել է առնվազն 2 միավոր, այդ թվում անսխալ 

կատարելով բոլոր ընտրովի և կարճ պատասխանով առաջադրանքնե-

րը (ընդհանուր առմամբ՝ 37-38 միավոր), ապա նոր սանդղակով նույն 

կերպ կգնահատվի շարադրանքից ոչ մի կամ ընդամենը 1 միավոր 

վաստակածը (ընդհանուր առմամբ՝ 35-36 միավոր): Այս դեպքում գե-

րազանցության շեմը կարող է հաղթարարել կա՛մ բոլոր ընտրովի և 

կարճ պատասխանով առաջադրանքները անսխալ կատարած և շա-

րադրանքից 0 գնահատված, կա՛մ մյուս առաջադրանքներում 1 սխալ 

թույլ տված, սակայն շարադրանքից 1 միավոր ստացած աշակերտը:  

Այս փոփոխությունը բնավ չի նվազեցնում շարադրանքի արժեքը. այս-

պես թե այնպես բարձր միավորի ձգտող աշակերտը կջանա շարադ-

րանքից միավորներ ստանալ՝ գիտակցելով, որ ապահովագրված չի 

կարող լինել մյուս առաջադրանքներում սխալներ թույլ չտալուց: Այս-

պիսով աշակերտի ուղղորդվածությունը՝ մտքերը շարադրելու 

հմտություն ձեռք բերելու առումով, մնում է նույնը, սակայն ինչ-որ չա-

փով մեծանում է գնահատման օբյեկտիվությունը: Մյուս կողմից, կար-

ծում ենք, 40-60 բառի սահմաններում գրված շարադրանքի բովանդա-

կության 2 միավորով գնահատումը ավելի հստակ և հասկանալի կլինի 

գնահատող ուսուցչի համար, ինչպես նաև, անշուշտ, կփոքրացնի 

գնահատման մոտավորությունը:    

<<Կենտրոնացված քննությունը զգաստացնում է 

բոլորին>> 

 
Հարցազրույց   Գնահատման  և թեստավորման կենտրոնի տնօրենի 

տեղակալ Կարո  ՆԱՍԻԲՅԱՆԻ  հետ 

 
- Պարո՛ն Նասիբյան, 9-րդ և 12-րդ դասարանների ավարտական 

քննությունների թեման մշտապես քննարկման առարկա է եղել: Այդ 

քննությունների մասին իրենց դժգոհությունն են հայտնել, ինչպես 

կրթության ոլորտի համապատասխան մասնագետները, այնպես էլ 

դպրոցների տնօրեններն ու ուսուցիչները` հիմականում նշելով դրանց 

անարդյունավետությունը, երբեմն նաև` ձևական բնույթը: Հնչել են 

տարբեր առաջարկներ, այդ թվում նաև ավարտական քննություններից 

ընդհանրապես հրաժարվելու առաջարկ: ՀՀ կրթության և գիտության 

նախարարությունը հանդես եկավ միանգամայն նոր նախաձեռնութ-

յումբ` ավարտական քննություններն անցկացնել կենտրոնացված ձևով 

և որոշում ընդունեց 2019 թվականին «Հայոց լեզու» առարկայի 9-րդ դա-

սարանի ավարտական քննությունն անցկացնել այդ ձևով: Դուք, որպես 

Գնահատման և թեստավորման կենտրոնի տնօրենի տեղակալ, ինչպե՞ս 

կմեկնաբանեք այս նախաձեռնությունը: 

- Գնահատման և թեստավորման կենտրոնում, կարելի է ասել,  իր գոր-

ծունեության հենց սկզբնական շրջանում, քննարկվում էր այդ հարցը. 

արժե՞ 9-րդ և 12-րդ դասարաններում ավարտական քննություններ 

կազմակերպել, թե՞ ոչ: Թեև մենք էլ այն կարծիքին էինք, որ եթե այդ 

քննությունները այն ձևով պետք անցկացվեն, ինչպես կազմակերպ-

վում են, ավելի լավ է հրաժարվել դրանցից, այդուամենայնիվ, նախա-

րարությունը հարմար գտավ շարունակել անցկացնել պետական և 

պետական ավարտական քննությունները: Ի՞նչ արեցինք մենք այդ ժա-

մանակ: Սկսեցինք ուսումնասիրել ավարտական քննությունների 

արդյունքները, և ստացվեց այսպիսի պատկեր. նույն առարկայից ի-

րենց դպրոցում պետական ավարտական քննություն հանձնած աշա-

կերտների գնահատականները բուհի ընդունելության միասնական 

քննությանը մասնակցած դիմորդների <<ավարտական>>  մասի գնա-

հատականներից ավելի բարձր էին:  Այսինքն այն շրջանավարտը, դի-

մորդը, որը բուհ ընդունվելու համար հատուկ պատրաստվել է, պա-

րապել է ինչ-որ չափով, միասնական քննությանը ավելի ցածր գնահա-

տական է ստանում, քան այն աշակերտը, որը դպրոցի պետական ա-

վարտական քննությանը, համենայն  դեպս, այդքան չի պատրաստվել:  

Պարզվեց, որ բավականին մեծ թվով դպրոցներում ատեստատներում 

18, 19, 20-ից ցածր գնահատականներ գրեթե չէին դնում: Սկսեցինք ու-

սումնասիրությունները, հատկապես այն դպրոցներում, որտեղ ատես-

տատի գնահատականները ամենաբարձրն էին: Մի արտառոց դեպքի 

մասին եմ ուզում պատմել: Վանաձորի մանկավարժական համալսա-

րանի հենակետային վարժարանում արտաքին ընթացիկ գնահատում  

էինք անցկացնում հայոց լեզվից: Աշակերտներ կային, որոնք ոչինչ 

չէին գրում: Տնօրենին հարցրեցի, թե ինչու չեն գրում: Տնօրենը, ցույց 

տալով աշակերտներից մեկին, ասաց` գիտե՞ք, որ այս աշակերտը մեր 

վարժարան կարմիր վկայականով է եկել: Ու այդ երեխան չգիտեր ինչ 

գրել: Իհարկե, ավելի լավ է չգրեր, քան  թե խայտառակվեր: Ապշելու 

բան է:  

 Վերոնշյալ դպրոցների տնօրեններին ասեցինք` հասկանալի է, որ 

գնահատականներն արհեստականորեն բարձրացրել եք, պիտի հրա-

ժարվեք այդ պրակտիկայից: Աստիճանաբար որոշակի արդյունքի հա-

սանք. արդեն 5-6 տարի է, որ դպրոցներում արհեստականորեն բարձր 

գնահատականներ չեն դրվում: Անբավարար գնահատական, հասկա-

նալի է, չեն դնում, բայցև շատ բարձր գնահատականներ դնելուց էլ են 

հրաժարվել: Նախարարության նախաձեռնությունը բարձր եմ գնահա-

տում: Ճիշտն ասած, ես ուզում եմ, որ ժամանակի ընթացքում մյուս ա-

ռարկաների քննություններն էլ կենտրոնացված լինեն: Կենտրոնաց-

ված քննությունն ունի շատ դրական մի կողմ. այն բավականին զգաս-

տացնում է ինչպես աշակերտներին, այնպես էլ ուսուցիչներին և ծնող-

ներին: Ուսուցիչներն ու աշակերտները ավելի մեծ պատասխանատ-

վությամբ սկսեցին պատրաստվել կենտրոնացված քննությանը, իսկ 

ծնողները սկսեցին ավելի հետևողական լինել, որ իրենց երեխան 

քննությունը բարեհաջող հանձնի:  

- Հայոց լեզվի 9-րդ դասարանի կենտրոնացված ավարտական քննութ-

յունը կազմակերպեց Գնահատման և թեստավորման կենտրոնը: Պատ-

մեք, խնդրեմ, քննության կազմակերպման և անցկացման նախապատ-

րաստական աշխատանքների մասին: 

- Քննության անցկացման նախապատրաստական աշխատանքները 

Գնահատման և թեստավորման կենտրոնը սկսել էր հոկտեմբերին, ա-

վարտել փետրվարին: Հիմնական խնդիրներից մեկը քննական կենտ-

րոններ ընտրելու խնդիրն էր: Ամբողջ հանրապետությունով մեկ 251 

քննական կենտրեններ ընտրելու համար մոտավորապես 350 դպրոց 

ենք մտել: Պարզվեց, որ դա որոշ տեղերում բավականին բարդ գործ է: 

Օրինակ՝ Տավուշի մարզում, հատկապես Շամշադինի տարածաշրջա-

նում, մենք մարզադահլիճ չէինք կարողանում գտնել, որ այդտեղ կազ-

մակերպենք կենտրոնացված քննությունը: Ստիպված Բերդից 25 կիլո-

մետր հեռավորության վրա  գտնվող գյուղի երեխաները քննությունը 

հանձնեցին Բերդում կամ Բերդին մոտ գտվող մի գյուղում, այլ տարբե-

րակ չկար: Երեխաներին տեղավորեցինք դպրոցի միջանցքներում, 

այսպես կոչված, ֆիզկուլտուրայի դահլիճում, որն իրականում մի  դա-

սարան է, որտեղ ֆիզկուլտուրայի դասեր են անցկացվում  ձմռանը, 

աշնանը, գարնանը: Իհարկե, այլ էր պատկերը Երևանի, Արարատյան 

դաշտի, Շիրակի և մյուս մարզերի դպրոցներում: Այստեղ նման 

խնդիրներ, բնականաբար,  չառաջացան:  Մենք ցանկանում էինք 

քննական կենտրոնն ընտրել այնպես, որ երեխաներն իրենց տարա-

ծաշրջանից դուրս չգան, ասենք, Երևանի կենտրոնում դպրոց հաճա-

խող երեխան քննություն հանձնի կենտրոնի մեկ այլ դպրոցում, Ճամ-

բարակի տարածաշրջանում ապրող երեխան քննություն հանձնի 

Ճամբարակում, Մարտունունը՝ Մարտունիում, Վարդենիսինը ՝ Վար-

դենիսում և այլն: Այդ սկզբունքով քննակենտրոնների ընտրությունը 

կատարեցինք 99 տոկոսով:  Միայն մի բացառություն եղավ. Աշոցքում 

քննություն հանձնեցին նաև Ամասիայի աշակերտները` 56 հոգի: Որոշ 

դպրոցներում աշակերտների տեղաշարժ չարեցինք, օրինակ, Երևա-

նում կա դպրոց, որը 167 9-րդ դասարանցի ուներ, այդ աշակերտներին 

տարբեր դպրոցներում տեղաբաշխելն անիմաստ էր:  

2018 թվականի նոյեմբերի 29-ից դեկտեմբերի 1-ը ԳԹԿ-ն անցկացրեց 

<<Դպրոցի ավարտական և պետական ավարտական քննությունների 

հիմնախնդիրները և հեռանկարները>> թեմայով համաժողով, որին 

մասնակցում էին ՀՀ կրթության և գիտության նախարարության, ՀՀ և 

Արցախի Հանրապետության Գնահատման և թեստավորման կենտ-

րոնների, ՀՀ մարզերի կրթության վարչությունների, բուհերի, դպրոց-

ների ներկայացուցիչներ: Համաժողովի ընթացքում ամենայն մանրա-

մասնությամբ  քննարկվեցին այն հիմնախնդիրները, որոնք կարող էին 

առաջանալ քննության նախապատրաստման և անցկացման ընթաց-

քում, մասնակիցների կողմից եղան դրանց լուծման տարատեսակ ա-

ռաջարկներ:  Նրանք հատկապես կարևորեցին քննության անցկաց-

ման հարցում մարզպետարանների օգնության հարցը: 

Մինչև քննության օրը Գնահատման և թեստավորման կենտրոնի տնօ-

րենի պաշտոնակատար Արմեն Փաշայանը մասնակցեց ՀՀ տարածքա-

յին կառավարման նախարարի մոտ տեղի ունեցած խորհրդակցությա-

նը, որի ընթացքում նախարարը հրահանգեց բոլոր մարզպետներին ա-

մեն կերպ աջակցել կենտրոնացված քննության անցկացմանը:  

- Ասացիք, որ 9-րդ դասարանի կենտրոնացված քննությունն անցկացվեց 

Երևան քաղաքի և հանրապետության բոլոր մարզերի 251 դպրոցներում: 

Քննական կենտրոնների ղեկավարներն այդ դպրոցների տնօրեններն 

էին, որոնք, հասկանալի է, նման քննություն անցկացնելու փորձ չու-

նեին: Ինչպե՞ս կատարվեց նրանց վերապատրաստումը: 

- Այո, քանի որ առաջին անգամ էր նման քննություն անցկացվում, որո-

շեցինք, որ քննական կենտրոնի ղեկավարը լինի տվյալ դպրոցի տնօ-

րենը, որպեսզի նա ամեն ինչով նախապարտաստի քննական կենտրո-

նը: Հասկանալի է, նրանք կենտրոնացված քննություն անցկացնելու 

փորձ չունեին: Ավարտական քննությունն այլ կերպ էր անցկացվելու. 

իրենց դպրոց էին գալու ուրիշ դպրոցների աշակերտներ, քննությունը 

վերահսկելու էին ԳԹԿ-ի կամ նախարարության ներկայացուցիչները, 

աշակերտների գրավոր աշխատանքները պետք է ստուգեին ոչ իրենց 

դպրոցի ուսուցիչները և այլն:  

ԳԹԿ աշխատակիցները, մեր լեզվի և գրականության  մասնագետները 

դպրոցի տնօրեններին և քննությունից հետո աշակերտների աշխա-

տանքները ստուգող լեզվի և գրականության ուսուցիչներին վերա-

պատրաստելու նպատակով գործուղվել են հանրապետության բոլոր 

մարզեր ու կատարել հսկայածավալ աշխատանք: Արդյունքը եղել է 

այն, որ չի եղել քննական կենտրոնի ղեկավար կամ գրավորները 

ստուգող լեզվի, գրականության ուսուցիչ, որ վերապատրաստում ան-

ցած չլիներ: Ուզում եմ նշել, որ, այնուամենայնիվ, աշակերտների 

ձևաթղթերի շարադրանքի ստուգման հարցում խնդիրներ եղել են, և 

դա, ինչ–որ առումով, սպասելի էր: Ուսուցիչները այդ ծավալի աշխա-

տանք դեռ չէին կատարել, մյուս կողմից էլ, հավանաբար, իր ազդե-

ցությունն է թողել պատասխանատվության գործոնը: Ճիշտն ասած 

մենք գրավոր դիմել էինք կրթության վարչություններին, որ այդ գոր-

ծում լավագույն ուսուցիչներին ընդգրկեն, բայց,  կարելի է ասել, ոչ բո-

լոր դեպքերում էին ընդգրկվել լավագույնները:  

- Ինչպե՞ս կատարվեց ԳԹԿ ներկայացուցիչների ընտրությունը: Այդպի-

սի մեծ ծավալի աշխատանքը միայն Գնահատման և թեստավորման 

կենտրոնի աշխատողների միջոցով կատարելը, բնականաբար, անհնար 

էր: Նրանք նո՞ւյնպես վերապատրաստման դասընթացների մասնակցե-

ցին: 

 - Ներկայացուցիչներ ունեցել ենք բոլոր 251 քննական կենտրոններում:  

Այդ հարցում մեզ շատ օգնեց ՀՀ կրթության և գիտության նախարա-

րությունը: Երևանի բոլոր քննակենտրոններում նախարարության 

ներկայացուցիչներն էին իրականացնում վերահսկողությունը: Մար-

զերում ԳԹԿ ներկայացուցիչները, առաջին հերթին, ԳԹԿ -ի աշխա-

տողներն էին և միասնական քննություններին որպես ԳԹԿ ներկայա-

ցուցիչ մասնակցած անձինք, որոնք արդեն որոշակի փորձ ունեին: Բ-

նականաբար, նրանք նույնպես մասնակցել են վարապատրաստման 

դասընթացներին: Բացի այդ, յուրաքանչյուր մարզում մենք  ԳԹԿ աշ-

խատողներից նշանակել էինք մեկ պատասխանատու, որն անմիջա-

կանորեն չէր մասնակցում քննությանը որևէ կենտրոնում: Նրա հիմ-

նական աշխատանքը քննության ընթացքում քննակենտրոններից 

ստացված զանգերին պատասխանելն էր: Ասեմ նաև, որ ԳԹԿ-ն կազ-

մակերպել էր իր ներկայացուցիչների տեղափոխումը մարզերի քննա-

կան կենտրոններ և նրանց վերադարձը ԳԹԿ, ուր նրանք քննությունից 

հետո փակ ծրարներով բերում էին աշակերտների գրավոր աշխա-

տանքները:  

- Կենտրոնացված ավարտական քննությունը, ընդհանուր առմամբ, հա-

ջողությամբ իրականացվեց, սակայն բուհերի ընդունելության քննութ-

յունների համեմատ բավականին մեծ էր դրա արդյունքները բողոքար-

կողների թիվը… 

- Գնահատման և թեստավորման կենտրոն բերվել է 31.119 գրավոր աշ-

խատանք: Ուսուցիչները, որոնք եղել են 1200 հոգի, ստուգել են  պա-

տասխանների ձևաթղթի շարադրանքի և կարճ պատասխանների մա-

սը: ԳԹԿ-ում ստուգվել են ընտրովի պատասխաններով առաջադ-

րանքների արդյունքները և դրվել գրավոր աշխատանքի ընդհանուր 

գնահատականը:  Այս ամենից հետո բոլոր դպրոցներին ուղարկվել են 

իրենց աշակերտների գրավոր աշխատանքները, այսինքն, դպրոցը 

ստացել է իր աշակերտների գրավոր աշխատանքները ստուգված վի-

ճակում: Եթե բողոքարկելու խնդիր եղել է՝ բողոքարկել են: Հետաքր-

քիրն այն է, որ հիմնականում բողոքարկել են այն աշակերտների ծնող-

ները, որոնք կարմիր վկայականների հավակնորդ էին համարվում: 

Ուզում եմ մի փաստի մասին խոսել.  եթե նախկինում ավելի քան 4000 

աշակերտ էր ստանում բարձր` 18-20 գնահատականներ, որոնցից, մո-

տավորապես 3000-ը ստանում էին կարմիր վկայականներ, ապա այս 

քննությունից հետո 18-20 է ստացել ընդամենը 700 աշակերտ: Մենք 

չգիտենք, թե նրանցից քանիսն են  ստացել կարմիր վկայական, այդ 

տվյալները նախարարությունում կլինեն: ԳԹԿ-ում ստեղծեցինք բողո-

քարկումները քննող հանձաժողով, որը գիշեր-ցերեկ աշխատում էր: 

Բողոքում էին առավելապես շարադրանքի գնահատականից։ Ամենա-

վատն այն էր, որ բողոքում էր ոչ մասնագետը, այլ ծնողն էր բողոքում: 

Երբ ծնողին ասում ես այս ու այս սխալներն են արվել, չի ուզում հաս-

կանալ, նա իր գնահատականն է ուզում և վերջ: Ճիշտն ասած, չէի նա-

խանձում այդ հանձնաժողովի անդամներին: 

- Ի՞նչ կասեք քննության արդյունքների մասին, զգալի՞ էր դրանց տարբե-

րությունը նախորդ տարիների հայոց լեզվի ավարտական քննություն-

ների արդյունքներից: 

– 2019 թվականի կենտրանացված քննության արդյունքները երբ համե-

մատում ենք  անցած տարիների հետ, տեսնում ենք, որ ընդհանուր մի-

ջին միավորը մնացել է գրեթե նույնը. 2019 թվականին եղել է 12. 17, , 

2018-ին՝  12.69, 2017-ին ՝ 12.81 (20 միավորանոց համակարգում):  Ի՞նչն 

է փոխվել: 2017 թվականին 18-ից 20 միավոր ստացած աշակերտների 

թիվը եղել է 4200 (14.4 տոկոս), 2018-ին` 4097 (14.1 տոկոս), մոտավո-

րապես  նույնն է եղել, 2019 թվականին` կենտրոնացված քննությունից 

հետո, 700 (2.2 տոկոս): Այսինքն, իջել է  բարձր գնահատականներ 

ստացողների թիվը, միջին գնահատական ստացողների թիվը մնացել է 

գրեթե նույնը, որովհետև ավելացել է անբավարար գնահատական 

ստացողների թիվը: Եթե վերջիններիս թիվը 2017 թվականին եղել է ըն-

դամենը 352 (1.2 տոկոս), 2018-ին ՝ 331 (1.1 տոկոս), ապա 2019-ին եղել 

է 1665  (5.4 տոկոս):  Այս թիվն էլ մեծ չէ, կանխատեսում էինք ավելի 

մեծ թվով անբավարար գնահատականներ: Սա ևս մի վկայություն է, ո-

րը 9-րդ դասարանցիները լավ էին նախապատրաստվել հայոց լեզվից 

կենտրոնացված ավարտական քննությանը:  

- Այս քննության արդյունքների վերլուծությունից հետո Գնահատման և 

թեստավորման կենտրոնում որոշակի ճշգրտումներ, ընդհանրացում-

ներ կատարվե՞լ են, չ՞է որ նախատեսվում է հետագա տարիներին 

կենտրոնացված ձևով անցկացնել 9-րդ և 12-րդ դասարանների բոլոր ա-

վարտական քննությունները: 

-Իհարկե, ԳԹԿ-ում  և այս տարվա համաժողովում քննարկվել են 

կենտրոնացված քննությանը վերաբերող հարցեր: Կարող են լինել 

մասնակի փոփոխություններ: Մասնավորապես, կարող են փոխվել 

շարադրանքի մասի գնահատման միավորները: Եթե այս տարի շա-

րադրանքի համար տրվում էր առավելագույնը 5 միավոր` բովանդա-

կային մասին 3 և ուղղագրական, քերականական, բառագործական 

մասին 2 միավոր, ապա հաջորդ տարի ընդհանուր առավելագույն 



 

129 
 
 

Կ. Նասիբյան 

 

 
գնահատականը կարող է լինել 4` համապատասխանաբար` 2 և 2: Այ-

սինքն` 2 միավորը չի կարող ինչ-ինչ պատճառներով 3 և 1 միավորը 

դառնալ 2: Գնահատման նոր տարբերակի դեպքում նման բան հնարա-

վոր չէ. աշակերտը կատարել է սխալ, ուրեմն 2 միավորի փոխարեն 

կստանա 1 միավոր:  

 

Հարցազրույցը վարեց Աշոտ ՂԱԶԱՐՈՍՅԱՆԸ 

ՀՈԴՎԱԾՆԵՐ 

Ընդհանուր տեղեկատվության համար ներկայացնում ենք հոդված-
ներ մի շարք երկրների կրթական համակարգերի վերաբերյալ։  

 

Նունե ՍՏԵՓԱՆՅԱՆ 

 
ԳԹԿ համագործակցության և վերապատրաստումների բաժնի 

առաջատար մասնագետ 

 

Վրաստանի կրթական համակարգը 
 

Տարբեր երկրների կրթության ոլորտում առկա քննությունների տե-

սակների և քանակի վերլուծությունը թույլ է տալիս այդ երկրները 

բաժանել երեք խմբի: 

Առաջին խմբին են պատկանում այն երկրները, որտեղ դպրոցի ա-

վարտական և բուհի ընդունելության քննությունները անցկացվում 

են մեկ անգամ (միասնական քննություններ, որի արդյունքներն օգ-

տագործվում են ավարտական քննությունների  և ընդունելության 

համար): Դրանք են` Ավստրալիան, Ավստրիան, Բուլղարիան, 

Հունգարիան, Գերմանիան, Դանիան, Ինդոնեզիան, Իսլանդիան, 

Կիպրոսը, Քուվեյթը, Լիտվան, Նորվեգիան, Նիդերլանդները, Ռու-

մինիան, Իտալիան, Կոլումբիան, Ֆրանսիան, Ֆինլանդիան, Թունի-

սը, Շվեյցարիան, Էստոնիան: Թվարկված երկրներից միայն ութում 

են քննություններն անցկացվում կենտրոնացված (Բուլղարիա, 

Հունգարիա, Դանիա, Իսրայել, Ինդոնեզիա, Իտալիա, Նորվեգիա և 

Ֆինլանդիա):  

Երկրորդ խմբին են պատկանում այն երկրները, որտեղ քննություն-

ները կազմակերպվում են երկու (միմյանցից անկախ) փուլերով` 

դպրոցի ավարտական և ընդունելության (Հունաստան, Լատվիա, 

Մակեդոնիա, Սլովենիա, Չեխիա, ԱՄՆ, Մեծ Բրիտանիա, Իրան, 

Կանադա, Մալազիա, Նոր Զելանդիա, Սինգապուր, Հայաստան):  

Երրորդ խմբին են պատկանում Բելգիան և Շվեդիան, որտեղ բացա-

կայում են ավարտական և ընդունելության պարտադիր քննութ-

յունները: 

Վրաստանի Հանրապետության քննական համակարգը դժվարա-

նում ենք մտցնել վերոնշյալ խմբերից որևէ մեկի մեջ` կրթության 

ոլրտում անընդհատ կատարվող փոփոխությունների պատճառով:  

Թեև այս պահի դրությամբ, Վրաստանի վարչապետի հայտարա-

րության համաձայն, չեղարկվել են 11-րդ և 12-րդ դասարանների ա-

վարտական քննությունները, բայց բազմաթիվ ուսուցիչների բողոք-

ներից ելնելով Վրաստանի կրթության, մշակույթի և սպորտի նա-

խարարությունում չեն բացառում ավարտական քննությունների 

վերականգնումը: 

Վրաստանում ուսումնական տարին մեկնարկում է սեպտեմբերի 

15-ին և ավարտվում հունիսի 10-ին, բացառությամբ 12-րդ դասա-

րանցիների. նրանց ուսումնական տարին ավարտվում է մայիսի 15-

ից 25-ը, որից հետո սկսվում են ավարտական քննությունները:  

Դպրոցներ ընդունելությունը սկսվում է 6 տարեկանից: Միջնակարգ 

կրթության համակարգը բաժանված է 3 մակարդակի` տարրական 

(1-6-րդ դասարաններ), 6-րդ դասարանից աշակերտները առանց 

քննությունների փոխադրվում են 7-րդ դասարան, հիմնական 

դպրոց` 6-9-րդ դասարաններ, անցումը` առանց քննության, միջնա-

կարգ դպրոց` 9-12-րդ դասարաններ: Դպրոցներում գնահատումը 

կատարվում է 10 բալային համակարգով: 1-4-րդ դասարաններում 

գնահատականների փոխարեն աստղիկներ են դրվում, կիսամյակի 

և տարվա վերջում դասղեկը յուրաքանչյուր աշակերտի համար 

գրում է ամփոփիչ մեկնաբանություն16: 

Վրաստանը 12-ամյա ուսուցման է անցել 2009 թվականից, մինչ այդ 

գործում էր 11-ամյա ուսուցում:   

Վրաստանը մի քանի անգամ հանել և մտցրել է ավարտական 

քննությունները: Առհասարակ Վրաստանը երբեք չի վախենում 

փորձարկումերից: Սա գուցե պայմանավորված է նախարարների 

հաճախակի փոփոխմամբ (15 նախարար 27 տարում):  

2004-2005 ուստարվա շրջանավարտների համար չեղարկվեցին ա-

վարտական քննությունները, մեկնաբանությունը` քննությունների 

իրական գործառույթը չի իրականացվում, դրանք կրում են ձևական 

բնույթ: 2010-2011 ուստարվանից Վրաստանում անցկացվում էին 

                                                           
1 https://sputnik-georgia.ru/infographics/20160914/233211152/Shkolnoe-obrazovanie-v-

Gruzii.html 

 

https://sputnik-georgia.ru/infographics/20160914/233211152/Shkolnoe-obrazovanie-v-Gruzii.html
https://sputnik-georgia.ru/infographics/20160914/233211152/Shkolnoe-obrazovanie-v-Gruzii.html

ավարտական կենտրոնացված քննություններ 8 առարկաներից 

(վրաց լեզու և գրականություն, աշխարհագրություն, օտար լեզու, 

կենսաբանություն, պատմություն, ֆիզիկա, մաթեմատիկա և քի-

միա), որոնք կազմակերպում և անցկացնում էր Քննությունների և 

գնահատականների ազգային կենտրոնը: 2012-2013 ուստարվա 

շրջանավարտների համար կրկին չեղարկվեցին ավարտական 

քննությունները: 2013-2014 ուստարվանից, 2017-2018 ուսատարին 

ներառյալ, անցկացվում էին ավարտական կենտրոնացված քննութ-

յուններ 8 առարկաներից: Ավարտական քննություններն անցկաց-

վում էին համակարգչային թեստավորման մեթոդով (CAT համա-

կարգչային հարմարեցված թեստավորում), յուրաքանչյուր աշա-

կերտ քննությունը հանձնում էր իր դպրոցում: Շրջանավարտներին  

տրվում էր քննությունների հանձման օրն ու ժամը հաստատող ան-

ցաթուղթ: Յուրաքանչյուր առարկայի նվազագույն անցողիկ շեմը 

5,5 միավորն էր: Բնագիտական առարկաների 30, իսկ հումանիտար 

առարկաների 40 հարցից բաղկացած թեստը լրացնելու համար ա-

շակերտներն տրվել է 90 րոպե:  Հաջորդ հարցին կարելի էր անցնել 

նախորդին պատասխանելուց հետո, նախորդ հարցերին անդրա-

դառնալու հնարավորություն չի ընձեռվել: Մինչև 2017-18 ուստարի 

քննության ավարտին համակարգչի էկրանին շրջանավարտը տե-

սել է իր գնահատականը, 2018 թվականին քննության ավարտին 

գրվել է միայն անցողիկ շեմը հաղթահարելու կամ չհաղթահարելու 

մասին տեղեկություն, իսկ ատեստատի միջուկում որպես այդ ա-

ռարկաների գնահատականներ անցկացվել են տարեկան գնահա-

տականները: Այս փոփոխությունը աշակերտների շրջանում դժգո-

հություն է առաջացրել, քանի որ բոլորին հետաքրքրում էր իրենց 

ստացած գնահատականը:  

2017 թվականից քննությունները անցկացվել են երկու փուլով: 11-րդ 

դասարանի աշակերտները հանձնել են ֆիզիկա, քիմիա, կենսաբա-

նություն ու աշխարհագրություն  (բացասական գնահատականի 

դեպքում վերոնշյալ առարկաները շարունակել են ուսումնասիրել 

12-րդ դասարանում և նորից վերահանձնելու իրավունք ստացել), 

իսկ մյուս՝ «Մաթեմատիկա», «Վրաց լեզու», «Օտար լեզու» և «Պատ-

մություն» առարկաները հանձնել են 12-րդ դասարանում: Հայկա-

կան և ադրբեջանական դպրոցների աշակերտները քննություններ 

հանձնում էին իրենց մայրենի լեզվով: Հետաքրքիր է, որ նույն 2017 

թվականին  ամբողջ երկրում ավելի քան 40.000 աշակերտ հանձնել 

է ավարտական քննություններ: Նրանցից մոտավորապես 11 հա-

զար աշակերտ չեն անցել թեստավորումը: Իսկ 2018 թվականին 

49.000 աշակերտ է հանձնել ավարտական քննություններ, նրանցից 

2410-ը  չեն հաղթահարել նվազագույն շեմը: 

 

Բուհի   ընդունելության   համազգային   քննությունների    

բարեփոխումը 

 

2004 թվականին Վրաստանում ներկայացվեց բարձրագույն ուսում-

նական հաստատություններ ընդունվելու նոր համակարգ: Մինչև 

բարեփոխումը ընդունելության քննությունները ամբողջությամբ 

բարձրագույն ուսումնական հաստատություններն էին իրականաց-

նում: 2005 թվականից կազմվեց նոր ստանդարտային և հմտութ-

յուն-կարողությունների վրա հիմնված համազգային քննություննե-

րի համակարգ: Կրթության և գիտության նախարարության կողմից 

2004 թվականին ներկայացված կրթական բարեփոխման նպա-

տակն էր բոլոր դիմորդների համար հավասար պայմանների ստեղ-

ծումը: Վրաստանում հենց այս բարեփոխման շրջանակներում 

ներդրվեցին համազգային քննությունները, որի համաձայն յուրա-

քանչյուր դիմորդ, անկախ ազգությունից, պարտավոր է հանձնել ե-

րեք պարտադիր թեստ` վրաց լեզվից, ընդհանուր հմտություն-կա-

րողություններից (վրացերեն կամ ռուսաց լեզվով, 2008 թվականից 

նաև ադրբեջաներեն կամ հայերեն)) և օտար լեզու: 

Շատ դիմորդներ բողոքում են, որ թեև դպրոցում տրամաբանութ-

յուն չեն անցնում, սակայն ընդունելության քննությունների ժամա-

նակ ստիպված են այս առարկայից ևս քննություն հանձնել: Կր-

թության  նախարարությունում պարզաբանում են, որ դպրոցի յու-

րաքանչյուր առարկայի ծրագրում և չափորոշիչում կա, թե ինչ 

պետք է անի ուսուցիչը երեխաների տրամաբանության զարգաց-

ման համար, և յուրաքանչուր առարկայի տրամաբանության խնդի-

րը հենց ուսուցչին է վերաբերում։  

2010 թվականին իրականացվեցին մի քանի նշանակալի փոփո-

խություններ` կապված համազգային քննությունների հետ` բարձ-

րագույն ուսումնական հաստատությունում ուսումը շարունակելու 

համար դիմորդները հանձնում են 4 քննություն (3 պարտադիր և 

մեկ առարկա, որն ընտրում է տվյալ բարձրագույն ուսումնական 

հաստատությունը): Վրաց լեզվի և գրականության, օտար լեզվի, 

տրամաբանության  քննությունները պարտադիր են, իսկ չորրորդ 

պարտադիր քննությունը որոշվում է բարձրագույն կրթության 

ծրագրով: Մաթեմատիկա հանձնում են տեխնիկական ուղղություն-

ներ ընտրելու դեպքում, իսկ պատմություն՝ հումանիտար: 

Դիմորդները հնարավորություն ունեն ընտրելու ինչպես տեխնիկա-

կան, այնպես էլ հումանիտար ուղղություն։  

Համալսարանները իրավունք  ունեն  սահմանելու յուրաքանչյուր 

առարկայի քննության շեմը հաղթահարելու միավորը, որը յուրա-

քանչյուր տարի փոխվում է։  

  

 

Ընդհանուր հմտության-կարողության 

 (տրամաբանության)  թեստը 
 
Թեստը բաղկացած է երկու մասերից` բնագիտական և մաթեմատի-

կա, որոնցից յուրաքանչյուրն իր հերթին բաղկացած է չորս ենթա-

մասերից: Բնագիտական մասը բաղկացած է «Տրամաբանություն», 

«Նախադասության լրացում», «Ընթերցած տեքստի վերաիմաստա-

վորում» և «Համանմանություն» ենթաբաժիններից (ընդհանուր 40 

առաջադրանք): Մաթեմատիկայի մասը` «Քանակական համեմա-

տություն», «Խնդիրներ», «Տվյալների վերլուծություն» և «Տվյալների 

բավարարություն» ենթամասերից (ընդհանուր 40 առաջադրանք): 

Յուրաքանչյուր առաջադրանքի կցված է 4 կամ 5 պատասխան, ո-

րոնցից միայն մեկն է ճիշտ: Յուրաքանչյուր մաս լուծելու համար 

տրվում է մեկ ժամ 35 րոպե: Առավելագույն միավորը` 80:  

4+1 արտոնությունների ծրագիրը ազգային  

փոքրամասնությունների համար 

 
Վրաստանի ազգային փոքրամասնությունների ինտեգրման ամե-

նաարդյունավետ ծրագրերից մեկը` 4+1 խոշոր ազգային փոքրա-

մասնությունների համար արտոնությունների ծրագիրը, մեկնարկել 

է 2010-2011 ուստարվանից, որի շրջանակներում նրանց հնարավո-

րություն է տրվում հանձնելու ընդհանուր հմտությունների քննութ-

յուն հայերեն, ադրբեջաներեն, աբխազերեն և օսերեն: Այս ծրագրով, 

հանձնելով միայն ընդհանուր հմտությունների քննություն իրենց 

մայրենի լեզվով, ազգային փոքրամասնությունների ներկայացու-

ցիչները ընդունվում են բուհ մեկ տարի վրացերենի արդյունավետ 

կուրսեր անցնելու պայմանով: 60 կրեդիտ հավաքելու դեպքում ու-

սանողը շարունակում է ուսուցումը բակալավիրատի 1-ին կուր-

սում: 

 Ծրագրի արդյունավետությունը փաստում է ամեն տարի ա-

վելացող դիմորդների թիվը. 

Միայն հայերենով քննություն են հանձնել17` 

 
 

Ինչո՞ւ են կարևոր այս թվային տվյալները մեզ համար: Նախկինում, 

եթե այս դիմորդները գալիս էին հայաստանյան բուհերում կրթութ-

յունը շարունակելու, քանի որ ունեին վրացերենի չիմացության 

խնդիր, այժմ պետությունը տալիս է հնարավորություն սովորելու 

վրացերեն և ստանալու մասնագիտություն իրենց երկրում` միա-

ժամանակ լուծելով ազգային խնդիրներ: 

 

 

TIMMS, PISA և §Ազգային գնահատում¦ 

 

TIMMS միջազգային ստուգատեսն անցկացվում է չորս տարին մեկ 

անգամ, այն գնահատում է մաթեմատիկայի և բնագիտական ա-

ռարկաների մակարդակը 4-րդ և 8-րդ դասարաններում: Համաձայն 

2015 թ. տվյալների, Վրաստանը հետ է մնում միջազգային ցուցա-

նիշներից: 4-րդ դասարանի աշակերտների 22% և 8-րդ դասարանի 

                                                           
17 http://jnews.ge/am/?p=23597#.XHUszYkzaUk 

28%-ը չի տիրապետում մաթեմատիկայի նվազագույն գիտելիքնե-

րի: Տվյալներն ավելի վատ են բնագիտական առարկաների պարա-

գայում. 4-րդ դասարանի աշակերտների 26% և 8-րդ դասարանի ա-

շակերտների 30%-ը չունեն բնագիտական առարկաների բազային 

գիտելիքներ: 

PISA` աշակերտների միջազգային գնահատման ծրագրով գնահա-

տումը  կատարվում է 15 տարեկան սովորողների շրջանում  գիտե-

լիքների և հմտությունների ստուգմամբ՝ թեստային առաջադրանք-

ների տարբերակով, համակարգչի միջոցով: PISA -ի առաջադրանք-

ները  4 ուղղությամբ են կազմվում՝ ընթերցանություն, մաթեմատի-

կա, բնագիտություն և համակարգչի իմացություն:  Այս ծրագիրը օգ-

նում է վեր հանել ազգային կրթության համակարգի խնդիրներն ու 

բացթողումները, ինչը կարող է հիմք հանդիսանալ կրթության քա-

ղաքականության արդյունավետ մշակման համար: 

Համաձայն արդյունքների, Վրաստանում սովորող աշակերտների 

կեսը չունեն բազային գիտելիքներ բնագիտական առարկանեից, 

իսկ 60 %-ը` մաթեմատիկայից: 

«Ազգային գնահատմանը» 2017թ. մասնակցել է 1000 դպրոց, 9-րդ 

դասարանի 16,523 աշակերտ: Հումանիտար առարկաների համե-

մատ շատ վատ արդյունքներ են գրանցվել «Մաթեմատիկա» (30,3% 

«անբավարար» գնահատական ստացած), «Ֆիզիկա» (34,8% «անբա-

վարար» գնահատական ստացած), «Քիմիա» (49,1% «անբավարար» 

գնահատական ստացած), «Կենսաբանություն» (13,3% «անբավա-

րար» գնահատական ստացած) առարկաներից:  

 Հայաստանի և Վրաստանի  քննական համակարգերի նմանություն-

ները և տարբերությունները 
 

 

 Նմանությունները 
 12- ամյա կրթական համակարգ (տարրական, միջին և ավագ 

դպրոց) 

 բուհի ընդունելության միասնական քննություններ 

 անցկացվում են արտաքին և ընթացիկ գնահատումներ 

Տարբերությունները 
 

 Վրաստանում 6-րդ և 9-րդ դասարաններում փոխադրական 

քննություններ չկան, Հայաստանում 4-րդ և 9-րդ դասարա-

ններում ավարտական քննություններ կան 

 Վրաստանում դպրոցի ավարտական քննություններ չկան, 

Հայաստանում` կան 

 Վրաստանում բոլոր քննություններն անցկացվում են համա-

կարգչային տարբերակով, իսկ Հայաստանում` թեստերով և 

ձևաթղթերով 

 

Վրաստանի համակարգի առանձնահատկությունները 
 

 Նախկին ավարտական քննությունները յուրաքանչյուր աշա-

կերտ հանձնում էր իր դպրոցում 

 11-րդ դասարանում աշակերտը իրավունք ուներ հանձնելու 

բնագիտական առարկաներից ավարտական քննություն 

 Յուրաքանչյուր աշակերտ ուներ ավարտական քննություն-

ների անհատական ժամանակացույց 

 Վրաստանում կա բուհի ընդունելության «Տրամաբանութ-

յուն» պարտադիր քննություն  

 Ազգային փոքրամասնությունների համար գործում է ընդու-

նելության հատուկ ծրագիր 

 Բուհերն իրավունք ունեն տվյալ տարվա միավորներից ելնե-

լով սահմանել ընդունելության շեմը 

Շուշանիկ ՆԻԿՈՂՈՍՅԱՆ 

 

ԳԹԿ համակարգչային և վերլուծական  

աշխատանքների բաժնի գլխավոր մասնագետ   
 

 

Լիտվայի  կրթական   համակարգը 
 

Լիտվայում կրթությունը պարտադիր է մինչև 16 տարեկանը: 

Կրթական համակարգի հիմքը 12-ամյա դպրոցն է: 

Կրթության որակի պատասխանատուն Լիտվայի կրթության, 

գիտության և սպորտի նախարարությունն է, որի հսկողությամբ 

կազմակերպվում և անցկացվում են ազգային գնահատումներ (ա-

վարտական և միասնական քննություններ, արտաքին ընթացիկ 

գնահատում, ազգային և միջազգային ստուգատեսներ): Գնահատ-

ման գործառույթն իրականացնում է նախարարության ենթակա-

յությամբ գործող Ազգային քննական կենտրոնը  (ԱՔԿ): Հանրակր-

թական ուսումնական հաստատություններում կրթության որակի 

գնահատման համար կիրառում են ներքին և արտաքին գնահատ-

ման համակարգը: Ներքին գնահատումն անցկացնում են դպրոցնե-

րը, արտաքինը՝ Լիտվայի ԱՔԿ-ն, որը ազգային գնահատումների 

պատասխանատուն է 2011 թվականից: Ազգային գնահատումների 

նպատակն է կրթության որակի ապահովման համար անհրաժեշտ 

նախադրյալներ ստեղծելը և գիտելիքների գնահատման մշակույթի 

առաջընթացին նպաստելը:  

Արտաքին գնահատման համակարգին կանդրադառնանք ա-

ռանձին: 

 

ԿՐԹՈՒԹՅԱՆ ԱՍՏԻՃԱՆՆԵՐԸ 

 

 ՆԱԽԱԴՊՐՈՑԱԿԱՆ ԿՐԹՈՒԹՅՈՒՆ  

Լիտվայում նախադպրոցական կրթությունը կազմակերպվում 

է  2 փուլով՝   մինչև   6  տարեկանների   և 6-ից 7 (որոշ դեպքերում՝ 

5-ից 6) տարեկանների համար, և պարտադիր չէ:

Կրթական համակարգ 

 ԴՊՐՈՑԱԿԱՆ ԿՐԹՈՒԹՅՈՒՆ 

Դպրոցական կրթությունը բաղկացած է 3 փուլից՝ տարրական, 

հիմնական կամ ոչ լրիվ միջնակարգ և լրիվ միջնակարգ: 

Տարրական դպրոցը  
Երեխաները տարրական կրթություն ստանում են 1-4-րդ դա-

սարաններում (դպրոցներում կամ դպրոց-մանկապարտեզներում): 

Այս փուլում ուսուցումն առավելապես միտված է երեխաների 

ստեղծագործական ունակությունների զարգացմանը: Ճանաչողա-

կան ունակությունների զարգացմանը զուգընթաց երեխան ստա-

նում է տարրական գրագիտություն, հաղորդակցման հմտություն-

ներ և հիմնական կամ միջնակարգ դպրոցում շարունակական 

կրթության համար անհրաժեշտ գիտելիքներ: 1-4-րդ դասարաննե-

րում գնահատականներ չեն դրվում, սակայն աշակերտների առա-

ջադիմությունը ուսուցիչները կարող են գնահատել ըստ իրենց հա-

յեցողության: Տարրական կրթություն ստանալուց հետո ստուգվում 

են աշակերտների գիտելիքները, և նրանք մեխանիկորեն փոխադր-

վում են 5-րդ դասարան՝ ստանալով տարրական կրթության վկա-

յական: 
 

Հիմնական դպրոցը  
Ոչ լրիվ միջնակարգ կրթություն ստանում են 5-10-րդ դասա-

րաններում՝ հաճախելով հիմնական և միջնակարգ դպրոցներ կամ 

պրոգիմնազիաներ, որոնց կրթական ծրագիրը բաղկացած է 2 մա-

սից՝ 5-8-րդ և 9-10-րդ դասարանների: 5-8-րդ դասարաններում ու-

սումնասիրում են պարտադիր հանրակրթական առարկաներ, 9-10-

րդում սկսվում է որոշ առարկաների խորացված ուսուցումը և նա-

խապատրաստումը գիմնազիա ընդունվելուն:  

Պրոգիմնազիաներում ուսումնասիրում են 5-10-րդ դասարան-

ների առարկաները: 5-8-րդ դասարաններում ուսումնասիրում են 

հանրակրթական պարտադիր առարկաներ: 5-6-րդ դասարաննե-

րում աշակերտները սկսում են ուսումնասիրել 2-րդ օտար լեզուն: 

9-րդ դասարանից սկսվում է որոշ առարկաների խորացված ուսու-

ցումը և նախապատրաստումը գիմնազիա ընդունվելուն: Պրոգիմ-

նազիաներում ուսումնասիրում են նաև մասնագիտական առար-

կաներ:  

Շ. Նիկողոսյան 

 

 

 

Շատ թույլ և շատ ուժեղ աշակերտների համար դպրոցների 

ղեկավարության որոշման հիման վրա հնարավոր է ուսուցումը 

կազմակերպել անհատական պլանով: 

12-16 տարեկանները կարող են սովորել նաև «երիտասարդա-

կան դպրոցում», որտեղ ստանում են հիմնական կրթություն: 

Դրանք այն հաստատություններն են, որոնք կրթական համակարգ 

են վերադարձնում այն դեռահասներին և երիտասարդներին, ովքեր 

ինչ-ինչ պատճառներով չեն հաճախում հանրակրթական դպրոց-

ներ: Այդպիսիք կարող են լինել ուսման շարժառիթներ չունեցողնե-

րը, սոցիալական անձեռնմխելիությունը կորցրածները, սոցիալ-

տնտեսական կամ այլ պայմանների պատճառով իրենց սկզբնական 

դպրոցն ավարտել չկարողացողները, «դժվար» պատանիները և ե-

րիտասարդները:  

Հիմնական կրթության փուլում սովորողների առաջադիմութ-

յունը գնահատվում է 10 միավորանոց համակարգով: Այս փուլի ա-

վարտին հանձնում են ավարտական քննություններ և ստանում 

հիմնական կրթության վկայական (ատեստատ): 
 

 Արտաքին գնահատումը 

2002 թվականից Լիտվայում իրականացնում են սովորողների 

առաջադիմության ազգային հետազոտություններ (արտաքին գնա-

հատումներ): 2002-2005 թթ. հետազոտություններն անցկացվում էին 

Կրթության, գիտության և սպորտի նախարարության «Դպրոցների 

կատարելագործման ծրագրի» շրջանակներում: 2006-ից ազգային 

հետազոտություններն իրականացվում են «Կրթական ռազմավա-

րության պետական ծրագրի» իրականացմանը զուգընթաց: 2008-

2011 թթ. առաջադիմության ազգային հետազոտություններն ընդ-

հատվել են տնտեսական պատճառներով. անցկացվել են միայն 

TIMSS և PIRLS միջազգային ստուգատեսները: 

Արտաքին գնահատումների խնդիրներն են՝ 

 սովորողների առաջադիմության ազգային մոնիթորինգի ի-

րականացումը, նորամուծությունները և դրանց հաջողութ-

յան գնահատումը, 

 ուսումնական պլանի բովանդակության գնահատումը և 

գնահատման չափանիշների հաստատումը, 

Կրթական համակարգ 

 աշակերտների և ուսուցիչների համար թեստերի և գնահատ-

ման այլ գործիքների մշակումը, 

 կրթության բաժինների և դպրոցների ղեկավարության աշ-

խատանքային արդյունքների գնահատման և գործունեութ-

յան պլանավորման համար անհրաժեշտ տվյալներ հավա-

քելու նպատակով անհրաժեշտ գործիքակազմի մշակումը:  

Սովորողների առաջադիմության գնահատման նպատակով 

մշակվել են թեստեր 2-րդ (մայրենի լեզվից ընթերցանություն և գրա-

վոր աշխատանք, մաթեմատիկա), 4-րդ (մայրենի լեզվից ընթերցա-

նություն և գրավոր աշխատանք, մաթեմատիկա, շրջակա աշխարհի 

ճանաչողություն), 6-րդ (մայրենի լեզվից ընթերցանություն և գրա-

վոր աշխատանք, մաթեմատիկա) և 8-րդ (մայրենի լեզվից ընթերցա-

նություն և գրավոր աշխատանք, մաթեմատիկա, բնագիտություն, 

սոցիալական կրթություն) դասարանների համար: 

2019 թ. գարնանը ազգային գնահատում է անցկացվել 2-րդ, 4-

րդ և 6-րդ դասարաններում: 8-րդ դասարանում էլեկտրոնային թես-

տավորում է անցկացվել մաթեմատիկայից և բնագիտությունից: 

8-րդ դասարանում արտաքին գնահատումն ընդգրկում է՝  

 ընթերցանության թեստը, որով ստուգվում է տեքստի ընկալ-

ման կարողությունը,  

 գրավոր աշխատանքը, որով ստուգվում է տեքստի կազմման 

կարողությունը,  

 մաթեմատիկայի թեստը,  

 բնագիտության թեստը,  

 սոցիոլոգիական թեստը: 

Յուրաքանչյուր թեստի առաջադրանքների կատարման հա-

մար նախատեսվում է 60 րոպե: 

2012 և 2014 թթ. լիտվերենից և մաթեմատիկայից ազգային 

ստուգատեսներ են անցկացվել 4-րդ և 8-րդ դասարաններում: 

Ստուգատեսի ընթացքում անցկացվել է նաև աշակերտների և ու-

սուցիչների հարցում: 2014 թվականից Ազգային քննական կենտրո-

նը 8-10-րդ դասարաններում կազմակերպում է մաթեմատիկական 

և բնագիտական գրագիտության ազգային մրցույթ, որով ստուգվում 

են աշակերտների ընդհանուր ունակությունները և կոնկրետ իրա-

վիճակներում գիտելիքները կիրառելու հմտությունները: 2016 թվա-

կանից մրցույթն անցկացվում է էլեկտրոնային եղանակով: Մասնա-

կիցների թվի սահմանափակում չկա: Ամենամեծաթիվ մասնակից-

ներով դպրոցները պարգևատրվում են շնորհակալագրերով: 2018 թ. 

անցկացվել է տրամաբանական մտածողության և խնդիրների լուծ-

ման ազգային մրցույթ: 
 

 Հիմնական դպրոցի ավարտական քննությունները 

Հիմնական դպրոցի ավարտական քննություններով ստուգ-

վում են 1-10-րդ դասարանների համար սահմանված գիտելիքները 

և հմտությունները: Ատեստատ ստանալու համար շրջանավարտը 

պարտադիր պետք է քննություն հանձնի լիտվերենից և ևս 3 ընտրո-

վի առարկայից: Այդ քննությունները գարնանային քննաշրջանում 

հանձնում են փետրվար-մայիս ամիսներին, իսկ աշնանայինում՝ 

հոկտեմբերին: Վերաքննությունը հունիսի վերջին-հուլիսի սկզբին 

է:  

Ավարտական քննությունների արդյունքների գնահատումը 

կատարվում է 10 միավորանոց սանդղակով: 

Տեխնիկական և գեղարվեստի դպրոցների քննություններն 

անցկացվում են հոկտեմբերից մինչև ապրիլ ընկած ժամանակաշր-

ջանում: Գիմնազիաների 3-րդ դասարանի ավարտական քննութ-

յունները հանձնում են հունվար-ապրիլ ամիսներին: 

Ավարտական քննությունների ժամանակացույցը հաստատում 

է կրթության, գիտության և սպորտի նախարարը: Ազգային քննա-

կան կենտրոնի տնօրենը հաստատում է քննությունների անցկաց-

ման հրահանգները, գնահատման ուղեցույցները, ազգային փոքրա-

մասնությունների մայրենի լեզվով թարգմանված թեստերը: Դպրոց-

ները համագործակցում են տվյալների փոխանցման ԿԵԼՏԱՍ հա-

մակարգի հետ: 

Քննական հանձնաժողովի կազմում լինում են գործադիր տնօ-

րենը (կարող է լինել նաև ուսումնական հարցերի գծով դպրոցի 

տնօրենի տեղակալը կամ ուսուցիչներից մեկը), ադմինիստրատո-

րը, քննությունն իրականացնողները, առարկայական մասնագետ-

ները, տվյալ ոլորտի մասնագետները և օպերատորները: Կախված 

աշակերտների թվից՝ հանձնաժողովի անդամների թիվը որոշում է 

դպրոցի տնօրենը:  

Լիտվերեն տեքստի ընկալման, լեզվի իմացության և կիրա-

ռության թեստը (առավելագույն միավորը՝ 28) կազմվում է տեքստի 

ընկալմանը վերաբերող 8 առաջադրանքից (գումարային առավելա-

գույն միավորը՝ 12), լեզվի իմացությանը և կիրառությանը վերաբե-

րող 7 առաջադրանքից (գումարային առավելագույն միավորը՝ 16): 

Քննության տևողությունը՝ 100 րոպե: 

Լիտվերեն տեքստի կազմման գրավոր աշխատանքի համար 

տրված 3 առաջադրանքներից ընտրում են մեկը և կազմում 250 բա-

ռից կազմված տեքստ՝ այն գրելով թեստում դրա համար հատկաց-

ված էջում:  Սևագրության համար տրվում են կնքած մաքուր 

թղթեր: Քննության տևողությունը՝ 150 րոպե: 

Գրավոր յուրաքանչյուր աշխատանքը ստուգվում է առնվազն 

2 մասնագետի կողմից: Եթե նրանց նշանակած գնահատականների 

տարբերությունը չի գերազանցում 2 միավորը, վերջնական է հա-

մարվում երկրորդ գնահատողի նշանակածը, իսկ եթե տարբերութ-

յունը լինում է 2 միավորից մեծ, հանձնաժողովի նախագահը նշա-

նակում է կրկնակի ստուգում: Երկուսից ավելի մասնագետի առկա-

յության դեպքում ստուգում է 3-րդ մասնագետը, և հաստատվում է 

3-րդ մասնագետի նշանակած գնահատականը: Գնահատականնե-

րը մուտքագրվում են ԿԵԼՏԱՍ համակարգում: 

Մաթեմատիկայի քննության արդյունքները հրապարակվում 

են 10 աշխատանքային օրվա ընթացքում, լիտվերենինը՝ 13, ազգա-

յին փոքրամասնությունների լեզուներինը՝ 9: 

Քննությունները հաջողությամբ հանձնած աշակերտները 

ստանում են հիմնական կրթության ավարտական վկայական: 

Միջնակարգ դպրոցը  
Լրիվ միջնակարգ կրթություն ստանում են 11-12-րդ դասա-

րաններում կամ գիմնազիայի 3-4-րդ դասարաններում: Դպրոցա-

կան կրթության այս փուլը պարտադիր չէ: 

o Միջնակարգ դպրոցում աշակերտները սովորում են հան-

րակրթական պարտադիր, ինչպես նաև ընտրովի առարկաներ: 

Գործում է հոսքային ուսուցումը (տեխնիկական և հումանիտար՝ 

բոլոր դպրոցներում, գեղարվեստական՝ Գեղարվեստի ազգային 

դպրոցում և Արվեստների գիմնազիայում, տեխնոլոգիական՝ մաս-

նագիտական դպրոցներում և գիմնազիաներում): 

o Գիմնազիաներում սովորելով 3 կամ 4 տարի՝ ստանում են 

խորացված միջնակարգ կրթություն:  

o Մասնագիտական կրթություն (հիմնական դպրոցն ավար-

տելուց հետո սովորում են 3 տարի) ստանում են միջնակարգ մաս-

նագիտական ուսումնական հաստատություններում: Եթե սովորում 

են 2 տարի, ստանում են միայն մասնագիտական որակավորում: 

Այս հաստաություններում կարելի է սովորել տարբեր մակարդակի 

ծրագրերով: 
 

 Հասունության վկայականի քննությունները 

Միջնակարգ կրթություն ստացած շրջանավարտները գարնա-

նը հանձնում են հասունության վկայականի քննություններ և ստա-

նում ատեստատ: Դրանք կարող են հանձնել դպրոցի կամ համազ-

գային մակարդակով: Հասունության ատեստատի համար հանձ-

նում են լիտվերենի պարտադիր և մեկ ընտրովի առարկայի քննութ-

յուն: Բուհ ընդունվելու համար հանձնում են 3 պարտադիր քննութ-

յուն, կարող են քննություն հանձնել նաև ընտրովի 3 առարկայից: 

2013 թվականից պետական ավարտական քննությունը գնահատ-

վում է 100 միավորանոց սանդղակով: Դրական միավորի շեմ է 

սահմանվել 16-ը: 

Քննությունների համար հայտագրվում են տվյալ ուսումնա-

կան տարվա սեպտեմբեր-հոկտեմբեր ամիսներին՝ դիմումը ներկա-

յացնելով իրենց ուսումնական հաստատության տնօրենին: Բուհ 

ընդունվել ցանկացողները հանձնում են 3-ից մինչև 6 քննություն: 

Պետական քննություններն անցկացվում են կենտրոնացված:  

Քննական կենտրոնների ցանկը յուրաքանչյուր քաղաքում որո-

շում է քաղաքային վարչակազմի ղեկավարը կամ նրա կողմից նշա-

նակված անձը: Ցանկը մուտքագրվում է տվյալների փոխանցման 

ԿԵԼՏԱՍ համակարգում: 

 Ավարտական և պետական քննությունները նույն օրվա ըն-

թացքում չեն անցկացվում: Բացառություն են կազմում օտար լեզու-

ների բանավոր քննությունները: Միևնույն օրվա ընթացքում միև-

նույն քննական կենտրոնում կարելի է քննություն անցկացնել առա-

վելագույնը երկու օտար լեզվից: 

Ազգային քննական կենտրոնը մինչև յուրաքանչյուր տարվա 

սեպտեմբերի 10-ը թարմացնում է տվյալների փոխանցման 

ԿԵԼՏԱՍ համակարգը և քաղաքապետարանների կրթության բա-

ժիններին և դպրոցներին տեղեկացնում համակարգին միանալու 

կարգի մասին, հաստատում է տվյալների փոխանցման ձևերը, 

գրանցման արձանագրությունները և քննությունները: Հիմնական 

քննաշրջանից 3 աշխատանքային օր առաջ և վերաքննության ըն-

թացքում Ազգային քննական կենտրոնը քննական առաջադրանք-

ների փաթեթների հետ քաղաքապետարաններ է ուղարկում նաև 

քննությունների արձանագրությունների փաթեթները: 

Քննությունն անցկացնողների կազմն առաջարկում է տվյալ 

քննական կենտրոնի ղեկավարը (բացի տեխնոլոգիաների և ար-

վեստների քննություններից): Այդ կազմում ընդգրկված են լինում 

նաև մասնագետներ այլ դպրոցներից: Քննությունները համակար-

գում է տվյալ դպրոցի ղեկավարը կամ նրա կողմից երաշխավորված 

անձը: Ավագ պաշտոնատար անձը (գործադիր տնօրենը) կամ 

դպրոցի տնօրենը, ինչպես նաև այն անձինք, որոնց հարազատները 

պետք է քննություն հանձնեն տվյալ քննական կենտրոնում, չեն կա-

րող նշանակվել որպես առարկայական մասնագետ կամ տվյալ 

քննական մասնագիտության վարպետ: Քննությունն անցկացնող-

ների կազմը հաստատում է քաղաքային վարչակազմը:  

Բուհ ընդունվելու համար համալսարանների և կոլեգիաների 

դիմորդները քննություններ են հանձնում լեհերենից, օտար լեզվից 

և մաթեմատիկայից, որոնցից հավաքված միջին միավորը համալ-

սարանների համար պահանջվում է 40-ից ոչ պակաս, կոլեգիաների 

համար՝ 25-ից ոչ պակաս: Գեղարվեստի բուհեր ընդունվելու հա-

մար մաթեմատիկայի քննություն չեն հանձնում: 

Լիտվերեն լեզվի և գրականության պետական (գրավոր) 

քննությունը տևում է 4 ժամ, ավարտականը՝ 3 ժամ: Քննության ժա-

մանակ կարելի է օգտագործել  և պարտադիր ծրագրում ընդգրկված 

հեղինակներից էլեկտրոնային նյութեր: Համակարգիչները ինտեր-

նետին միացված չեն լինում: Քննության մասնակիցների յուրա-

քանչյուր 14 հոգիանոց խմբի համար նախատեսվում է 2 համակար-

գիչ: Աշակերտը համակարգչից կարող է օգտվել քննությունը սկսե-

լուց 1 ժամ հետո կամ քննությունն ավարտելուց 1.5 ժամ առաջ՝ 20 

րոպեից ոչ ավելի տևողությամբ: Կարելի է օգտվել նաև 2 անգամով՝ 

10-ական րոպե տևողությամբ: Վերջին 1.5 ժամվա ընթացքում հա-

մակարգչից կարելի է օգտվել միայն 10 րոպե: Այն դեպքում, երբ 

քննության ավարտից 1.5 ժամ առաջ աշակերտն օգտված է եղել 

միայն 10 րոպե, մնացած 1.5 ժամվա ընթացքում մյուս 10 րոպեից չի 

կարող օգտվել, եթե կան համակարգչից օգտվելու հերթին սպասող-

ներ: 

Գրավոր քննության վերջին 15 րոպեում քննասենյակում մնա-

ցած մասնակիցները քննասենյակից դուրս չեն գալիս, եթե նույնիսկ 

ավարտած են լինում իրենց աշխատանքը: Քննության ավարտին 

քննությունն անցկացնողը մոտենում է աշակերտներին, ծրարի մեջ 

է դնում պատասխանների ձևաթղթերը, քննության արձանագրութ-

յունը, չօգտագործված թեստերը, ձևաթղթերը և այլն: Դրանից հետո 

աշակերտները կարող են դուրս գալ քննասենյակից:  

Քննությունների ավարտից հետո քննական նյութերը Ազգային 

քննական կենտրոնի տնօրենի հանձնարարությամբ կրթության բա-

ժիններ են հասցնում հատուկ հանձնակատարները: 

Գնահատման համար Ազգային քննական կենտրոնի տնօրենի 

հրամանով նշանակվում են ընդունելության քննությունների արդ-

յունքների գնահատման պետական հանձնաժողովներ, որոնք աշ-

խատում են ԿԵԼՏԱՍ համակարգում: Հանձնաժողովների կազմում 

լինում են հանձնաժողովի նախագահը, տեղակալները և գնահա-

տողները (առարկայական և այլ մասնագետներ), որոնց թիվը կախ-

ված է լինում քննություն հանձնածների թվից և ստուգելու համար 

անհրաժեշտ ժամանակից: 

Հասունության վկայականի քննությունների արդյունքների 

գնահատման հետ կապված խնդիրների լուծման համար ստեղծ-

վում են ընդունելության քննությունների արդյունքների գնահատ-

ման պետական կոմիտեներ: Կոմիտեի կազմում լինում են նախա-

գահը, Կրթության,  գիտության և սպորտի նախարարության, Ազ-

գային քննական կենտրոնի, Լիտվայի բուհերի և ազգային փոքրա-

մասնությունների ներկայացուցիչները: Կոմիտեների անդամները 

նշանակվում են քաղաքային վարչակազմերի կողմից: 

Գնահատումը կատարվում է 100 միավորանոց սանդղակով: 

Գնահատականները ԿԵԼՏԱՍ համակարգով փոխանցվում են 

դպրոցներին: 

2018 թվականից սկսած՝ ինֆորմատիկայի և ֆիզիկայի քննութ-

յունները գնահատվում են էլեկտրոնային եղանակով: Դա թույլ է 

տալիս ավելի ճկուն դարձնել գնահատման գործընթացը. գնահա-

տողներն այս կերպ կարող են աշխատել ոչ միայն գնահատման 

կենտրոններում, այլ նաև տանը:  

Յուրաքանչյուր առարկայի գնահատման համար սահմանվում 

է առաջադիմության 3 մակարդակ՝ բավարար (16-35 միավոր), բա-

զային կամ լավ (36-85 միավոր), գերազանց (86-100 միավոր): Ավար-

տական վկայականում նշվում են գնահատականները և պրոցեն-

տիլները:  

Հետևյալ աղյուսակներում ներկայացված է սանդղակավորված 

միավորների միջակայքերի համապատասխանությունը նախնա-

կան միավորների միջակայքերին:  

Քննական արդյունքների հետ անհամաձայնության դեպքում 

կարելի է բողոքարկել, պետական քննության համար՝ 2, ավարտա-

կանի համար՝ 3 աշխատանքային օրվա ընթացքում: 

Բողոքարկման դիմումները գնահատականների հրապարա-

կումից հետո 2 աշխատանքային օրվա ընթացքում ընդունում են 

դպրոցների տնօրենները: Դիմումները մուտքագրվում են ԿԵԼՏԱՍ 

համակարգում: Դիմումները քննարկում և վերագնահատումը կազ-

մակերպում է Ազգային քննական կենտրոնի բողոքարկման խոր-

հուրդը: Անկախ դիմումների թվից՝ բողոքարկումները վերանայ-

վում են արդյունքների հրապարակումից հետո, 2-3 շաբաթվա ըն-

թացքում, սակայն հուլիսի 20-ից ոչ ուշ: Բողոքարկված արդյունքնե-

րի վերանայումը 2018 թվականից սկսել են կատարել բողոքարկ-

ման գործընթացին զուգընթաց: 2018 թվականից գնահատականնե-

րի փոփոխության վերաբերյալ արձանագրությունները Ազգային 

քննական կենտրոնը քաղաքապետարանների կրթության բաժիննե-

րին է ուղարկում հուլիսի 20-ին (նախկինում 23-ին էր), որտեղից էլ 

դրանք ուղարկվում են դպրոցների տնօրեններին: 

Քննությունը չհանձնած շրջանավարտները լրացուցիչ փուլում 

կարող են մասնակցել միայն լիտվերենի քննությանը (հունիսի վեր-

ջին և հուլիսի առաջին տասնօրյակներում): Մյուս առարկաների 

վերահանձնումը թույլատրվում է հաջորդ տարի:  

Բացի հասունության վկայականի քննություններից, սովորող-

ները կարող են ներկայացնել նաև այսպես կոչված «հասունության 

աշխատանք», որը պարտադիր չէ: Ըստ էության, դա անհատական 

հետազոտական կամ ստեղծագործական աշխատանք է, որի 

պաշտպանության ժամանակ ստուգվում են սովորողի հաղորդակց-

վելու, ճանաչողական, նախաձեռնողական, ստեղծագործական և 

այլ կարողությունները: «Հասունության աշխատանքի» գնահատա-

կանը համարժեք է հասունության վկայականի քննությունների 

գնահատականներին և հաշվի է առնվում բուհ ընդունվելիս: Եթե 

սովորողը հավաքել է 9 կամ 10 միավոր, մրցույթի ժամանակ նրան 

տրվում է լրացուցիչ 0.25 միավոր:  

2019 թվականից մրցույթի ժամանակ հաշվի է առնվում նաև 

միջին տարեկան գնահատականը, որը հաշվարկվում է ատեստա-

տում ընդգրված 8 առարկաներից լավագույն գնահատական ունե-



 

155 
 
 

Շ. Նիկողոսյան 

 

 

 

ցող 5-ի տարեկան գնահատականներից: Հինգ պարտադիր առար-

կաների  միջին միավորը համալսարանների համար պահանջվում 

է առնվազն 7, կոլեգիաների համար՝ առնվազն 6: Այլապես դիմորդը 

չի կարող բուհ ընդունվել:  

Դպրոցական կրթության որևէ աստիճան կիսատ թողած ան-

ձինք ստանում են «Ուսումնական ձեռքբերումների վկայական»: 
 

 Լիտվայի Ազգային քննական կենտրոնը 

Լիտվայի Ազգային քննական կենտրոնը  պետական բյուջետա-

յին կառույց է, որի նպատակն է արտաքին գնահատման համակար-

գի (ընթացիկ գնահատումներ, ավարտական քննություններ, պե-

տական և մասնագիտական քննություններ, միջազգային ստուգա-

տեսներ) նախապատրաստումը և անցկացումը: Կենտրոնի գործու-

նեությունը վերահսկում է Լիտվայի կրթության, գիտության և 

սպորտի նախարարը:  

Ստորև ներկայացված են Ազգային քննական կենտրոնի գոր-

ծառույթները. 

1) ընթացիկ արտաքին գնահատումների, ավարտական 

քննությունների կազմակերպման և անցկացման ընթացակարգերի 

և քննությունների կազմակերպման ու անցկացման հետ կապված 

այլ փաստաթղթերի նախապատրաստում, 

2) միջնակարգ և հիմնական կրթության գիտելիքների ստուգ-

ման ընթացիկ և ավարտական քննությունների կազմակերպում, 

3) ավարտական քննությունների, արտաքին ընթացիկ գնա-

հատումների և այլ հետազոտությունների առաջադրանքների կազ-

մում և արդյունքները հետազոտության օբյեկտներին ներկայացնե-

լու ապահովում, 

4) Լիտվայի Հանրապետության պետական լեզվի և սահմա-

նադրության քննությունների կազմակերպում, 

5) հասունության քննությունների առաջադրանքներ կազ-

մողների և գնահատողների վերապատրաստման և որակավորման 

բարձրացման կազմակերպում, 

6) միջազգային կրթական 5 հետազոտությունների՝ TIMSS, 

PIRLS, ICCS, PISA, TALIS, իրականացնում, 

7) քննությունների, ուսումնական հետազոտությունների և 

սովորողների ուսումնական ձեռքբերումների թեստավորման արդ-

յունքների վերլուծում, ամփոփում և ներկայացում մանկավարժնե-

րին և հանրությանը, 

8) տարածքային վարչական մարմինների և հասարակական 

կազմակերպությունների հետ համագործակցություն, 

9) ավարտական քննությունների կազմակերպման, իրակա-

նացման, դասակարգման, հիմնական կրթության ձեռքբերումների 

քննությունների վերաբերյալ խորհրդատվության տրամադրում, 

10) մասնակցություն հիմնական կրթության և հասունության 

ատեստատի քննությունների կատարելագործմանն ուղղված աշ-

խատանքներին, 

11) ԵՄ-ի կրթական ծրագրերի իրականացում:  
 

 ԲԱՐՁՐԱԳՈՒՅՆ ԿՐԹՈՒԹՅՈՒՆ 

Բարձրագույն կրթություն Լիտվայում կարելի է ստանալ հա-

մալսարաններում, ակադեմիաներում, կոլեգիաներում կամ հոգևոր 

սեմինարիաներում: Լիտվայի քաղաքացիների համար բարձրա-

գույն կրթությունն անվճար է: Ուսուցումը պետական բուհերում ի-

րականացվում է լիտվերենով: Մասնավոր բուհերում կա նաև ռու-

սերենով, գերմաներենով  և անգլերենով ուսուցում: 

Լիտվայում գործում է 22 բուհ և 19 գիտահետազոտական ինս-

տիտուտ: Բուհերից 14-ը պետական են, 8-ը՝ մասնավոր: Գործում է 

նաև Լեհական համալսարանի մեկ մասնաճյուղ: 

1999 թվականից Լիտվան մասնակցում է Բոլոնիայի գործըն-

թացին: Բարձրագույն կրթությունը եռաստիճան է՝ բակալավրիատ 

(3.5-4.5 տարի), մագիստրատուրա (1.5-2 տարի) և դոկտորանտուրա 

(4-6 տարի): Դոկտորանտուրան համարժեք է ասպիրանտուրային:  

Բակալավրիատը կարող է լինել սովորական և պրոֆեսիոնալ: 

Կիրառվում է կրեդիտային համակարգը: Բակալավրի դիպլոմ 

ստանալու համար ուսանողը պետք է հավաքի 180-240 կրեդիտ, 

մագիստրոսի համար՝ 90-120: Որոշ բուհերում բժշկական, անաս-

նաբուժական, իրավունքի և կրոնի մասնագիտությունների գծով 

բակալավրիատը և մագիստրատուրան միասնական է (300-360 

կրեդիտ): Այդ բուհերն ավարտողներին շնորհվում է մագիստրոսի 

աստիճան: 

Կոլեգիաները տալիս են նեղ մասնագիտական, ավելի շատ կի-

րառական ուղղվածության կրթություն: Ուսումը տևում է 3-4 տարի, 

որից հետո ուսանողը կարող է ստանալ բակալավրի աստիճան: 

Լիտվայում գործող 23 կոլեգիաներից 10-ը մասնավոր են: 

Լիտվայի բարձրագույն կրթության առանձնահատկություննե-

րից է, այսպես կոչված, «հովիտների»՝ հետազոտական կենտրոննե-

րի առկայությունը, որոնցում ուսանողները պատրաստում են իրենց 

գիտական աշխատանքները: «Հովիտներում» ուսանողներին  հնա-

րավորություն է տրվում արտադրական ոլորտի մասնագետների 

հետ համագործակցելու և նրանցից աշխատանքի առաջարկ ստա-

նալու:

 Շուշանիկ ՆԻԿՈՂՈՍՅԱՆ 

ԳԹԿ համակարգչային և վերլուծական  

աշխատանքների բաժնի գլխավոր մասնագետ   
 

  

 
Լեհաստանի կրթական համակարգը 

 

 

Լեհաստանի կրթության ոլորտի պատասխանատուն Ազգային 

կրթության նախարարությունն է, որը ձևավորվել է 2006 թ., երբ Լե-

հաստանի նախարարների խորհրդի որոշմամբ Կրթության նախա-

րարությունը տրոհվեց Ազգային կրթության նախարարության և  

Գիտության և բարձրագույն կրթության նախարարության: 1998 

թվականին Ազգային կրթության նախարարության ենթակայութ-

յամբ ստեղծվել է Կենտրոնական քննական հանձնաժողովը (ԿՔՀ), 

որն ունի տարածաշրջանային 8 մասնաճյուղեր:  

Լեհաստանում կրթությունը պարտադիր է մինչև 18 տարեկա-

նը: Կրթական համակարգի հիմքը 12-ամյա դպրոցն է: 2002 թվակա-

նից Լեհաստանի դպրոցներում ներդրվել է ներքին և արտաքին 

գնահատումը: Ներքին գնահատման խնդիրն է աշակերտների գի-

տելիքների և հմտությունների մակարդակը որոշելը, նրանց համա-

կարգված կրթական աշխատանքի մղելը, ծնողներին իրենց երեխա-

ների հաջողությունների, դժվարությունների և հատուկ ունակութ-

յունների մասին տեղեկացնելը, դպրոցի տնօրինությանը յուրա-

քանչյուր աշակերտի առաջադիմության և զարգացման հեռանկար-

ների մասին տեղեկացնելը, ուսման մեջ դժվարություններ ունեցող 

աշակերտներին օգնելը: Ներքին գնահատումն անցկացնում են ու-

սուցիչները: Առաջադիմության մակարդակը չափվում է ըստ դպրո-

ցի հայեցողության, այն պայմանով, որ գնահատականները վերջում 

ներկայացվեն գնահատման 6 միավորանոց համակարգով: 

Արտաքին գնահատումն ըստ էության ավարտական քննութ-

յուններն են: Այն անցկացնում են Կենտրոնական քննական հանձ-

նաժողովի ենթակայությամբ գործող տարածաշրջանային քննական 

հանձնաժողովները: Գնահատումն իրականացվում է պետական 

ստանդարտներով ամրագրված քննական պահանջներին համա-

պատասխան: Առաջադիմության մակարդակի չափման համար 

ԿՔՀ-ն մշակում է ստանդարտացված քննական պահանջներ և գոր-

ծիքներ: Տարածաշրջանային քննական հանձնաժողովները մաս-

նակցում են թեստերի կազմման  և արտաքին գնահատման փոր-

ձարկման ու անցկացման, արդյունքների վերլուծության  աշխա-

տանքներին: Ազգային կրթության նախարարության համապա-

տասխան մարմիններին տարածաշրջանային քննական հանձնա-

ժողովները ներկայացնում են կատարած աշխատանքների վերա-

բերյալ հաշվետվություններ: 

Լեհաստանը մասնակցում է PISA, PIRLS և TIMSS միջազգային 

ստուգատեսներին:  

  2019 թ. կրթության սուբսիդավորման համար Լեհաստանի պե-

տական բյուջեից տրամադրվել է մոտ 46 մլրդ զլոտի, որը կազմում է 

մոտ 5,9 տրլն ՀՀ դրամ: Մեկ աշակերտի կրթության համար տարե-

կան հատկացվում է 5600 զլոտի, որը համարժեք է ավելի քան 700 

հազար ՀՀ դրամին:  

 

ԿՐԹՈՒԹՅԱՆ ԱՍՏԻՃԱՆՆԵՐԸ 

 

 ՆԱԽԱԴՊՐՈՑԱԿԱՆ ԿՐԹՈՒԹՅՈՒՆ 

Լեհաստանում կրթության առաջին աստիճանը նախադպրո-

ցական կրթությունն է, որին հաջորդում են դպրոցական, ապա՝ 

բարձրագույն կրթությունը: Նախադպրոցական հաստատություն-

ներ հաճախում են 3-6 տարեկան երեխաները: 

 ԴՊՐՈՑԱԿԱՆ ԿՐԹՈՒԹՅՈՒՆ 

Դպրոցական կրթությունն անվճար է և° Լեհաստանի քաղաքա-

ցիների, և° արտասահմանցիների համար: Կրթության այս աստի-

ճանն ընդգրկում է հիմնական և հետհիմնական կրթությունը: Հիմ-

նական կրթությունն իր հերթին ներառում է 3 տարի տևող տարրա-

կան և 5 տարի տևող միջին կրթությունը: 1999 թվականից սկսած՝ 

հիմնական կրթություն են ապահովել նաև եռամյա գիմանազիանե-

րը, որոնց գործունեությունը վերջին տարիներին աստիճանաբար 

դադարեցվել է (այդ մասին ավելի մանրամասն ներկայացված է մի

ջին դպրոցին վերաբերող բաժնում): Հետհիմնական կրթութ-

յուն ստանում են ավագ դասարաններում՝ սովորելով 3-4 տարի: 

Բարձրագույն կրթություն կարելի է ստանալ միայն հետհիմնական 

կրթություն ստանալուց հետո: 

Անդրադառնանք դպրոցական կրթությանն ավելի մանրա-

մասն:  

Տարրական դպրոցը  
Տարրական դպրոց ընդունվում են 6-7 տարեկան երեխաները: 

Նախկինում 6 տարեկանում ընդունվում էին նախապատրաստա-

կան՝ «զրո» դասարան, որի կուրսը կարող էին անցնել նաև մանկա-

պարտեզի վերջին տարում: 2016 թ. դեկտեմբերի կրթական ռեֆոր-

մից հետո «զրո» դասարանը դպրոցներում չի գործում, սակայն 

մանկապարտեզի վերջին՝ նախապատրաստական տարին պար-

տադիր է բոլոր երեխաների համար: Ըստ այդմ, մինչև 2020 թվակա-

նը հիմնական դպրոցն աստիճանաբար դառնում է 8-ամյա:  

Տարրական դպրոցում աշակերտներն ուսումնասիրում են 

գրել-կարդալ, թվաբանություն, երաժշտություն և ֆիզկուլտուրա, 

ծնողների ցանկությամբ կարող են ուսումնասիրել նաև «Էթիկա» և 

«Կրոնագիտություն» ֆակուլտատիվ առարկաները: 

1-3-րդ դասարանների ուսուցիչները տարվա ընթացքում 2 ան-

գամ պարտադիր ստուգում են աշակերտների ձեռք բերած գիտե-

լիքները՝ դրանով ցույց տալով աշակերտների գիտական ու սոցիա-

լական ձեռքբերումների մակարդակը, նրանց ուժեղ և թույլ կողմե-

րը: Գիտելիքների ստուգման համար այս դեպքում գնահատական-

ներ նախատեսված չեն: Ուսումնական տարվա ընթացքում ուսու-

ցիչները տեղեկություններ են հավաքում աշակերտների պատ-

րաստվածության վերաբերյալ: Ուսուցիչը կարող է գնահատական-

ների փոխարեն օգտագործել պայմանանշաններ կամ խորհրդա-

նիշներ, աշակերտական պորտֆոլիոներ (լաբորատոր աշխատանք-

ների, նախագծային առաջադրանքների, թիմային աշխատանքի 

արդյունքներ) կամ գրել համառոտ մեկնաբանություններ: 

1-3-րդ դասարանների աշակերտները ազգային գնահատում-

ներին չեն մասնակցում: Նրանց գիտելիքների գնահատման նպա-

տակով օգտագործվում են կրթական կազմակերպությունների կող-

մից տրամադրվող թեստեր, որոնք սովորաբար բաղկացած են լի-

նում համառոտ բովանդակային տեքստերի ընկալման կարողութ-

յունը ստուգող մի քանի առաջադրանքներից:  

 

Միջին դպրոցը  
Տարրական դպրոցում ուսումնասիրվող առարկաներին մի-

ջին դպրոցում (4-8-րդ դասարաններ) գումարվում են պատմությու-

նը, բնագիտությունը, ինֆորմատիկան, նկարչությունը, լեհերենը, օ-

տար լեզուն (որպես կանոն՝ անգլերենը, իսկ 7-րդ դասարանից՝ 2-րդ 

օտար լեզուն (իսպաներեն, ֆրանսերեն կամ գերմաներեն, երբեմն՝ 

ռուսերեն)): 6-րդ դասարանի ավարտին անցկացվում է գիտելիքնե-

րի գրավոր ստուգում (թեստ), որը չի ազդում դպրոցական կրթութ-

յան ավարտական արդյունքների վրա: 8-րդ դասարանի ավարտին 

Կենտրոնական քննական հանձնաժողովը (ԿՔՀ) կազմակերպում է 

հիմնական կրթության ավարտական քննությունները: 

Ի տարբերություն տարրական դպրոցի ավարտական թեստա-

վորման՝ 8-րդ դասարանի ավարտական քննության արդյունքներն 

ազդում են հետագա ուսումնառության վրա. ստացված գնահատա-

կաններով որոշվում է, թե աշակերտը որտեղ կարող է շարունակել 

ուսումը (քոլեջում, լիցեյում կամ տեխնիկումում): 

Գիմնազիաները, որոնք գործում էին 1999 թ. ռեֆորմից հետո, 

վերջին տարիներին գրեթե դադարեցրել են ընդունելությունը, որով-

հետև, ըստ էության, իրենց չեն արդարացրել և 2019 թվականին լու-

ծարվել են: Դրանց կրթական ծրագրերը համապատասխանում էին 

միջին դպրոցի 7-9-րդ դասարանների ծրագրերին: Գիմնազիանե-

րում սովորում էին 13-16 տարեկանները: Լուծարումից հետո գիմ-

նազիաների սովորողները ուսումը կշարունակեն հիմնական 

դպրոցներում: 

8-րդ դասարանի ավարտին սովորողները հանձնում են ավար-

տական քննություններ, որոնք ընդգրկում են 1-8-րդ դասարանների 

համար սահմանված գիտելիքները և հմտությունները: Արդյունքնե-

րի գնահատման համար դրական միավորի շեմ չի սահմանվում, որի 

շնորհիվ աշակերտները քննությունից չեն ձախողվում:   

Ավարտական քննություններ հանձնում են 3 պարտադիր ա-

ռարկաներից (լեհերեն, մաթեմատիկա, օտար լեզու)՝ գրավոր: Մտց-

վել է նաև 4-րդ պարտադիր քննությունը (աշակերտի ընտրությամբ՝ 

բնագիտական առարկաներից մեկը կամ պատմություն):  Հիմնա-

կան փուլի քննություններն անցկացվում են ապրիլին, իսկ լրացու-

ցիչ փուլինը՝ հունիսին: Ութերորդ դասարանի ավարտական 

քննություններն անցկացվում են 4 հաջորդական օրերի ընթացքում. 

1) լեհերենի քննություն (տևողությունը՝ 120 րոպե), 

2) մաթեմատիկայի քննություն (տևողությունը՝ 100 րոպե),  

3) օտար լեզվի քննություն (տևողությունը՝ 90 րոպե), 

4) ընտրովի առարկայի քննություն (տևողությունը՝ 90 րոպե):  

Աշակերտն իր հետ կարող է քննասենյակ տանել միայն սև թա-

նաքով գրիչ, իսկ մաթեմատիկայի քննության դեպքում՝ նաև քանոն: 

Քննության ժամանակ չի թույլատրվում օգտագործել հաշվիչ և բա-

ռարաններ: Չի թույլատրվում նաև որևէ հեռահաղորդակցային 

սարքավորում տանել և օգտագործել: 

Ութերորդ դասարանի ավարտական քննության թեստերում 

լինում են ընտրովի և կարճ պատասխանով առաջադրանքներ:  

Մաթեմատիկայի թեստի օրինակով դիտարկենք ավարտական 

քննության թեստի կառուցվածքը: Այդ թեստը  կազմվում է ընտրովի 

պատասխանով 1 միավորանոց 15, կարճ պատասխանով 2 միավո-

րանոց 3 և 3 միավորանոց 3 առաջադրանքներից (ընդամենը՝ 21 ա-

ռաջադրանք): Ստորև ներկայացված է դրանցից մեկական օրինակ: 
 

1 միավորանոց առաջադրանքի օրինակ 
 

Տրանսպորտային ընկերությունը շահագործում է ծանրոցների 

առաքման և ստացման ինքնասպասարկման ավտոմատներ: Ա-

ռաքվող ուղղանկյուն տուփերի առավելագույն չափերը կարող են 

լինել 38 սմ × 41 սմ × 64 սմ, իսկ քաշը չի կարող լինել 25 կգ-ից ավե-

լի: 

Հետևյալ աղյուսակում նշված չորս ծանրոցներից որո՞նք կարե-

լի է առաքել ավտոմատ սարքի միջոցով՝ ելնելով դրանց չափերից և 

քաշից: 
 

Ծանրոցի հա-

մարը 
Չափերը Քաշը 

1 
37 սմ × 41 սմ × 

66 սմ 
23 կգ 

2 
38 սմ × 38 սմ × 

59 սմ 
25 կգ 

3 
35 սմ × 40 սմ × 

64 սմ 
26 կգ 

4 
26 սմ × 39 սմ × 

63 սմ 
22 կգ 

 

 
ա)  2-ը և 4-ը                            

բ)   1-ը, 2-ը և 3-ը 

գ)   3-ը և 4-ը                            

դ)   4-ը 

 

 

 

2 միավորանոց առաջադրանքի օ-

րինակ 
 

Տրված է 7 սմ և 8 սմ չափերով ABCD 

ուղղանկյուն, որը ɑ ուղիղով բաժանված 

է 2 սեղանների: CL հատվածի երկա-

րությունը 3.2 սմ է: KBCL սեղանի մակե-

րեսը 4 անգամ փոքր է ABCD ուղղանկ-

յան մակերեսից: 

Հաշվել КB հատվածի երկարությու-

նը: 
 

 

 

 

3 միավորանոց առաջադրանքի օրինակ 
 

Դասարանի ավագի թեկնածուներ էին Յացեկը, Հելենան և Գրե-

գորը: Յուրաքանչյուր աշակերտ տվել է 1 ձայն: Յացեկը ստացել է 9 

ձայն՝ ձայների 36%-ը, իսկ Հելենան՝ 6 ձայնով ավելի, քան Գրեգորը: 

Հաշվեք, թե քանի ձայն են ստացել Հելենան և Գրեգորը:  
 

 Ութերորդ դասարանի ավարտական քննությունների 

արդյունքները և վկայականները: Ուսումնական տարվա ավարտին 

յուրաքանչյուր աշակերտ ստանում է 8-րդ դասարանի քննության 

արդյունքների վկայական, որում գրվում է յուրաքանչյուր 

առարկայի քննության տոկոսային արդյունքը և արդյունքը 

պրոցենտիլային սանդղակում: Տոկոսային արդյունքը տվյալ 

առարկայի առաջադրանքների հնարավոր առավելագույն 

միավորից աշակերտի հավաքած միավորի տոկոսն է (կլորացվում է 

որպես ամբողջ թիվ): Պրոցենտիլային միավորը տվյալ առարկայի 

քննությունից նույնքան և ավելի ցածր միավոր հավաքած 

աշակերտների տոկոսն է (կլորացվում է որպես ամբողջ թիվ): 

Օրինակ, լեհերենի քննության հնարավոր առավելագույն միավորից  

78%  հավաքած աշակերտը վկայականից կարող է պարզել, որ 

նույնքան և ավելի ցածր արդյունք է ունեցել տվյալ քննության բոլոր 

մասնակիցների 73%-ը: Դա նշանակում է, որ ավելի բարձր 

միավորներ հավաքել է մասնակիցների 27%-ը: Պրոցենտիլային 

միավորը հնարավորություն է տալիս համեմատելու տվյալ 

աշակերտի միավորը երկրի բոլոր աշակերտների արդյունքների 

հետ: 

Ավարտական քննության արդյունքները վերջնական են և չեն 

բողոքարկվում: 

Ազգային փոքրամասնությունների աշակերտները 

մաթեմատիկայի թեստերը կարող են գրել իրենց մայրենի լեզվով: 

Դրա համար աշակերտի ծնողները (խնամակալները) դպրոցի 

տնօրենին դիմում են ներկայացնում տվյալ ուսումնական տարվա 

սեպտեմբերի 30-ից ոչ ուշ: 

Առարկայական օլիմպիադաների դափնեկիրները կամ 

հաղթողներն ազատվում են տվյալ առարկայի քննությունից: Դա 

համարժեք է ամենաբարձր գնահատական ստանալուն: 

Հատուկ կրթական կարիքներ ունեցող աշակերտների 

քննությունները կազմակերպվում են նրանց կարիքներին 

հարմարեցված պայմաններով և ձևերով: 

 

Ավագ դպրոցը 
Ավագ դպրոցը դպրոցական կրթության եզրափակիչ փուլն է: 

Գիմնազիայի և հիմնական դպրոցի շրջանավարտները կարող են 

քննությունների արդյունքների հիման վրա ընդունվել եռամյա լիցեյ, 

քոլեջ կամ քառամյա մասնագիտական ուսումնական 

հաստատություն (տեխնիկում, որն, ըստ էության, տեխնիկական 

լիցեյ է)՝ ստանալով ավագ դպրոցական կրթություն, որը տևում է 

առնվազն 3 տարի:  

Լիցեյում 3 տարի սովորելով՝ շրջանավարտը հանձնում է 

«Մատուրա» կոչվող քննություններ և ստանում հասունության 

ատեստատ: Քոլեջում սովորում են 3 տարի և ավարտելով՝ 

ստանում մասնագիտական որակավորումը հաստատող դիպլոմ: 

Տեխնիկումում սովորում են 4 տարի, և ուսման ավարտին 

հանձնելով քննություններ՝ ստանում են ատեստատ ու 

մասնագիտական որակավորման դիպլոմ: Աշակերտների մեծ 

մասը նախընտրում է քառամյա տեխնիկումները: Կարելի է նաև 2 

տարի սովորել մասնագիտական դպրոցում, ապա ուսումը 

շարունակել հանրակրթական լիցեյում՝ սովորելով ևս 2 տարի: 

Ուսման արդյունքներն ամփոփելով՝ ավագ դպրոցի 

շրջանավարտները հասունության ատեստատ ստանալու համար 

հանձնում են մատուրայի քննությունները և կարող են ընդունվել 

բուհեր: Պարտադիր են լեհերենի, մաթեմատիկայի և օտար լեզվի 

քննությունները: Բոլոր քննությունները, բացի լեհերենից և օտար 

լեզուներից, հանձնում են գրավոր:  

Դպրոցական կրթության 3-րդ փուլը կարելի է անցնել նաև 

Լեհաստանի միջազգային վճարովի դպրոցներում (Վարշավայի 

Ամերիկյան դպրոց, Բրիտանական դպրոց, Ֆրանսիական լիցեյ)՝ 

ստանալով IB վկայական, որն ուղի է հարթում դեպի միջազգային 

բակալավրիատ: 

 Գնահատման համակարգը 

Լեհաստանի դպրոցներում գնահատել սկսում են 4-րդ 

դասարանից: Գնահատում են 6 միավորանոց համակարգով՝ 

 6-գերազանց 

 5-շատ լավ 

 4-լավ 

 3-բավարար 

 2-ընդունելի 

 1-անբավարար: 

Գնահատման նպատակով կիրառվում է «գնահատականի 

կշիռը», որով 1-ից մինչև 3 կշիռ է տրվում դասի ընթացքում 

աշակերտի գործունեության յուրաքանչյուր տեսակին: Դրանով 

հնարավորություն է ընձեռվում օբյեկտիվորեն հաշվարկելու միջին 

միավորը: Օրինակ, ստուգողական աշխատանքի կշիռը 3 է, 

բանավոր պատասխանինը՝ 2,  տնային աշխատանքինը՝ 1: Միջին 

միավորը հաշվարկելու համար յուրաքանչյուր գնահատականը 

գումարում են այնքան անգամ, որքան կշիռն է և բաժանում քանակի 

վրա: 

Օրինակ, ստուգողական աշխատանքից աշակերտը ստացել է 

4, կշիռը 3 է, ուրեմն՝ 

4 + 4 + 4 = 12 

 

 Բանավորից ստացել է 5, կշիռը 2 է՝ 

 

5 + 5 = 10 
 

Տնային աշխատանքից ստացել է 6, կշիռը 1 է՝ 
 

6 
 

Բոլոր կշռված միավորները գումարվում են և բաժանվում 

գնահատականների թվի վրա՝ 
 

(12 + 10 + 6) : 6 = 4.6 

Այսպիսով, միջին միավորը տվյալ առարկայից ստացվեց  4.6: 

Աշակերտի կիսամյակային գնահատականը հաշվարկելու հա-

մար հաշվի է առնվում շաբաթական ժամաքանակը, որով հաշվում 

են տվյալ դասընթացից աշակերտի ստացած գնահատականների 

նվազագույն քանակը: Դրա համար տվյալ առարկայի շաբաթական 

ժամաքանակը բազմապատկում են 2-ով և գումարում 1:   
 

(2 · 2) + 1 = 5 
 

Հաշվարկից երևում է, որ տվյալ առարկայի դասընթացից աշա-

կերտը պետք է ունենա առնվազն 5 գնահատական: Եթե աշակերտը 

բացականեր է ունեցել, և գնահատականների թիվը պակաս է նա-

խատեսվածից, միայն մանկավարժական խորհրդի թույլտվությամբ 

կարող է հանձնել նյութը (սովորաբար դա լինում է ստուգողական 

աշխատանքը):  

 Մատուրայի քննությունները 

Նոր քննական համակարգի («Նովա մատուրայի») ներդրումը 

1990-ական թվականների վերջին և 2000-ականներրի սկզբին Լե-

հաստանի կրթական համակարգի մասշտաբային բարեփոխումնե-

րի մի մասն է, որը նախատեսվում էր սկսել 2002 թվականից, սա-

կայն 2001թ. իշխանության եկած Դեմոկրատական ձախ ուժերի 

միությունը հետաձգեց այդ ժամկետը մինչև 2005 թ.: «Նովա մատու-

րայի» համակարգի համաձայն ատեստատ ստանալու համար բո-

լոր սովորողները գարնանը հանձնում են լեհերենի, մաթեմատիկա-

յի և օտար լեզվի ընդհանուր իմացության քննություն:  

Ըստ բարդության աստիճանի  տարբերում են քննությունների 

2 մակարդակ՝ ընդհանուր իմացության և ընդլայնված: Ընդհանուր 

իմացության ստուգումն առավելապես անհրաժեշտ է ատեստատի 

համար (նաև որոշ բուհերում), ընդլայնվածը՝ բուհերի համար: 

Քննությունները լինում են բանավոր և գրավոր, պարտադիր  և 

ընտրովի:  

Մատուրայի պարտադիր քննությունները լեհերենից, մաթե-

մատիկայից և օտար լեզվից են: Շրջանավարտն իր ընտրությամբ 

կարող է հանձնել լրացուցիչ ևս մեկ գրավոր խորացված քննութ-

յուն: Այլ առարկաներից կամավոր կարելի է հանձնել առավելագույ-

նը 5 քննություն, որպես կանոն՝ ընդլայնված մակարդակի: Կամա-

վոր քննությունների համար շեմ նախատեսված չէ: 

Մատուրայի քննությունները որպես կանոն շրջանավարտնե-

րը հանձնում են իրենց ուսումնական հաստատություններում: 

Հասունության ատեստատի քննությունը՝ մատուրան, կազմ-

ված է բանավոր մասից, որի արդյունքների գնահատումն իրակա-

նացնում են տվյալ դպրոցի ուսուցիչները՝ այլ դպրոցի առնվազն 

մեկ ուսուցչի հետ միասին, և գրավոր մասից, որի գնահատումն ի-

րականացնում են տարածաշրջանային քննական հանձնաժողովնե-

րը: 

Ընդհանուր իմացության մակարդակով պարտադիր հանձնում 

են լեհերենի կամ ազգային փոքրամասնությունների և օտար լեզվի 

բանավոր և գրավոր, ինչպես նաև մաթեմատիկայի գրավոր քննութ-

յունները:  

Ընտրովի առարկաներից գրավոր հանձնում են լեհերենի, մա-

թեմատիկայի և օտար լեզվի ընդլայնված, բնագիտական առարկա-

ների, աստղագիտության, պատմության և այլ առարկաների 

քննությունները (որպես կանոն՝ ընդլայնված): Այդ ցանկից շրջանա-

վարտը կարող է ընտրել 1-ից մինչև 5 առարկա: 

Առարկայական օլիմպիադաների դափնեկիրներն ու հաղթող-

ներն ազատվում են տվյալ առարկայի ավարտական քննությունից՝ 

վկայականում ստանալով ամենաբարձր միավորը: 

Մատուրայի քննության համար նախնական հայտագրվում են 

մինչև տվյալ ուսումնական տարվա հոկտեմբերի 1-ը՝ դիմումը ներ-

կայացնելով իրենց ուսումնական հաստատության տնօրենին: 

Ճշգրտման փուլի վերջին ժամկետը փետրվարի առաջին շաբաթվա 

ավարտն է:  

Նախորդ տարիների շրջանավարտները կարող են նախնա-

կան հայտագրում անցնել մինչև տվյալ ուսումնական տարվա սեպ-

տեմբերի 30-ը, իսկ մինչև դեկտեմբերի 31-ը փաստաթղթերը ներ-

կայացնում են այն հաստատության տնօրենին, որտեղ պետք է 

հանձնեն քննությունները:   

Քննության համար վճարվում է 50 զլոտի (համարժեք է մոտ 

6500 ՀՀ դրամին), որը չի վերադարձվում քննությունից հրաժարվե-

լու կամ դրական միավորի շեմը չհաղթահարելու դեպքում:  

Դիմորդները քննությունները հանձնում են իրենց դպրոցնե-

րում: Քննական հանձնաժողովների կազմում լինում են տվյալ 

դպրոցի ուսուցիչները և այդ դպրոցում չդասավանդող առնվազն 

մեկ ուսուցիչ: 

Մատուրայի քննությունների թեստերի ստուգումը կատարում 

են արտաքին ստուգողները: Վկայական ստանալու համար բավա-

կան է  և° բանավոր, և° գրավոր քննություններից հավաքել հնարա-

վոր առավելագույն միավորի 30%-ը: Ընտրովի առարկայի ընդլայն-

ված իմացության գրավոր քննության արդյունքների գնահատման 

համար անցողիկ շեմ նախատեսված չէ:    

2015 թվականից լեհերենի և Լեհաստանի ազգային փոքրա-

մասնությունների մայրենի լեզվի բանավոր քննությունը հանձնում 

են ԿՔՀ-ի կազմած քննական տոմսերով: Շեշտը դրվում է դատո-

ղությունների ինքնուրույնության, մտքերը մայրենի լեզվով ճիշտ 

ձևակերպելու, ստեղծագործական մտածողության, կրեատիվութ-

յան (մտքի սահունության, ճկունության, յուրօրինակության և 

մշակվածության) ստուգման վրա: 

Լեհերենի բանավոր քննության ժամանակ քննաթերթիկը 

վերցնելուց հետո պատրաստվելու համար շրջանավարտին տրվում 

է 15 րոպե: Պատասխանելու համար տրվում է 25 րոպե, որի առա-

ջին 15 րոպեի ընթացքում դիմորդը ներկայացնում է պատրաստած 

թեման: Ներկայացման ընթացքում կարող է օգտագործել օժանդակ 

նյութեր: Ֆիլմի ցուցադրումը կամ ձայնագրված ելույթը, երաժշ-

տություն նվագելը կարող է տևել առավելագույնը 5 րոպե: Երկրորդ 

մասը տևում է 10 րոպե և բաղկացած է լինում ներկայացված թեմա-

յի շուրջ քննության մասնակիցների միջև երկխոսությունից:  

Օտար լեզվի բանավոր քննության ժամանակ պատրաստվելու 

և պատասխանելու համար շրջանավարտին տրվում է 15-ական րո-

պե: 

Մաթեմատիկայի ընդհանուր իմացության գրավոր քննության 

համար նախատեսվում է 170 րոպե, իսկ ընդլայնվածի համար՝ 180: 

Օտար լեզվի ընդհանուր իմացության համար նախատեսվում է 120 

րոպե, ընդլայնվածի համար՝ 150, լեհերենի ընդհանուր իմացության 

համար՝ 170 րոպե, ընդլայնվածի համար՝ 180:  

Մաթեմատիկայի քննության ժամանակ թույլատրվում է ունե-

նալ քանոն, փոխադրիչ, դպրոցի կողմից տրամադրված մաթեմա-

տիկական բանաձևեր, պարզագույն հաշվիչ, լեհերենի քննության 

ժամանակ՝ դպրոցի կողմից տրամադրված ուղղագրական բառա-

րաններ: Օտար լեզուների քննության ժամանակ բառարան չի թույ-

լատրվում: 

Մաթեմատիկայի պարտադիր քննության ընդհանուր իմա-

ցության թեստի առաջադրանքները 34-ն են (ընտրովի պատասխա-

նով 1 միավորանոց 25 առաջադրանք, կարճ պատասխանով 2 միա-

վորանոց 6, 4 միավորանոց 2 և 5 միավորանոց 1 առաջադրանք):  

Ստորև ներկայացված են մաթեմատիկայի ընդհանուր իմա-

ցության թեստի առաջադրանքների օրինակներ: 

5 միավորանոց առաջադրանքի օրինակ  
 

Կոորդինատային համակարգում A = (4.3) և B = (10.5) կետերը 

ABC եռանկյան գագաթներն են: C կետը գտնվում է   y = 2x + 3 հա-

վասարման կորի վրա: Հաշվել C կետի կոորդինատները, եթե ABC ե-

ռանկյունն ուղիղ է: 
 

 

4 միավորանոց առաջադրանքի օրինակ  
 

Տրված է կանոնավոր եռանկյուն 

պրիզմա (տես՝ նկարը), որի ընդհանուր 

մակերեսը հավասար է 45 : Պրիզմայի 

հիմքի մակերեսը հավասար է 

կողմնայինի նիստի մակերեսին:  

Հաշվել պրիզմայի ծավալը: 
 

 

Մաթեմատիկայի ընդլայնված իմացության թեստում լինում է 

15 առաջադրանք (ընտրովի պատասխանով 1 միավորանոց 4 փակ, 

կարճ պատասխանով 11 բաց (2 միավորանոց 1, 3 միավորանոց 3, 4 

միավորանոց 4, 6 միավորանոց 2 և 7 միավորանոց 1 առաջադրանք-

ներ)):   

Ստորև ներկայացվում են մաթեմատիկայի ընդլայնված իմա-

ցության թեստի առաջադրանքների օրինակներ: 

 

1 միավորանոց առաջադրանքի օրինակ 
 

Հետևյալ հավասարումը՝ 

 

 

ա) լուծում 

չունի       

բ)  ունի 1 

լուծում         

գ)  ունի 2 

լուծում          

դ)  ունի 4 

լուծում 
 

 

6 միավորանոց առաջադրանքի օրինակ 
 

A = (-7, 1) կետը ABC հավասարասրուն եռանկյան գագաթն է, 

որի |AC| = |BC|: 

C կետի երկու կոորդինատները բացասական թվեր են: ABC 

եռանկյանը ներգծած շրջանագծի հավասարումն է՝ 

Χ2 + Y2 = 10 
 

Հաշվել եռանկյան B և C գագաթների կոորդինատները: 
 

Պատասխան.....................................................................................................................

..................................... 
 

Լրացնում է ստուգողը 

Առաջադրանքի համարը 14 

Առավելագույն միավորը 6 

Ստացված միավորը  
 

7 միավորանոց առաջադրանքի օրինակ 
 

Դիտարկեք այն բոլոր հավասարասրուն սեղանները, որոնց կա-

րելի է ներգծել այնպիսի շրջանագիծ, որը բավարարում է հետևյալ 

պայմանին՝ սեղանի ɑ մեծ հիմքի երկարության և բարձրության գու-

մարը հավասար է 2-ի: 

ա) Սահմանել բոլոր այն արժեքները, որոնց դեպքում գոյություն 

ունի տվյալ հատկություններով սեղանը: 

բ) Ապացուցել, որ այդպիսի սեղանի L պարագիծը որպես երկա-

րության ֆունկցիա արտահայտվում է հետևյալ բանաձևով. 
 

 

գ) Հաշվել դիտարկվող սեղանի սուր անկյան տանգենսը: 
 

Պատասխան.....................................................................................................................

..................................... 

 

Լրացնում է ստուգողը 

Առաջադրանքի համարը 15 

Առավելագույն միավորը 7 

 Ստացված միավորը  

   
 

 

«Նովա մատուրայի» անցկացման վրա պետությունը ծախսում 

է 120 անգամ ավելի շատ ֆինանսական միջոցներ, քան ծախսում էր 

հին՝ «Ստարա մատուրայի» ժամանակ: Դրանք ծախսվում են թես-

տերի տպագրության, հանձնաժողովների վարձատրության վրա և 

այլն: 

Մատուրայի առարկայական ուղեցույցները   

Լեհաստանի ԿՔՀ-ի կայքում կան մատուրայի քննությունների 

առարկայական ուղեցույցներ, որոնցում ներկայացվում է քննութ-

յան նկարագրությունը, կան խնդիրների լուծման օրինակներ, օտար 

լեզուների դեպքում՝ նաև ձայնագրություններ: Հաշմանդամների 

համար լինում են ստանդարտ և կիրառական օրինակներ: 

Մաթեմատիկայի ընդլայնված մակարդակի քննության համար 

նախատեսված ուղեցույցում ներկայացվում են 20-ից ավելի խնդիր-

ներ՝ իրենց լուծումներով: 

Լեհերենի ընդհանուր իմացության մակարդակի համար ներ-

կայացվում է քննաթերթիկի օրինակ:  

Լեհերենի բանավոր քննության համար ներկայացվում են 50 

առաջադրանքների և մեկնաբանությունների օրինակներ, բանավոր 

քննության համար նախատեսված ձայնագրության օրինակ, 

քննության անցկացման ձևը ներկայացնող տեսանյութ: 

Ներկայացվում է նաև լեհերենի լեզվական կոպիտ սխալներով 

նյութ: 

Տեղեկատվական տեսանյութ կա նաև հասունության վկայա-

կանի վերաբերյալ: 

Դիմորդների համար ԿՔՀ-ի կայքում հասանելի են նախորդ 

տարիների թեստերը: 

o Մատուրայի փուլերը  

Մատուրայի հիմնական փուլում լեզուների բանավոր քննութ-

յունները և բոլոր առարկաների գրավոր քննություններն անցկաց-

վում են մայիսին, լրացուցիչ փուլինը՝ հունիսին: Լրացուցիչ փուլում 

քննություն են հանձնում հիմնական փուլի քննություններին հի-

վանդության կամ այլ պատճառով չմասնակցած դիմորդները: Օ-

գոստոսին բոլոր այն դիմորդները, որոնք առնվազն մեկ պարտա-

դիր առարկայից (գրավոր կամ բանավոր) չեն հաղթահարել դրա-

կան միավորի շեմը, իրավունք են ունենում մասնակցելու մատու-

րայի վերահանձնման փուլին: Քննությունների արդյունքների բողո-

քարկումը նշանակվում է օգոստոսի 20-21-ին: 

Բուհեր ընդունվելու համար փաստաթղթերի հանձնումից հե-

տո մատուրայի արդյունքներով դիմորդները մասնակցում են բու-

հերի ընդունելության մրցույթին: Որպես կանոն, լրացուցիչ քննութ-

յունների անհրաժեշտություն չի առաջանում՝ բացառությամբ 

ստեղծագործական մասնագիտությունների (օրինակ՝ դերասանի 

վարպետության): 

Վճարովի ուսուցումը պետական բուհերում ավելի թանկ է, 

քան մասնավորներում: 

Արտասահմանցիների համար բուհական կրթությունը վճարո-

վի է՝ բացառությամբ լեհական ծագումը հաստատող «Լեհի քարտ» 

կոչվող փաստաթուղթ ունեցողների: 

o Մատուրայի վկայականը  

Մատուրայի քննություններ հանձնած շրջանավարտը ստա-

նում է միջնակարգ դպրոցի ավարտական վկայական և դրա պատ-

ճենը: Վկայականը պարունակում է քննական արդյունքների վերա-

բերյալ մանրամասն տեղեկություններ: Գրավոր քննությունների 

արդյունքները, հիմնական կրթության ավարտական վկայականի 

նմանությամբ, ներկայացվում են տոկոսներով և պրոցենտիլներով: 

Բանավոր քննությունների արդյունքները ներկայացվում են միայն 

տոկոսներով: 

Մայիս-հունիս ամիսներին քննություն հանձնածներն ավար-

տական վկայականը ստանում են հուլիսի սկզբին, օգոստոսին 

հանձնածները՝ սեպտեմբերին: 

 Էքստեռն քննություններ  

Միջնակարգ դպրոցի արտահերթ քննությունները կազմա-

կերպվում են քննություններին ինքնուրույն պատրաստվելու որո-

շում ընդունած մեծահասակների համար, որոնց հնարավորություն 

է ընձեռվում ստանալու ավագ դպրոցի ավարտական վկայական: 

Դրանք կազմակերպվում են տարվա ընթացքում 2 անգամ՝ աշնա-

նային (հոկտեմբերի 1-ից 31-ը) և ձմեռային (փետրվարի 1-ից մինչև 

վերջին օրը) քննաշրջաններում: Հայտերը շրջանային քննական 

հանձնաժողովներում աշնանային քննաշրջանի համար ընդունվում 

են մինչև հուլիսի 31-ը, ձմեռայինի համար՝ մինչև նոյեմբերի 30-ը: 

Դիմումի և այլ անհրաժեշտ փաստաթղթերի հետ ներկայացվում է 

միջնակարգ կամ հիմնական դպրոցի ավարտական վկայականը: 

Քննությունների ժամանակացույցը հրապարակվում է ԿՔՀ-ի կայ-

քում: Ավարտական վկայական ստանալու համար յուրաքանչյուր 

առարկայի քննության միավորներից պետք է հավաքել առնվազն 

30%-ը:  

Էքսռեռն քննության արդյունքում հավաքած միավորները դա-

սակարգվում են հետևյալ կերպ. 

 93% - 100% - գերազանց,  

 78% - 92% - շատ լավ,  

 62% - 77% - լավ, 

 46% - 61% - բավարար,  

 30% - 45% - թույլատրելի, 

 30% -ից պակաս - անբավարար: 

 

 Կենտրոնական քննական հանձնաժողովը 

Կենտրոնական քննական հանձնաժողովը, որն ունի տարա-

ծաշրջանային 8 մասնաճյուղեր, մի կառույց է, որի գործառույթներն 

են արտաքին գնահատման համակարգի (ութերորդ դասարանի, 

մատուրայի և մասնագիտական քննություններ) նախապատրաս-

տումը և կազմակերպումը: Հանձնաժողովի գործունեությունը վե-

րահսկում է Լեհաստանի ազգային կրթության նախարարը:  

Հանձնաժողովի առջև դրված խնդիրներն են՝ 

1. քննական նյութերի նախապատրաստումը, մասնավորա-

պես, արտաքին գնահատում անցկացնելու համար առա-

ջադրանքների և քննական թերթիկների կազմումը, 

2. քննությունների գնահատման կարգի սահմանումը, 

3. ԿՔՀ-ի կայքի «Հանրային տեղեկագրում» քննությունների 

վերաբերյալ տեղեկատվության հրապարակումը, 

4. քննական նյութերի տպագրության կազմակերպումը և 

բաշխումը, 

5. քննությունների արդյունքների վերլուծությունը, 

6. կրթության նախարարին արտաքին քննությունների վերա-

բերյալ տարեկան հաշվետվությունների ներկայացումը, 

7. դիմորդներին տրամադրվող ուսումնական նյութերի պատ-

րաստումը, 

8. հայրենական և օտարերկրյա հաստատությունների փոր-

ձագետների հետ համագործակցությունը,  

9. փորձաքննության ոլորտում նոր լուծումների նախաձեռ-

նումը և կազմակերպումը, 

10. քննությունների անցկացման շրջանակներում միջազգային 

և միջգերատեսչական համաձայնագրերի իրականացումը, 

ԿՔՀ-ի կայքի «Հանրային տեղեկագրում» դրանց ամենամյա 

հրապարակումը,  

11. քննությունների ժամանակացույցի, քննությունների ըն-

թացքում թույլատրվող և օժանդակ նյութերի, քննություննե-

րի պայմանների և ձևերի,  կազմակերպման և անցկացման 

վերաբերյալ տեղեկատվության տրամադրումը:  

ԿՔՀ-ն կազմված է ութ բաժիններից և երկու անկախ աշխա-

տանքային պաշտոններից (նրանք անմիջականորեն ենթարկվում 

են ԿՔՀ-ի տնօրենին). 

1. Ութերորդ դասարանի և գիմնազիայի քննությունների բա-

ժին 

2. Հասունության ատեստատի քննությունների բաժին 

3. Օտար լեզուների բաժին 

4. Արտադպրոցական (էքստեռն) քննությունների բաժին 

5. Մասնագիտական քննությունների բաժին 

6. Քննական արդյունքների վերլուծության բաժին 

7. Ֆինանսահաշվապահական բաժին 

8. Վարչատնտեսական բաժին 

 Փորձաքննության, տպագրության և բաշխման ընթացա-

կարգերի անկախ մասնագետ  

 Ներքին աուդիտոր 
 

 ԲԱՐՁՐԱԳՈՒՅՆ ԿՐԹՈՒԹՅՈՒՆ 

Ներկայումս Լեհաստանում գործում է մոտ 460 բուհ, որոնցից 

320-ը մասնավոր են: Լեհաստանը մասնակցում է Բոլոնիայի գոր-

ծընթացին: Ըստ այդմ, բարձրագույն կրթությունը երկաստիճան 

է`բակալավրիատ (3 տարի) և մագիստրատուրա (2 տարի), բացա-

ռությամբ տեխնիկական մասնագիտությունների, որոնց դեպքում 

ինժեների մասնագիտություն կարող են ստանալ 4 տարվա ընթաց-

քում: Իրավունքի, հոգեբանության և մի քանի այլ մասնագիտութ-

յունների գծով կրթությունն իրականացվում է միասնական մա-

գիստրատուրայի ձևաչափով (5 տարի տևողությամբ): 

Լեհաստանի յուրաքանչյուր բուհ ընդունելության իր պայման-

ներն ու կանոններն է սահմանում: Ընդունելությունը կարող է կազ-

մակերպվել մատուրայի քնությունների գումարային միավորի հի-

ման վրա անցկացվող մրցույթով: Որոշ բուհեր այն կազմակերպում 

են ընդունելության ներբուհական քննությունների հիման վրա:  

Բուհերում փաստաթղթերի ընդունման հանձնաժողովները 

հիմնականում աշխատում են հուլիս-սեպտեմբեր ամիսներին, սա-

կայն դիմումների ոչ մեծ քանակի դեպքում ժամկետը կարող է եր-

կարաձգվել մինչև հոկտեմբերի վերջ: 

Բուհերի ընդունելության մրցույթի ժամանակ հաշվի են առ-

նում միայն ատեստատի տոկոսային միավորը: Պրոցենտիլային 

միավորը հասունության վկայականում սկսել են նշել 2015 թվակա-

նից: Պրոցենտիլային սանդղակը թույլ է տալիս ընդհանուր պատկե-

րացում կազմել բուհերի ընդունելության մրցույթի ժամանակ դի-

մորդի ունեցած հնարավորության մասին, սակայն բուհերում հաշ-

վի չեն առնվում պրոցենտիլային միավորները, որովհետև տարբեր 

տարիների թեստերի բարդությունից կախված՝ շրջանավարտների 

նկատմամբ կստացվի խտրական վերաբերմունք: Բուհերում պրո-

ցենտիլային սանդղակը համարում են գնահատման ոչ օբյեկտիվ 

մեթոդ: Պրոցենտիլային սանդղակը մրցույթի ժամանակ հաշվի առ-

նելու դեպքում խտրական մոտեցում կստացվի նաև հին քննակար-

գով ատեստատ ստացած դիմորդների և արտասահմանցիների 

նկատմամբ: 

Լեհաստանի բուհերը պետական և մասնավոր են: Պետական 

բուհերում անվճար կարող են սովորել Լեհաստանի քաղաքացինե-

րը և մշտական բնակության թույլտվություն ունեցող արտասահ-

մանցիները: Անվճար կրթությունը մատչելի է «Լեհի քարտ» ունեցող 

արտասահմանցիների, պետության կողմից հատուկ կարգավիճակ 

(փախստական և այլն) ստացածների, Եվրամիության երկարաժամ-

կետ ռեզիդենտների, միգրացիա կատարող աշխատողների և ն-

րանց ընտանիքի անդամների, որոշ միջպետական միավորումների 

և Շվեյցարիայի քաղաքացիների համար: Վճարովի ուսուցման դեպ-

քում սահմանափակումներ չկան: 

Պետությունը կրթաթոշակներ է սահմանում 1-ին կուրսն ա-

վարտած այն ուսանողների համար, որոնք ըստ մասնագիտություն-

ների մտնում են ամենաբարձր առաջադիմություն ունեցողների 5 

տոկոսի մեջ: Բակալավրիատում և դոկտորանտուրայում սովորող-

ներին տրվում է մեկանգամյա ֆինանսական աջակցություն (համա-

պատասխանաբար՝ 3500 և 6000 եվրո): 

Ստորև ներկայացվում են Լեհաստանում գործող բուհերի տի-

պերը: 

 Համալսարաններն առնվազն 10 մասնագիտություններից 

գիտության դոկտորի աստիճան շնորհելու իրավունք ունեցող հաս-

տատություններ են: Լեհաստանում կան դասական, տեխնիկական, 

և պրոֆիլային համալսարաններ: Գործում են 19 դասական համալ-

սարաններ: Տեխնիկական և դասական համալսարանները դոկտո-

րի աստիճան են շնորհում 10 մասնագիտություններից, որոնցից 6-ը 

տեխնիկական համալսարանների դեպքում պարտադիր լինում են 

տեխնիկական: Պրոֆիլային համալսարանները 6 մասնագիտութ-

յուններից գիտության դոկտորի աստիճան շնորհելու իրավունք ու-

նեցող հաստատություններ են: Այդ մասնագիտություններից 4-ը 

պարտադիր պետք է համապատասխան լինեն  բուհի պրոֆիլին: 

Պրոֆիլային համալսարաններից են բժշկական, տնտեսագիտա-

կան, բնագիտական, երաժշտական, մանկավարժական և արվեստ-

ների բուհերը: 

 Պոլիտեխնիկաներն առնվազն 6 մասնագիտություններից 

գիտության դոկտորի աստիճան շնորհելու իրավունք ունեցող հաս-

տատություններ են: 6 մասնագիտություններից 4-ը պարտադիր լի-

նում են տեխնիկական: 

 Ակադեմիաները գիտության դոկտորի աստիճան շնորհե-

լու իրավունք ունեն առնվազն 2 մասնագիտությունից: 

 Կոլեգիաները բարձրագույն կիրառական կրթության, նաև 

լիցենզիատի (բակալավրիատի) դիպլոմ տալու իրավունք ունեցող 

հաստատություններ են: Կոլեգիաներ կարող են ընդունվել Լեհաս-

տանի՝ միջնակարգ կրթություն ստացած և 19 տարին լրացած քա-

ղաքացիները և ոչ քաղաքացիները: Կոլեգիաներում ստանում են 

գործնական հմտություններ: Ուսման տևողությունը 3-4 տարի է: 

Բարձրագույն դպրոցները և  կոլեգիաները դոկտորի աստիճան 

չեն շնորհում:  

Մի քանի մասնագիտությունների (օրինակ, իրավունքի, հոգե-

բանության, բժշկության) գծով մագիստրատուրան անջատած չէ 

բակալավրիատից («միասնական մագիստրատուրա»), և ուսման 

տևողությունը 5-6 տարի է:  

Ուսուցումը բուհերում իրականացվում է կրեդիտային համա-

կարգով: Բակալավրիատում  (լիցենզիատ) ուսման տևողությունը 

3-3,5 տարի է: Ուսանողները ստանում են բակալավրի գիտական 

աստիճան և կարող են ընդունվել մագիստրատուրա: Մագիստրա-

տուրայում սովորում են 1,5-2 տարի (տեխնիկական բուհերում ուս-

ման տևողությունը 1 տարի ավելի է): Մագիստրատուրայից հետո 

կարող են ընդունվել դոկտորանտուրա՝ լեհական ասպիրանտուրա, 

և գիտական թեզ պաշտպանել: 

Գոհար ՉԱԼՈՒՄՅԱՆ 

ԳԹԿ համակարգչային և վերլուծական բաժնի առաջատար 

մասնագետ 

ԱՄՆ կրթական համակարգը 

ԱՄՆ-ում դպրոցական կրթությունը 12-ամյա է, դպրոցական 

համակարգի մասին խոսելիս այն անվանում են K-12՝ կառուցված-

քային առումով կարևորելով մանկապարտեզի վերջին տարին (k-

kindergarten): Աշակերտները ընդունվում են դպրոցներ 5-6 տարե-

կան հասակում և ավարտում են 17-18 տարեկանում: ԱՄՆ-ում երե-

խաների 98%-ը մանկապարտեզից է անցնում հանրակրթական 

դպրոց:  

Հանրակրթության համակարգը եռամակարդակ է, բաղկացած է 

տարրական, միջին և ավագ դպրոցներից: Ստորև ներկայացված են 

չորս տիպի կառուցվածք ունեցող հանրակրթական ուսումնական 

հաստատություններ. 

 8 տարի հիմնական դպրոց, որը ներառում է նաև տարրական 

դպրոցը, այնուհետև 4 տարի ավագ դպրոց, 

 4 տարի տարրական դպրոց, 4 տարի միջին դպրոց և 4 տարի 

ավագ դպրոց, 

 5 տարի տարրական դպրոց, 4 տարի կրտսեր ավագ դպրոց և 

3 տարի ավագ դպրոց, 

 6 տարի տարրական դպրոց և 6 տարի միացյալ կրտսեր և ա-

վագ դպրոցներ: 

Մի շարք կրթական բարեփոխումներից հետո այժմ ԱՄՆ-ում, 

սկսած 3-րդ դասարանից մինչև 8-րդ կամ 9-րդ դասարանները, ա-

մեն տարի աշակերտները հանձնում են քննություններ ‹‹Անգլերեն›› 

և ‹‹Մաթեմատիկա›› առարկաներից: 
 

Քննական կենտրոններ 

ԱՄՆ-ում նահանգային մակարդակով գործում են կրթության 

գնահատման կազմակեպություններ, ինչպես նաև գործում են 4 

կազմակերպություններ, որոնք  մի քանի նահանգների աշակերտ-

ների և դիմորդների շրջանում իրականացնում են թեստավորում և 

գնահատումներ: Կազմակերպություններից երկուսը՝ ‹‹Կրթական 

թեստավորման ծառայություն›› (ETS) և ‹‹Ամերիկյան քոլեջների 

թեստ կորպորացիան›› (ACT inc.) թեստավորումներ իրականաց-

նում են նաև այլ երկրներում գործող քննական կենտրոններում Ա-

մերիկայի և  այլ օտար երկների բուհերում ընդունելության համար՝ 

դիմորդներին թեստավորելով SAT, GRE, GMAT, TOEFLE, ACT և այլ 

թեստերով: 

1947 թվականից գործում է ‹‹Կրթական թեստավորման ծառա-

յությունը›› (ETS) շահույթ չհետապնդող կազմակերպությունը, որը 

Համալսարանների և քոլեջների խորհրդի (College Board) պատվե-

րով պայմանագրային հիմունքներով 25 նահանգներում իրակա-

նացնում է թեստավորում դպրոցների 8-րդ կամ 9-րդ դասարաննե-

րում (SAT8/9, այնուհետև ավագ դպրոցների SAT10-րդ և 11-րդ դա-

սարաններում):   

SAT թեստավորումը բաղկացած է 5 ենթաբաժիններից՝ ընթեր-

ցանության թեստ՝ 47 առաջադրանք, որոնք կատարելու համար 

տրամադրվում է 60 րոպե, գրավոր և լեզվի իմացության թեստ՝ 44 

առաջադրանք 35 րոպե, մաթեմատիկա 17 առաջադրանք 25 րոպե 

(արգելվում է հաշվիչ կիրառել) և մաթեմատիկա՝ 31 առաջադրանք 

45 րոպե (թույլատրվում է հաշվիչ կիրառել), և շարադրություն՝ 50 

րոպե տևողությամբ: Թեստի շարադրության հատվածը ըստ ցան-

կության է, քանի որ կան մասնագիտություններ, որոնց ընդունե-

լության համար թեստի այդ հատվածը պարտադիր չէ:  Այս թեստի 

արդյունքների հիման վրա դիմորդները կարող են դիմել քոլեջներ և 

համալսարաններ: ‹‹Կրթության թեստավորման ծառայության›› կող-

մից են մշակվում և թեստավորվում GRE, GRE առարկայական, 

TOEFL, AP, SAT առարկայական և ընդհանուր առմամբ ավելի քան 

31 թեստեր, որոնց արդյունքները դիմորդները օգտագործում են բու-

հերի ընդունելության ժամանակ: ԱՄՆ 265 և օտարերկրյա 281 հա-

մալսարաններ ընդունելության ժամանակ պահանջում են դիմորդ-

ների SAT թեստավորում:   ‹‹Ամերիկյան քոլեջների թեստ կորպորա-

ցիան›› (ACT inc.) շահույթ չհետապնդող կազմակերպություն է, որը 

առաջարկում է ACT թեստը և իրականացնում է ACT թեստավորում 

սկսած 1959 թվականից: ACT թեստավորման արդյունքները ևս կի-

րառվում են բուհերի ընդունելության ժամանակ: 

ACT թեստը բաղկացած է 5 ենթաբաժիններից՝ անգլերենի իմա-

ցություն՝   75 առաջադրանք, թեստային առաջադրանքները կատա-

րելու համար տրվում է 45 րոպե, մաթեմատիկա՝ 60 առաջադրանք՝ 

60 րոպե (թույլատրվում է հաշվիչ կիրառել), ընթերցանություն՝ 40 

առաջադրանք՝ 35 րոպե, բնագիտություն՝ 40 առաջադրանք՝ 30 րո-

պե, և շարադրություն՝ 1 թեմա՝ 30 րոպե: Բուհեր ընդունվելիս կան 

մասնագիտություններ, որոնց դիմելու դեպքում չի պահանջվում 

շարադրության մասը, ուստի դիմորդը կարող է չկատարել թեստի 

այդ հատվածը: 

2010 թվականից ԱՄՆ-ում նաև գործում է ‹‹Քոլեջների և կարիե-

րայի պատրաստվածության գնահատման համագործակցությունը›› 

(PARCC): ‹‹Համագործակցությանն›› անդամակցող նահանգները 

պարտավորվում են իրականացնել գնահատումներ K-12 ամերիկ-

յան դպրոցական համակարգում ‹‹Անգլերեն›› և ‹‹Մաթեմատիկա›› 

առարկաներից 3-8 դասարաններում և ավագ դպրոցում:  

2010 թվականից գործում է նաև ‹‹Հավասարակշռված և խելացի 

գնահատում›› (Smart Balanced) 4-րդ կառույցը, որն իրականացնում է 

աշակերտների առցանց գնահատումներ 3-8 դասարաններում և ա-

վագ դպրոցում: Կան ԱՄՆ 6 համալսարաններ, որոնք ընդունում են 

աշակերտների ավարտական թեստավորման արդյունքները որպես 

դիմորդների բուհի ընդունելության դիմում-հայտի կարևոր մի մաս: 

Ավարտական քննություններ 

Հարկավոր է նշել, որ ԱՄՆ 25 նահանգներում SAT և ACT թես-

տավորումները պարտադիր են ավագ դպրոցներում: 12 նահանգնե-

րում ավագ դպրոցներն ավարտելիս ավարտական քննությունները 

պարտադիր են, իսկ 38 նահանգներում՝ ոչ:  Այդ 25 նահանգների ա-

վարտական քննությունների տեսակներն ու պահանջները ներկա-

յացված են ստորև:  

1. Ալաբամայում՝ ACT Aspire թեստավորում, ACT թեստավո-

րում, WorkKeys թեստավորում: Այս նահանգում ավագ 

դպրոցն ավարտելիս ավարտական քննություններ չեն հանձ-

նում, ավագ դպրոցում սովորելու ընթացքում անցնում են 

դասընթացներ, վերջում հանձնում են այդ դասընթացն ա-

վարտելու քննություն: 

2. Կոլորադոյում՝ PARCC, PSAT, SAT: Այստեղ նույնպես ավագ 

դպրոցում ավարտական քնություններ չեն հանձնում:  

3. Կոնեկտիկուտում՝ SAT, ավարտական քննություններ չկան: 

4. Դելավարում՝ PSAT, SAT, ավարտական քննություններ չկան: 

5. Կոլումբիա դիստրիկտում՝ PARCC, SAT,  ավարտական 

քննություններ չկան: 

6. Հավայիում՝ SBAC, ACT, ավարտական քննություններ չկան: 

7. Այդահոյում՝ SBAC, SAT կամ ACT,  10-րդ դասարանում 

հանձնում են սրանցից որևէ մեկը: 

8. Իլինոյսում՝ SAT,  ավարտական քննություններ չկան: 

9. Կենտուկիում՝ K-PREP,  ACT Quality Core, ACT, ավարտա-

կան քննություններ չկան: 

10. Լուիզիանայում՝ ACT, LEAP-ը PARCC և Լուզիանայի գնա-

հատման կազմակերպության առաջադրանքներն են: 

11. Մենում՝ SAT, ավարտական քննություններ չկան: 

12. Միչիգանում՝ PSAT, SAT, WorkKeys, ավարտական քննութ-

յուններ  չկան: 

13. Միսիսիպիում՝ MAP, ACT, ավարտական քննություններ 

չկան: 

14. Միսուրիում՝ ACT ավարտական քննություններ չկան: 

15. Մոնտանայում՝ ACT, ավարտական քննություններ չկան: 

16. Նեբրասկայում՝ ACT, ավարտական քննություններ չկան: 

17. Նևադայում՝ ACT, ավարտական քննություններ չկան: 

18. Նյու Հեմպշիրում՝ ACT: 

19. Հյուսիսային Կարոլինայում՝ SAT, ավարտական քննութ-

յուններ չկան: 

20. Օհայոյում՝ SAT կամ ACT: 

21. Հարավային Կարոլինայում՝ ACT, WorkKeys, ավարտական 

քննություններ չկան: 

22. Թենեսիում՝ ACT կամ SAT, ավարտական քննություններ 

չկան: 

23. Յուտայում՝  SAGA, ACT, ավարտական քնություններ չկա 

24. Վիսկոնսինում՝ ACT acpire, ACT, ավարտական քննութ-

յուններ չկան: 

25. Վայոմինգում՝ ACT Acpire, ACT, ավարտական քննութ-

յուններ չկան: 

 

Ստորև ներկայացվում են այն 12 նահանգները, որտեղ ավագ 

դպրոցն ավարտելիս ավարտական քննություն հանձնելը պարտա-

դիր է: Ինչպես արդեն նշվեց, յուրաքանչյուր նահանգ ունի իր գնա-

հատում և թեստավորում իրականացնող կառույցը, և ավարտական 

քննությունների կազմակերպման գործառույթներն իրականացնում 

է տվյալ նահանգի օրենսդրությամբ նախատեսված համապատաս-

խան մարմինը:  

1. Ֆլորիդայում՝ ‹‹Ֆլորիդայի ստանդարտների գնահատում››  

(Florida Standards Assessment (FSA)): 

2. Ինդիանայում ‹‹Ինդիանայի կրթական առաջընթացի նահան-

գային թեստավորում››  (Indiana Statewide Testing for 

Educational Progress Plus  ISTEP+): 

3. Լուիզիանայում՝  կիրառվում է երկու ավարտական քննութ-

յուն՝ PARCC և ‹‹Լուզիանայի կրթական գնահատման ծրա-

գիր›› (Louisiana Educational Assessment Program (LEAP)): 

4. Մասաչուսեթսում կիրառվում է երկու ավարտական քննութ-

յուն՝ ‹‹Հաջորդ սերնդի››  Մասաչուսեթսի բազմակողմանի 

գնահատման համակարգ ("Next Generation" Massachusetts 

Comprehensive Assessment System (MCAS) և PARCC): 

5. Միսիսիպիում կիրառվում է երկու ավարտական քննություն՝ 

MAC և ACT: 

6. Վաշինգտոն նահանգում՝ Smarter Balanced Assessment 

Consortium (SBAC): 

7. Վիրջինիայում՝ ‹‹Կրթական ստանդարտներ›› (Standards of 

Learning (SOL)): 

8. Տեխասում՝ ‹‹Տեխասի ակադեմիական պատրաստվածության 

գնահատում›› (State of Texas Assessments of Academic Readiness 

(STAAR)): 



 

184 
 

Թեստանաբություն 

9. Օհայոյում՝ ‹‹Դասընթացների ավարտական  թեստավորում››, 

SAT կամ ACT: 

10. Նյու Յորքում՝ Regents Exams: 

11. Նյու Մեքսիկոյում՝  PARCC թեստավորում:  

12. Նյու Ջերսիում՝ PARCC թեստավորում: 

 

Աշակերտը թեստավորումից կտրվելու դեպքում կրկնում է 

տվյալ քննական առարկան մինչև վերահանձնի քննությունը, քանի 

որ չի կարող այլ կերպ ավարտել դպրոցը:  21 նահանգներում 

PARCC-ը և Smart Balanced-ը պարտադիր են 3-8 դասարաններում, 

իսկ 7 նահանգներում՝ 3-9 դասարաններում:  

Բուհերի ընդունելության պահանջները 

Բացի SAT կամ ACT, կամ  Smart Balanced  թեստերի արդ-

յունքներից, բուհերը կարող են պահանջել նաև առարկայական այլ 

թեստերի արդյունքներ որպես ընդունելության անհրաժեշտ բա-

ղադրիչ: ԱՄՆ-ում դիմորդները բուհեր կարող են դիմել և՛ միասնա-

կան դիմում-հայտ լրացնելու եղանակով (առցանց UCA պորտալի 

միջոցով), որտեղ նշվում են մինչև 20 համալսարանների մասնագի-

տություններ, և՛ առանձին համալսարանների դիմում-հայտեր 

լրացնելու եղանակով: Եթե համալսարանը ընդունում է դիմում-

հայտերի երկու եղանակն էլ, ապա դրանք քննարկելիս ուշադրութ-

յուն չի դարձվում այն հանգամանքին, թե որ եղանակով է համալ-

սարանը ստացել դիմորդի դիմում-հայտը: 

Տարբեր համալսարանների տարբեր մասնագիտությունների 

դեպքում ընդունելության պահանջները տարբեր են: Օրինակ, մա-

թեմատիկայի թեստերը երկմակարդակ են. կան մասնագիտութ-

յուններ, որոնց համար հարկավոր է հանձնել  SAT Math 1՝ 1-ին մա-

կարդակի թեստ, իսկ կան մասնագիտություններ, որոնց դիմելու 

համար հարկավոր է հանձնել SAT Math 2՝ մաթեմատիկայի 2-րդ 

մակարդակ:  

Հարկավոր է նշել, որ ԱՄՆ բուհերի ընդունելության պա-

հանջները զգալիորեն տարբերվում են աշխարհի շատ երկրների 

կիրառվող բուհերի ընդունելության պահանջներից: Այստեղ կար-

ևոր է դիմում-հայտի ամբողջական փաթեթը, որը ներառում է՝ 

• հանրակրթական ձեռքբերումները (ավարտական դիպլոմի 

կամ վկայականի ընդհանուր միջին գնահատականը (GPA)), 

• ստանդարտացված թեստերի արդյունքները, 

• շարադրություններ և անձնական պնդումներ, 

• առաջադրման նամակներ, 

• անգլերենի իմացություն, 

• հավաստի տեղեկություն դիմորդի արտադասարանային 

գործունեության և հատուկ տաղանդների վերաբերյալ (խմբակների 

հաճախում, համայնքային կամ կամավորական աշխատանքներում 

ընդգրկվածություն): 

 

Ազգային ստուգատեսներ 

Սկսած 1969 թվականից ԱՄՆ-ում իրականացվում է կրթա-

կան առաջընթացի գնահատման ազգային ստուգատես (NAEP – 

National Assessment of Educational Progress):  

NAEP-ը ԱՄՆ օրենքով ամրագրված պարտադիր ծրագիր է, 

որը իրականացնում է Կրթության դեպարտամենտի կրթության և 

գիտության ինստիտուտի (IES) կրթական վիճակագրական ազգա-

յին կենտրոնը (NCES):  

1975 թվականից ԱՄՆ կոնգրեսի պահանջով յուրաքանչյուր 

տարվա հունիսի 1-ին հրապարակվում է ‹‹Կրթությունը երկրում›› 

հաշետվությունը: 

NCES-ը 1983 թվականից համագործակցում է ETS-ի հետ 

կրթական առաջընթացի ազգային ստուգատեսների քննական 

թեստերի զարգացման, թեստավորման իրականացման և 

վերլուծության համար: 

NAEP ազգային գնահատումը Միացյալ Նահանգներում 

տարբեր առարկաներից սովորողների գիտելիքների գնահատման 

ամենամեծ ազգային ներկայացուցչական և շարունակական ու-

սումնասիրությունն է: 

Արդյունքները ներկայացվում են որպես ‹‹Ազգային 

հաշվետվության քարտ››: Այն տրամադրում է վիճակագրական 

https://nces.ed.gov/pubs2018/2018144.pdf
https://www.nationsreportcard.gov/
https://www.nationsreportcard.gov/
https://www.nationsreportcard.gov/
https://www.nationsreportcard.gov/
https://www.nationsreportcard.gov/

տվյալներ ազգային, նահանգային և քաղաքային շրջանների մա-

կարդակով:  

Կրթության վիճակագրական ազգային կենտրոնը իրականաց-

նում է միևնույն NAEP գնահատումը յուրաքանչյուր նահանգում: Ի 

տարբերություն նահանգային գնահատումների՝ ազգային գնահա-

տումների ժամանակ աշակերտները, ուսուցիչները և դպրոցների 

տնօրենները լրացնում են հարցաթերթ: Այդ տեղեկությունները  օգ-

նում են ուսումնասիրել որոշ գործոններ, որոնք կարող են ազդել ա-

շակերտների առաջադիմության վրա:  

NAEP ուսումնասիրությունը իրականացվում է ներկայացուցչա-

կան ընտրանքի հիման վրա: Ազգային ստուգատեսներին աշա-

կերտները մասնակցում են իրենց դպրոցներում դասերի ժամանակ, 

անցկացվում է 90 կամ 120 րոպե տևողությամբ թեստավորում: 

Նշենք, որ ստուգատեսի արդյունքները բախտորոշիչ չեն կամ չեն 

ազդում տվյալ աշակերտի առաջադիմության ցուցանիշների վրա, 

սակայն այն աշակերտները, որոնք մասնակցում են այդ ստուգա-

տեսներին խրախուսվում են, քանի որ իրենց մասնակցությամբ ա-

պահովում են տվյալ տարիքային խմբի ազգային ներկայացուցչա-

կան պատկերը, որի վրա հենվելով կարելի է եզրակացություններ 

անել ազգային մակարդակով կրթության իրավիճակի մասին:  

 

Կրթական բարեփոխումների օրենսդրական դաշտը 

 

Տարրական և միջնակարգ կրթության (հանրակրթության) մասին 

օրենք 1965թ. (ESEA - Elementary and Secondary Education Act) 

Օրենքը մշակվել է նախագահ Լինդոն Ջոնսոնի նախաձեռնութ-

յամբ: ‹‹Լիարժեք կրթական հնարավորությունը պետք է լինի ազգի 

թիվ մեկ նպատակը››: ‹‹Պատերազմ աղքատության դեմ, կրթությու-

նը պետք է լինի այն զենքը, որի օգնությամբ պետք է հաղթահարել 

աղքատությունը››: 

Այս օրենքը դաշնային մակարդակով հիմնական միակ օրենքն է, 

որը հետագայում նախագահ Ջորջ Բուշ II-ի օրոք դարձավ ավելի 

ծավալուն և կոչվեց ‹‹Ոչ մի երեխա հետ չի մնա›› ծրագիր (NCLB -No 

child left behind act): 

NCLB օրենքի պահանջով բոլոր աշակերտները պետք է 2014 

թվականին գերազանց լինեն գրագիտությունից և մաթեմատիկա-



 

187 
 
 

Գ.Չալումյան 

 

 
յից՝ NAEP ազգային ստուգատեսի ստանդարտներին համապա-

տասխան: 

Օրենքի պահանջը անկատար էր մնում, քանի որ այն հավասար 

պայմաններ չէր ստեղծում ցածր, բարձր և գերազանց կատարողա-

կանություն ունեցող դպրոցների միջև: 2011 և 2014 թվականներին 

8-րդ դասարանի աշակերտների միայն 1/3-ն է հասնում գերազանց 

արդյունքների: 

Այնուհետև ‹‹Ոչ մի երեխա հետ չի մնա›› օրենքին 2012 թվակա-

նին փոխարինում է ‹‹Յուրաքանչյուր աշակերտի հաջողելու մա-

սին›› օրենքը (ESSA- The Every Student Succeeds Act), որը ուժի մեջ է 

2015 թվականից, երբ երկրի  նախագահն էր Բարաք Օբաման:  

2018թ.-ի սեպտեմբերի 26-ին ԱՄՆ Կրթության դեպարտամենտը 

հաստատեց Ֆլորիդա նահանգի <<Յուրաքանչյուր աշակերտի հա-

ջողելու մասին>> օրենքի նահանգային մակարդակով իրականաց-

նելու պլանը, եզրափակելով 2017 թվականից սկսած գործընթացը և 

տալով բոլոր 50 նահանգներին, Պուետրո Ռիկոյին և Կոլումբիա 

տարածքին օրենքի պահանջները նահանգային հսկողությամբ ի-

րականացնելու հնարավորություն:  

Նորարարական գնահատման ցուցադրման լիազորություն 

(Innovative Assessment Demonstration Authority (IADA)) ծրագիրը: 

Այն թույլ է տալիս իրականացնել փորձարարական նորարարական 

գնահատում նահանգային փոքրամասշտաբ ընտրանքի դեպքում:  

Կրթության դեպարտամենտը յուրաքանչյուր տարի կարող է 

հաստատել մինչև յոթ նահանգների կամ մի քանի նահանգների 

խմբի՝ փորձարարական ծրագրին մասնակցելու դիմումները:  

Այսպիսով այժմ ավելի շատ իշխանություն է տրվում նահանգա-

յին պատասխանատուներին, և դպրոցների, ուսուցիչների հաշվետ-

վությունները ներկայացնելու են նահանգային պահանջներին հա-

մապատախան՝ չանտեսելով ցածր արդյունքներ ցուցաբերող 

դպրոցները և աշակերտների խմբերը:      

Ինչպես ասել է Հարվարդի համալսարանի պրոֆեսոր Պոլ Պի-

տերսոնը <<Դպրոցի պահպանումը մեկանգամյա իրադարձություն 

կամ մասնավոր բարեփոխումներ չէ, այլ շարունակական պարտա-

վորվածություն>>: 

Թեստանաբություն 

 

 

Օգտագործված աղբյուրներ 

1. Կրթական թեստավորման ծառայություն , www.ets.org 

2. Կրթության վիճակագրական ազգային կենտրոն, 

www.nces.ed.gov 

3. Քանի ակադեմիա, www.khanacademy.org/sat 

4. Saving Schools, https://courses.edx.org/courses/course-

v1:HarvardX+1368x+2T2017/course/ 
 
 

https://courses.edx.org/courses/course-v1:HarvardX+1368x+2T2017/course/
https://courses.edx.org/courses/course-v1:HarvardX+1368x+2T2017/course/

Անի ՊՈՂՈՍՅԱՆ 

 

ԳԹԿ քննությունների կազմակերպման բաժնի  

առաջատար մասնագետ  

 

 

Սինգապուրի հանրապետության կրթական համակարգը 

 

ԿՐԹԱԿԱՆ ՀԱՄԱԿԱՐԳԻ ԿԱՌՈՒՑՎԱԾՔԸ 

Սինգապուրի դպրոցների  ուստարին սկսվում է հունվարից։ Այն 

բաղկացած է երկու կիսամյակից: Առաջին կիսամյակը  սկսվում է 

հունվարին և ավարտվում մայիսին, իսկ երկրորդը տևում է  հուլի-

սից նոյեմբեր:  

• Նախադպրոցական կրթություն 

• մսուր 

• մանկապարտեզ 

• Տարրական դպրոց 

• 1-ին աստիճան (6-7 տ.) 

• 2-րդ աստիճան (7-8 տ.) 

• 3-րդ աստիճան (8-9 տ.) 

• 4-րդ աստիճան (9-10 տ.) 

• 5-րդ աստիճան (10-11 տ.) 

• 6-րդ աստիճան (11-12 տ.) 

 

 

ԱՎԱՐՏԱԿԱՆ 

ՔՆՆՈՒԹՅՈՒՆ PSLE 

(Տարրական դպրոցի 

ավարտական քննություն) 

Թեստանաբություն 

 • Միջնակարգ դպրոց 

• 1-ին աստիճան (12-13 տ.) 

• 2-րդ աստիճան (13-14 տ.)  

• 3-րդ աստիճան (14-15 տ.)  

• 4-րդ աստիճան (15-16 տ.) 

• 5-րդ աստիճան (16-17 տ.) 

 

• Կրտսեր քոլեջ  կամ բուհ 

 

 

Տարրական դպրոց 

Տարրական կրթությունը բաղկացած է 2 փուլից՝ քառամյա՝ I-ին 

աստիճանից մինչև IV-րդ աստիճան: Այն անվանվում է  ֆունդամեն-

տալ և  երկամյա հատուկ :   

Ֆունդամենտալ ուսուցման  ծրագրի մեջ են մտնում հետևյալ ա-

ռարկաները՝ մայրենի լեզու, անգլերեն, մաթեմատիկա, էթիկա,  գե-

ղարվեստական աշխատանք, երաժշտություն և ֆիզկուլտուրա: 

Հատուկ ուսուցման փուլում, բացի «Մայրենի լեզու», «Անգլե-

րեն» և «Մաթեմատիկա» առարկաներից, աշակերտները ըստ ունա-

կությունների բաժանվում են համապատասխան հոսքերի:   

Հատուկ ուսուցման հոսքի մայրենիի և անգլերենի քննություն-

ները բաժանվում են երեք մակարդակների՝ սկսնակ, ստանդարտ և 

բարձրագույն։   Բնագիտական և «Մաթեմատիկա» առարկաներից 

աշակերտները հանձնում են ստանդարտ և սկսնակ մակարդակների 

քննություններ, իսկ

N, O, A 
մակարդակների 

ավարտական 
քննություններ 

 մնացած առարկաների քննությունների համար դպրոցին տրվում է 

քննությունը  կազմակերպելու ազատություն, ինչը հնարավորութ-

յուն է տալիս լավագույնս ցույց տալ ու յուրաքանչյուր աշակերտի 

ունակությունները: 

  Տարրական դպրոցն ավարտելուց աշակերտները 

հանձնում են տարրական դպրոցի ավարտական քննություն (PLSE). 

Այդ քննության առաջնային խնդիրն է որոշել աշակերտի հետագա 
տեղը միջնակարգ դպրոցում։ 

Միջնակարգ դպրոցի հոսքերը 

Հոսքը Ուսման տևողությունը 
Ավարտական 

քննության տեսակը 

Հատուկ (մայրենի լեզվի 

խորացված ուսուցում, 

ցանկության դեպքում 

աշակերտը կարող է 

փոխարինել օտար լեզ-

վով) 

4 O level 

Էքսպրես (մայրենիի և 

անգլերենի մակերեսա-

յին ուսուցում) 
4 O level 

Ստանդարտ (տեխնի-

կական առարկաների 

ուղղվածություն, 

ճշգրիտ առարկաների 

խորացված ուսուցում) 

4 
N(T) level 

 

Ստանդարտ (ակադե-

միական առարկաների 

ուսուցում ) 

4 (+1) 
N(A) level 

O level 

Միջնակարգ դպրոց 

 

 

                Տարրական դպրոցի ավարտական քննության արդյունքնե-

րի հիման վրա մասնակիցները բաշխվում են միջնակարգ դպրոցի 

տարբեր հոսքերում՝ հատուկ, էքսպրես, ստանդարտ (ակադեմիա-

կան) կամ ստանդարտ (տեխնիկական)։ 

               Հատուկ  և էքսպրես  հոսքերը 4 տարուց բաղկացած ու-

սումնական ծրագիր են, որոնք ավարտվում են О  մակարդակի 

համար քննություն հանձնելու իրավունք (General Certificate of 

Education Ordinary-level exam) ստանալով։ Այս երկու հոսքերի միջև 

տարբերությունն այն է, որ հատուկ հոսքի աշակերտները մայրենի 

լեզուն ուսումնասիրում են ավելի խորացված։ Արտասահմանից ե-

կած աշակերտները կարող են ընտրել օտար լեզու (ֆրանսերեն, 

գերմաներեն կամ ճապոներեն) որպես հավելյալ լեզու կամ մայրենի 

լեզվի փոխարեն: 

             Ստանդարտ հոսքը 4 տարի է և ավարտվում է N մակարդա-

կի (Normal-level) համար քննություն հանձնելով։ Հնարավոր է նաև 

ևս 1 տարի շարունակել ուսումը և ստանալ ավելի բարձր՝ О մա-

կարդակի համար քննություն հանձնելու իրավունք։ Ստանդարտ 

տեխնիկական հոսքի աշակերտները ավելի խորացված են ուսում-

նասիրում տեխնիկական ուղղվածության առարկաները, իսկ ակա-

դեմիական հոսքի աշակերտները խորացված ուսումնասիրում են 

ակադեմիական առարկաները (օրինակ՝ հաշվապահական հաշ-

վառման հիմունքները)։ 2004 թվականին Սինգապուրի Կրթության 

նախարարությունը հայտարարեց, որ ընտրյալ աշակերտները, ո-

րոնք սովորում են ստանդարտ հոսքում, կարող են միանգամից О 

մակարդակի համար քննություն հանձնել։    

O մակարդակի քննության առարկաները 

Լեզուներ՝ 

 մայրենի լեզու (չինարեն, թամիլերեն, մալայերեն) 

 մայրենի լեզու խորացված ուսուցում (չինարեն, թամիլերեն, մալա-
յերեն) 

 անգլերեն 

  ոչ թամիլերեն  հնդկական  լեզուներ  (հինդի, ուրդու և այլն) 

 օտար լեզու (ֆրանսերեն, գերմաներեն, ճապոներեն) 

                Հումանիտար  գիտություններ՝ 

 պատմություն 

 աշխարհագրություն 

 անգլիական գրականություն 

 չինական   գրականություն 

 մալայական գրականություն 

 թամիլյան գրականություն 

 արվեստ և երաժշտություն 

               Մաթեմատիկական և բնագիտական առարկաներ՝ 

 մաթեմատիկա 

 ֆիզիկա և քիմիա  

 քիմիա և կենսաբանություն 

 կենսաբանություն և ֆիզիկա 

 ֆիզիկա 

 քիմիա 

 կենսաբանություն 

                                   

Ինտեգրված (պրո-

ֆեսիոնալ ծրագրի 

ուսուցում միայն 

մասնավոր դպրոց-

ների համար  

5-6  A level 

 

                Ինտեգրված կրթության ծրագիրը (Integrated Programme, IP) 

Սինգապուրի մասնավոր դպրոցների աշակերտներին 6 տարի սովո-

րելուց հետո՝ 18 տարեկանում, հնարավորություն է տալիս  A  մակար-

դակի քննություն հանձնել առանց O մակարդակի քննություն  հանձ-

նելու:   

                Ինտեգրված կրթության ծրագիրը թույլ է տալիս աշակերտնե-

րին չհանձնել O մակարդակի քննություն, քանի որ նրանք ունենում են 

ավելի շատ ժամանակ գիտելիքի մեծ պաշար կուտակելու: Որպես կա-

նոն, միայն լավագույն աշակերտները (սովորաբար միջնակարգ դպրո-

ցի  էքսպրես և հատուկ հոսքերից) հնարավորություն ունեն միանալու 

ինտեգրված ծրագրին:   

 

N (Normal level) - Նորմալ 

Օ (Ordinary level) - Միջին 

A (Advanced level) - Բարձրագույն 

 

                 O մակարդակի քննության արդյունքից է կախված, թե որտեղ 

կարող է դիմել աշակերտը: Միջնակարգ կրթությունից հետո աշա-

կերտները ուսումը կարող են շարունակել պոլիտեխնիկական 5 ինս-

տիտուտներում, հասարակական վեց համալսարաններում, որոնցից 

Սինգապուրի ազգային համալսարանը և Նանյանիի տեխնոլոգիական 

համալսարանը մտնում են աշխարհի լավագույն 20 համալսարանների 

ցանկի մեջ: Միջնակարգ  դպրոցի էքսպրես և հատուկ  հոսքերը ավար-

տելուց հետո աշակերտները կարող են ընդունվել  կրտսեր քոլեջներ, 

որտեղ ուսուցումը տևում է 2 տարի: Ավարտելուց հետո հանձնում են 

A մակարդակի քննություն:  

               Ստանդարտ հոսքն ավարտելուց հետո աշակերտը կարող 

է ընդունվել  պոլիտեխնիկական  (3 տարի) և համալասարանների 

տեխնիկական ուղղվածության բաժիններ (1-2 տարի):  

              Կրտսեր քոլեջ ընդունվելիս գիտելիքների մակարդակը 

գնահատվում է տարբեր համակարգերով (L1R5, L1B5, L1R2B2 կամ 

L1R4, L - լեզու, R - նախընտրելի առարկա, B - բարձր միավոր ստա-

ցած առարկա): Օրինակ  L1R5 համակարգը ունի հետևյալ բաղադ-

րիչները. L1-ը՝ մայրենի կամ անգլերեն, R5-ը՝ պարտադիր  2 բնագի-

տական /մաթեմատիկա,  հումանիտար/բնագիտական/մաթեմատի-

կա, 1 հումանիտար առարկաներ և 2 ցանկացած այլ նախընտրելի 

առարկաներ  : 

Գնահատումն իրականացվում է 9 բալային համակարգով, որտեղ 

1-ը գերազանցն է, 9-ը՝ անբավարարը․ 

 

A1/A2 - գերազանց 

B3/B4 - լավ 

C5/C6 – բավարար 

D7 – առարկայի փոխադրման նվազագույն միավորը 

E8/F9- անբավարար 

 

 

A ՄԱԿԱՐԴԱԿԻ ՔՆՆՈՒԹՅՈՒՆ 

 

                Համաձայն ուսումնական նոր ծրագրի՝ 2006 թվականի 

հունվարից ուսումնական առարկաները բաժանվել են 3 կատեգո-

րիաների ՝ H1 , H2  և H3: Առաջին կատեգորիայի H1 առարկաները 

ունեն 1 ակադեմիական միավորի (unit)  արժեք, 2-րդ կատեգորիան 

(H2) 2 ակադեմիական միավորի, իսկ 3-րդը (H3) 1 ակադեմիական 

միավորի: Դիմորդները պետք է հավաքեն ոչ պակաս, քան 10 ակա-

դեմիական միավոր (3H2+1 H1) և ոչ ավելի, քան 12 ակադեմիական 

միավոր:  

                H1 և H2 կատեգորիաները միմյանց լրացնում են: Սովորա-

բար, նույն առարկան H1 կատեգորիայում երկու անգամ ավելի քիչ 

նյութ է պարունակում, քան H2  կատեգորիայում: H3 կատեգորիայի 

առարկաները համարվում են ավելի պրագմատիկ և զարգացնում 

են տրամաբանությունը: Այս կատեգորիայի առարկաները բաղկա-

ցած են գիտահետազոտական աշխատանքներից, գիտական հոդ-

վածից կամ բուհ-ի կողմից կազմած ծրագրով կատարած աշխա-

տանքից:   

               Ուսումանական նոր ծրագիրը ուսանողին թույլ է տալիս ա-

ռարկաները համակցել, այժմ ուսանողը պետք է ընտրի գոնե 1 ա-

ռարկա, որն իր էությամբ կտարբերվի ընտրված  մյուս առարկանե-

րից: Օրինակ՝ այն ուսանողները, որոնք ուսումնասիրում են 

ճշգրիտ գիտություններ, պետք է ընտրեն առնվազն մեկ հումանի-

տար առարկա, իսկ հումանիտարի ուսանողները՝առնվազն մեկ 

ճշգրիտ գիտություն: 

Ճշգրիտ գիտություններ՝ 

 H1 և H2 ` մաթեմատիկա, կենսաբանություն, քիմիա, ֆիզիկա 

 H2 `  համակարգչային գիտություններ 

         Լեզուներ՝ 

 H1 `չինարեն, մալայերեն, թամիլերեն 

 H1 և  H2 `  ֆրանսերեն, գերմաներեն, ճապոներեն 

                        Հումանիտար գիտություններ՝ 

 H1 ՝  չինարեն ընդհանուր գիտելիքներ 

 H1 և H2` էկոնոմիկա, աշխարհագրություն, պատմություն, անգլե-
րենով գրականություն, պատմություն, չինական մշակույթը անգլե-
րենով և չինարենով 

H2`  չինարեն՝ լեզու և գրականություն, մալայերեն՝ լեզու  և գրականութ-
յուն, թոամիլերեն՝ լեզու և գրականություն, թատերական արվեստ, երաժշ-
տություն 

Ֆինանսներ (միայն «Կենտրոնական ինստիտուտների» համար)՝ 

 H2 `  հաշվապահության հիմունքներ, բիզնեսի կառավարում 

 H1  և  H2 `  էկոնոմիկա 

                           H3 կատեգորիայի առարկաները՝ 

 գիտահետազոտական աշխատանքներ. պրոտեոմիկա, դեղագոր-
ծական քիմիա, ժամանակակից ֆիզիկայի հիմունքներ 

 գիտահետազոտական ծրագրեր. հումանիտար և սոցիալական գի-
տությունների և ճշգրիտ գիտությունների ծրագրեր, որոնք առա-
ջարկվում են Սինգապուրի ազգային  համալսարանի կողմից 

 աշխարհաքաղաքականություն. պատերազմի և խաղաղության աշ-
խարհագրություն՝ այն ուսանողների համար, որոնք ուսումնասի-
րում են պատմություն և աշխարհագրություն, էկոնոմիկայի  կառա-
վարում՝ այն   ուսանողների համար, ովքեր ուսումնասիրում են է-
կոնոմիկա Սինգապուրի ազգային  համալսարանի կողմից առա-
ջարկված  ծրագրով 

           Ուսանողը պետք է հանձնի ընդհանուր քննություն կամ  «գիտելիք-
ների և հետազոտությունների» թեստ,  կամ  մայրենի լեզվից  H1 կատեգո-
րիայի քննություն: Օ  մակարդակի քննության գնահատականը կարող է օգ-
տագործվել H1-ի փոխարեն:    

 

 

Ավարտական թեստերի կառուցվածքը 

Սինգապուր-Քեմբրիջի կրթության  վկայական 

Առար-

կան 

Քննության 

տեսակը 
Նկարագրությունը 

Մաթե-

մատի-

կա 

N(A) level 

(թվաբա-

նություն և 

հանրա-

հաշիվ, 

երկրաչա-

փություն 

և գծագ-

րություն, 

վիճակագ-

րություն և 

հավանա-

կանութ-

յան տե-

սություն) 

Հարցաթերթ 1.   

Տևողությունը   2 ժամ,  80 առաջադրանք,  

50%  

80-ից 25-ը կարճ պատասխանով առա-

ջադրանքներ: Դիմորդը պետք է բոլոր 

հարցերին պարտադիր պատասխանի: 

Հարցաթերթ 2.   

Տևողությունը 2 ժամ, 60 առաջադրանք,  

50%  

Բաղկացած է 2 մասից՝ A և B 

•  A մասը պարունակում է 

տարբեր ծավալի  9-10 հարցեր:  

Դիմորդը պետք է բոլոր հարցե-

րին պարտադիր պատասխանի:  

•  B  մասը  պարունակում է 2 

հարց, որից դիմորդը պետք է  

պատասխանի  գոնե 1 - ին:   

   Հարցեր «Երկրաչափություն» և 

«Գծագրություն», «Վիճակագրու-

թյուն» և «Հավանականության 

տեսություն» բաժիններից  

 Յուրաքանչյուր հարց պարունա-

կում է 7-8 առաջադրանք 

Առարկան 
Քննության 

տեսակը 
Նկարագրությունը 

Մաթեմա-

տիկա 

N(T) level 

(թվաբանու-

թյուն և հա-

նրահաշիվ, 

երկրաչա-

փություն և 

գծագրությո-

ւն, վիճակա-

գրություն և 

հավանա-

կանության 

տեսություն) 

Հարցաթերթ 1.   

Տևողությունը 1 ժամ 30 րոպե,  50 

առաջադրանք,  50%  

11- րդից 13 -րդը կարճ հարցեր, 

որոնք պարունակում են 2-4  

առաջադրանք՝ մեծամասամբ 

թեմայից դուրս: Նաև 2 ընդար- 

ձակ հարցեր, 6-8 առաջադրան-

քով, թեմայի վերաբերյալ:   Դիմո-

րդը պետք է պատասխանի 

հետևյալ թեմաների բոլոր  

հարցերին՝  

•  թվաբանություն և հան-

րահաշիվ 

• երկրաչափություն և գծա-

գրություն 

•  թվաբանություն և հան-

րահաշիվ, երկրաչափու-

թյան և գծագրության 

գործնական կիրառությո-

ւնը  

Հարցաթերթ 2.   

Տևողությունը   1 ժամ 30 րոպե,  

50 առաջադրանք,  50%  

11-ից 13-րդը կարճ հարցեր, 

որոնք պարունակում են 2-4  

առաջադրանք՝ մեծամասամբ 

թեմայից դուրս: Նաև 2 ընդարձ-

ակ հարցեր, 6-8 առաջա-

դրանքով, թեմայի վերաբերյալ:   

Դիմորդը պետք է պատասխանի 

հետևյալ թեմաների բոլոր  

հարցերին՝  

•  թվաբանություն և հանր-

ահաշիվ 

• երկրաչափություն և 

գծագրություն 

•  թվաբանություն և հանր-

ահաշիվ, երկրաչա-

փության և գծագրության 

գործնական կիրա-

ռությունը  

Քննական 

առարկան 

Քննության  

տեսակը 
Նկարագրությունը 

Անգլերեն 

N(A) level 

(գրավոր, 

ըմբռնում, 

լսումներ, 

բանավոր 

հաղոր-

դակցութ-

յուն) 

Հարցաթերթ 1.  

Բաղկացած է 3 մասից՝ A, B, C 

Տևողությունը   1 ժամ 50 րոպե,  

70 առաջադրանք,  35%  

A. Համառոտ տեքստում 

քերականական սխալների 

ուղղում -10  B. Տրված իրավի-

ճակի նկարագրություն 180-

250 բառով- 30 C . 250-400 

բառով արձակ շարադրանք՝ 

տրված  4 թեմաներից  մեկով – 

30    

Հարցաթերթ 2.   

Տևողությունը   1 ժամ 50 րոպե,  

50 առաջադրանք,  35%  

Բաղկացած է 3 մասից՝ A, B, C 
 

A. պատասխանել Տեքստ 1-ի 

վերաբերյալ հարցերին- 5   

B. բանավոր կամ գրավոր պա-

տասխանել Տեքստ 2-ի  

հարցերին – 20  

C. 80 բառով նկարագրություն 

3-րդ տեքստի վերաբերյալ - 25   

Հարցաթերթ 3.   

Տևողությունը   45 րոպե,  30 

առաջադրանք,  10%  

Բաղկացած է 2 մասից՝ A, B 

A. Պատասխանել հարցերին  

ձայնագրությունը  2 անգամ 

լսելուց հետո – 24  B. 

կատարել վարժությունը ձայն-

ագրությունը միայն 1 անգամ 

լսելուց հետո – 6 

Հարցաթերթ 4.   

Տևողությունը   20 րոպե 

(ներառյալ 10 րոպե 

նախապատրաստվելու 

համար),  30 առաջադրանք,  

20%  

Բաղկացած է 2 մասից A, B 

A.  Համակարգչի էկրանին 

ներկայացված  կարճ  տեքստի 

բարձրաձայն ընթերցում – 10,  

B. տեսահոլովակի դիտումից 

հետո քննարկում հանձ-

նաժողովի անդամների հետ – 

20  

 

 

 

 

 

 

 

 

 

Քննական 

առարկան 

Քն-

նության 

տեսակը 

Նկարագրությունը 

Անգլերեն 

N(T) level 

(գրավոր, 

լեզվի 

կիրա-

ռում, ըմ-

Հարցաթերթ 1. Բաղկացած է 2 

մասից՝ A, B 

Տևողությունը   1 ժամ 15 րոպե,  

60 առաջադրանք,  30%  

բռնում, 

լսումներ, 

բանավոր 

հաղո-

րդակցո-

ւթյուն) 

A. Լրացնել բաց թողնված  

հատվածները -10, գրել 80 բառ  

տրված տեքստից -20 B. Տրված 

իրավիճակի նկարագրություն 

180 բառով - 30    

Հարցաթերթ 2.   

Տևողությունը   1 ժամ 20 րոպե,  

80 առաջադրանք,  40%  

Բաղկացած է 2 մասից՝  A և B 

 A. ուղղել քերականական ս-

խալները -  10, լրացնել 

(ավարտել) բանավոր տեքստը - 

10, լրացնել բաց թողնված  

բառերը, քերականություն – 20  

B. պատասխանել տեղեկա-

տվական  տեքստի   հարցերին – 

10  պատասխանել  տեսողական 

տեղեկատվական տեքստի  

հարցերին  - 30   

Հարցաթերթ 3.   

Տևողությունը   45 րոպե,  20 

առաջադրանք,  10%  

Ավարտել  լսած  առաջադրանքը 

Հարցաթերթ 4.   

Տևողությունը 20 րոպե (նե-

րառյալ 10 րոպե նախա-

պատրաստվելու համար),  40 ա-

ռաջադրանք ,  20%  

Բաղկացած է 2 մասից՝  A, B 

A.  Համակարգչի էկրանին ներկ-

այացված  կարճ  տեքստի 

բարձրաձայն ընթերցում – 15,  B. 

տեսահոլովակի դիտումից հետ-

ո քննարկում հանձնաժողովի 

անդամների հետ – 25 

 

  

Քննական 

առարկան 
Քննության տեսակը Նկարագրությունը 

Անգլերեն 

O level 

(գրավոր, ըմբռնում, 

լսումներ, բանավոր 

հաղորդակցություն) 

Հարցաթերթ 1. Բաղ-

կացած է 3 մասից՝ A, 

B, C 

Տևողությունը   1 ժամ 

50 րոպե,  70 

առաջադրանք,  35%  

A. Համառոտ  տեքս-

տում քերականական 

սխալների ուղղում - 

10  B. Տրված 

իրավիճակի նկարա-

գրություն 250-350 

բառով- 30  C. 350- 500 

բառով արձակ 

շարադրանք՝ տրված  

4 թեմաներից մեկով – 

30  

Հարցաթերթ 2.   

Տևողությունը   1 ժամ 

50 րոպե,  50 առաջա-

դրանք,  35%  

Բաղկացած է 3 

մասից՝ A, B, C 

 A. պատասխանել 

Տեքստ 1-ի վերաբեր-

յալ հարցերին- 5  B. 

բանավոր կամ 

գրավոր պա-

տասխանել Տեքստ 2-

ի  հարցերին – 20  C. 

80  բառով նկարա-

գրություն 3-րդ տեքս-

տի վերաբերյալ - 25   

Հարցաթերթ 3.   

Տևողությունը   45 

րոպե,  30 առա-

ջադրանք,  10%  

Բաղկացած է 2 

մասից՝ A, B 

A. Պատասխանել 

հարցերին  ձայնագ-

րությունը 2 անգամ 

լսելուց հետո – 24  B. 

կատարել 

վարժությունը ձայ-

նագրությունը միայն 

1 անգամ լսելուց 

հետո- 6 

Հարցաթերթ 4.   

Տևողությունը   20 

րոպե (ներառյալ 10 

րոպե նախապատ-

րաստվելու համար),  

30 առաջադրանք,  

20%  

Բաղկացած է 2 

մասից՝ A, B 

A.  կարճ  տեքստի 

բարձրաձայն ընթերց-

ում – 10,  

 B. քննարկում հանձ- 

նաժողովի անդամ-

ների հետ  վիզուալ 

պատկերի վերաբեր-

յալ – 20 

Քննական թեստի արդյունքների հաշվարկման սանդղակ 

 

A1     ≥ 75% 

      A2   74% – 70% 

       B3   69% – 65% 

      B4   64% – 60% 

       C5    59% – 55% 

        C6     54% – 50% 

       D7    49% – 45% 

       E8    44% – 40% 

F9      ≤ 40% 

 

Այսպիսով, այս վերլուծությունը ցույց է տալիս Սինգապուրի 

Հանրապետության հանրակրթական դպրոցների և դպրոցից բուհ 

անցման կառուցվածքը։ Նրանց ունեցած արդյունքից կարելի է 

հետևություն անել, որ երեխային դեռ չորրորդ դասարանից  իր 

ունակություններին համապատասխան ուղղորդումը տալիս է   

պրոֆեսիոնալ մասնագետ դառնալու հնարավորություն։ 

 

Օգտագործված աղբյուրներ 

 
1. Индексы и их использование в статистике , http://www.hi-edu.ru/e-

books/xbook096/01/part-010.htm  

2. Фомина Н.Б., Экспресс-анализ качества образования в классе, 2018 г.,  

https://www.cposo.ru/modul-msoko   

3. Индексы и характеристики для анализа результатов контрольной работы в 

МСОКО, 

http://cpkimr.ru/Downloads/Informatizatciia/Inf.%20sistemy/SGO/Instrukcii_SGO/MSOK 

%80%D0%BE%D0%BB%D1%8C%D0%BD%D0%BE%D0%B9%20%D1%80%D0%B0%D0%B1%

D0%BE%D1%82%D1%8B%20%D0%B2%20%D0%9C%D0%A1%D0%9E%D0%9A%D0%9E.pdf 

4. Н. А. Антанович, «Индексы как измерительный инструмент в политологии», 2014 

г., https://int.search.myway.com/search/GGmain.jhtml  

 

http://www.hi-edu.ru/e-books/xbook096/01/part-010.htm
http://www.hi-edu.ru/e-books/xbook096/01/part-010.htm
https://www.cposo.ru/modul-msoko
http://cpkimr.ru/Downloads/Informatizatciia/Inf.%20sistemy/SGO/Instrukcii_SGO/MSOK%20%80%D0%BE%D0%BB%D1%8C%D0%BD%D0%BE%D0%B9%20%D1%80%D0%B0%D0%B1%D0%BE%D1%82%D1%8B%20%D0%B2%20%D0%9C%D0%A1%D0%9E%D0%9A%D0%9E.pdf
http://cpkimr.ru/Downloads/Informatizatciia/Inf.%20sistemy/SGO/Instrukcii_SGO/MSOK%20%80%D0%BE%D0%BB%D1%8C%D0%BD%D0%BE%D0%B9%20%D1%80%D0%B0%D0%B1%D0%BE%D1%82%D1%8B%20%D0%B2%20%D0%9C%D0%A1%D0%9E%D0%9A%D0%9E.pdf
http://cpkimr.ru/Downloads/Informatizatciia/Inf.%20sistemy/SGO/Instrukcii_SGO/MSOK%20%80%D0%BE%D0%BB%D1%8C%D0%BD%D0%BE%D0%B9%20%D1%80%D0%B0%D0%B1%D0%BE%D1%82%D1%8B%20%D0%B2%20%D0%9C%D0%A1%D0%9E%D0%9A%D0%9E.pdf
https://int.search.myway.com/search/GGmain.jhtml

<<Հանրակրթություն. գնահատում և 

թեստավորում>> 

տեղեկատվական - վերլուծական հանդեսում 

հոդվածներ  տպագրելու  

կարգը 
 

<<Հանրակրթություն. գնահատում և թեստավորում>> հանդեսը հրապա–

րակում է գնահատման և թեստավորման հիմնախնդիրներին վերաբերող 

տեսական և կիրառական բնույթի հոդվածներ: 
 

Հոդվածները պետք է ներկայացնել հայերեն (ընդունվում են նաև ռուսերեն 

և անգլերեն), մեկ օրինակով, համակարգչային շարվածքով (Microsoft 

Word ծրագրով, Sylfaen տառատեսակով և 12 տառաչափով):   
 

Հոդվածի ծավալը չպետք է գերազանցի 15 էջը:  
 

Օգտագործված գրականության հղումները հոդվածի տեքստում տրվում 

են քառակուսի փակագծերում, եթե մեջբերում է կատարվում, ապա 

նշվում է համապատասխան էջը, օրինակ` [12, էջ 23]: 

Գրականության ցանկը բերվում է հոդվածի վերջում: 

 

Խմբագրություն ներկայացված նյութերը գրախոսվում են: 

 

Խմբագրությունը հրապարակվող հոդվածների բնագրերը հեղինակներին 

չի վերադարձնում: 

 

Յուրաքանչյուր հեղինակ խմբագրությունից անվճար կարող է ստանալ 

ամսագրի 2 օրինակ: 

 

<<Հանրակրթություն. գնահատում և թեստավորում>> հանդեսի նյութերն 

օգտագործելիս հոդվածագիրը պարտավոր է տալ համապատասխան 

հղումներ: 

Դպրոցներին անվճար առաքվում է մեկ օրինակ, որը պետք է պարտադիր 

գրանցվի դպրոցական գրադարանում:    

 

Բովանդակություն 

